
* Kk *

Pwolog Tande kri peyizan yo grangou pa dous grangou ap touye nou yo volé te nou pri
manje monte bwa lapli pa tonbe nou bezwen ponp dlo pou wouze té yo peyizan yo ap
pati al 10t peyi yo kouri déyé yo 10tbo dlo epi yo kontinye ap pran dlo men se pa fot yo
krim tribobabo nan yon peyi fo nou rebati Ayiti fo mize ak krim fini Ayiti CHAPIT I Li
fe twazé de laprémidi nan Kapol Pa telman Iwen kay li anba yon pye mango Deliram
chita ak yon manchet nan men dwat li ap pran yon bon ti van pandan | ap reflechi sou
pwoblem Ayiti panse a fanmi | a bouk li epi a zanmi | ki ale Sendomeng deyeé lavi miyo
Depimmaten yon grangou ap pete fyél li Lontan moun te konn jwenn vye mango vye
zaboka bo chemen yo Men kounyeya menm chen pa jwenn bagay sa yo pou manje Yo
koupe préske tout pyebwa pou fé chabon pou voye vann Potoprens Ala mizé moun ap
sibi Ala traka moun ap pase Lapli pa tonbe vye zeb pa pouse bét yo pa jwenn anyen pou
manje Te konn gen manje agogo nan tan lontan Jaden yo te konn téelman donnen li te
difisil pou yon moun te jwenn moun ede | keyi pwa kase mayi fouye patat Kounyeya
menm pale yon nonm pa ka pale de rekot sa yo anko Se komkidire se reve yon moun ap
reve lé | sonje bagay sa yo le | kontinye ap reflechi sou mize peyi a Bonswa konpé
Deliram Kijan ou ye Mwen we w ap plenyen w ap pale pou kont ou Sa k pase ou konpe
Dyelifét mande Konpée Dyeliféet monche pafwa yon nonm dekouraje ak lavi li pa konn sa
pou | fé Trip mwen ap kode ak yon grangou depimmaten Se ak yon kos bannann mwen
mare ren m pou m ka kanpe M pa ka jwenn anyen pou m manje Li kontinye pale ak
Deliram di li kijan Kapol te bél nan tan lontan Yon moun te konn jwenn kek mango
zaboka bo chemen yo men kounyeya se yon sechrés tout kote moun pase nan peyi a Lapli
pa tonbe ankd moun pa ka plante larivyé yo pa desann Moun te konn jwenn kribich ak
pwason pou feé bouyon féy pou kenbe yo Yon moun pa t ka leve yon nas ak yon sél men
telman | te lou pwason ak kribich te konn fé mikalaw ladan | Deliram konnen koman lavi
te dous lé I te jenn Yon nonm kounyeya pa konn sa pou | fé Lot fré | yo pati al koupe
kann Sendomeng e li pa janm pran nouvel yo Akoz fanmi | li oblije rete Ayiti Li pa vle
annik leve pati kite madanm ak timoun yo deye Li gen sis pitit ak yon fanm ansent prét
pou akouche Li panse se ta yon krim pou ta pati al Sendomeng epi kite yo déye Omwen

yo gen espwa lé yo we papa yo la | ap ba t dlo pou fe be pou | ba yo manje Timoun yo fin
gran Li pa gen lajan li pa gen anyen pou | ta vann pou voye yo lekol lavil Li pa yon nonm
save Li pa konn pale franse men li toujou di Rozita ke | ta renmen we timoun yo ale lekol
yon jou pou aprann li ak ekri paske demen y ap ka li oubyen ekri yon papye té pou yo Li
toujou di ke Rozita se yon vre fanm Bondye ba li pou ede | ak timoun yo Nan kelkeswa
pwoblem manpzel pa janm lage li e 1é Deliram ta sanble | dekouraje li di | Deliram se
gason ou ye mete nanm mete nonm sou ou sentre ren ou Se sa k ba I kouraj ki kenbe |
vivan toujou Laj ap antre sou li vye ko | komanse tyoule Li préske fin blanchi Li pa ta
renmen timoun yo ap pase mizé lé | mouri Li ta renmen we yo gen yon bél avni yon
demen miyo L ap priye Bondye pou we si | te ka jwenn yon ti kob pou yo ta pran kannté
al Miyami Konsa tét li ta poze yo ta gen yon pi bon vi nan peyi blan yo Y ap ka travay
I0tho a y ap manje vant plen chak jou Yo di manje an gaspiyay nan peyi sa a chen yo
menm gwosé ak bef telman yo manje Yo di nan peyi sa a gen tapi tout kote nan lari moun
pa menm bezwen mache ak soulye se tankou yon paradi Zafé senk kob penich menm yo
di yo an gaspiyay nan tout lari Nan chak kwen yo di se pa pil yo ye pa egzanp si w ap
goumen ak yon vakabon ou gen dwa ranmase yon ponyen senk kob penich ou flanke |
yon sabo Se nan peyi sa a li ta renmen tout timoun li yo Senpriye Sentou Ti Toutou Ti
Pyeé Dyelimem ak Dyemafi ye yon jou pou al keyi dola vet Deliram kote w te ye Epa m
pa weé ou nan kay la depimmaten Rozita mande Mwen t ap fe yon ti pale ak konpe
Dyelifét pandan yon ti kade sou pwoblém sechrés la nan peyi a. Bonjou komeé Rozita
Koman w ye konpe Dyelifet Dyelifét kontinye pale de sechrés k ap touye yo men pou li
menm Bondye bon e li panse Ayiti va delivre yon jou Bondye ka fé tout peyizan jwenn teé
pou travay ak dlo pou wouze té yo konsa tout moun va jwenn manje agogo Moun nan
bouk la p ap bezwen pran kannté anko pou al fé reken filalang Yo p ap bezwen pase anba
fil pou al Sendomeng ilegalman Peyi a fin tounen yon zosman yon vye cheval do maleng
chaje ak tik ve ak krabye ap pike Kounyeya se zenglendo k ap pyafe se yo k ap dirije Y
ap fé e defe Se tankou yon epidemi rat k ap koupe kou poul se tankou chen ki tonbe nan
yon pyes mayi Tout kote moun pase nan peyi a nan tout bouk moun ale se de krim y ap
pale Ou tande y ap di Zenglendo te pase yéswa yo vole afé moun yo fé kadejak sou pitit
fi moun yo touye moun ak Iot krim anko N ap mande jis kibo bagay sa yo ap rive Twop
krim fet Twop san koule nan peyi a Se kom yon malediksyon ki tonbe sou peyi a se kom
yon lespri malefik k ap dirije peyi a Swadizan chef nan anpil kote nan anpil bouk ou pase
se yo Ki ta sipoze bay peyizan sekirite se yo ki ta sipoze pwoteje peyizan se yo ki pou ta
ba yo eklerasyon epi malerezman se yo ki lakoz anpil krim fét Nan tout bouk yo se menm
penpenp yo se menm yo menm yo Deliram ta di w ke | pa nan politik ke | se yon iletre
men li pa avég pou otan pou | we e konprann sa k ap pase Kome Rozita bagay yo ale two
Iwen Se tankou chen k ap manje chen lé ou gade moun sa yo Bondye bon fo bagay yo
chanje yon jou Fo nou leve kanpe pou n di nou pa kapab anko Dyelifét kontinye pou | di
ke yo ka touye yo yo ka mete baboukét nan dyol yo pou yo pa pale de abi y ap fe peyizan
dekwa pou yo rete bekeke men fout Y ap pran not Fo yo fé yon tét kole nan plizye bouk
pou di se twop ato yo pa kapab anko Fo yo rive jwenn sa yo vle Konpe Dyelifet ou se yon
moun mwen renmen wé mwen renmen tande Ou toujou ap bay moun ankourajman ak
eklerasyon Rozita konplimante | Rozita se yon fanm kouraj youn ki pa fé bek ate nan
sitiyasyon malouk e youn ki toujou ap ankouraje Deliram pou | pa pedi espwa Pafwa
Deliram ak mwen pa konn sa pou n fé Té yo pa bay anko Lapli pa tonbe pa gen manje
nan peyi a Men mwen di Bondye mesi pou kouraj li ban mwen kom fanm Chat domi nan

fwaye dife lakay mwen préske chak jou paske chodyé pa monte chodye pa desann Mwen
se yon fanm ki toujou ap ankouraje Deliram Lé nou jwenn kék bagay pou n manje nou di
Bondye mési Bagay yo pa t malouk konsa Ié m te jén ti néges Lapli te konn tonbe souvan
tout bo chemen yo moun te konn jwenn vye tyaw kouwe fri pou fé machwé w monte
desann Kounyeya yo koupe menm pye mango pye zaboka pou fe chabon Peyi a fin
tounen yon deze yon savann kote ou pa menm ka lage bét paske yo p ap jwenn anyen pou
manje Tout kote ou pase se lafimen dife ou wé k ap monte nan syel Ni timoun ni
granmoun tout tonbe nan komeés chabon an pou voye vann Potoprens Yo pa travay laté
anko Lé ou byen gade sitiyasyon an ou we ke se pa fot moun yo ki fé yo lage ko yo nan
komes chabon an Laté pa bay anko Lapli pa tonbe Sechrés ap minen moun donk anpil
moun oblije pati al Sendomeng oubyen peye yon kannté lage yo Miyami Mwen konnen
anpil moun nan bouk la ki gen tan pati al koupe kann Sendomeng Se pa paske moun sa
yo ta renmen Kite bouk la pou ale nan peyi sa a men akoz pwoblém sechres la yo oblije
pati al Iot peyi Anpil kite pitit ak madanm déye fanmi yo pa konn si y ap viv toujou
oubyen si yo mouri Sendomeng Pa gen péson Ki pou ta ban n nouvel yo Mwen sonje 1é m
te jen koman nou youn te konn ede I6t nan kove jounen bout kadeé ak eskwad Bagay yo
pa t mal tankou jodiya Rev mwen seke m ta renmen we menm moun nan bouk la
retounen isit yon jou Mwen ta renmen we nou tout k ap travay ansanm nou jwenn te pou
n travay ak dlo pou wouze yo Mwen ta renmen wé chef nan tout bouk respekte peyizan
paske tout moun se moun vye moun pa vye chen Kome Rozita kom mwen di ou mwen se
yon nonm Ki pa avég pou m we pwoblem peyi a Mwen ka di ou komé ke m pa ka siyen
non m se vre mwen pa ka fé yon papye té men mwen di Bondye meési pou de grenn je |
ban mwen yo pou we bagay yo jan yo ye Gen anpil abi chéf ap fé moun nan bouk la anpil
zak malonét Yo volé té nou yo fé anpil magouy pou mete pye sou kou nou paske nou pa
konn li yo panse je nan tet nou pete Bagay yo pa ka kontinye konsa fo yo chanje Dyelifét
esplike Sanzatann pandan y ap pale anba tonel la y apesi byen lwen yon moun k ap vini
Se Mesidye yon moun ki kite Kapol depi kek tan Li t al nan koupe kann Sendomeng
Bagay yo p ap mache byen pou Ayisyen I0tho a y ap pimpe yo Ayiti Gade Mésidye k ap
vini Te gen yon silans absoli pandan tout moun t ap kwoke kou Mesidye Deliram Se ou
menm Gade konpé Dyelifét Gade kome Rozita Mwen pa ka kwe m ta wé nou anko Kijan
nou tout ye Mésidye mande ak emosyon Nou pa ka kwe sa yo tout di ak sezisman Kijan
tout timoun yo ye Senpriye Ti Toutou Ti Pye Dyemafi Mwen bliye non l0t de yo
Mesidye manmote Dyelimén ak Sentou Rozita reponn byen rapid Se sa kome Rozita
Dyelimeén ak Sentou Meésidye souke tét li Yo tout fin gran kounyeya Meésidye mande
Rozita Yo fin gran men yo p ap regle anyen serye Nou pa gen lajan pou voye yo lekol Yo
la 'y ap bat mizé ansanm ak nou Anpil moun ou te konnen nan bouk la fin mouri paske yo
pa jwenn manje pou yo manje sa yo ki pa t gen tan mouri pati al Miyami Sendomeng ak
Iot kote kouwe Naso ak Giyan Franséz Anpil fwa Deliram dekouraje paske pa gen manje
pou bay timoun yo Nou pa ka travay ti rés té ki rete yo lapli pa tonbe anko yo volé té nou
chef ap fé nou abi Dios mio ala traka Kile peyi sa a ap delivre tout bon vre Problema
problema Mesidye reponn Konpé Mésidye kounyeya ou fin pale panyol net Men sanble
Meésidye pa t tande kléman kesyon Rozita poze a msye ap pale de esperyans li
Sendomeng e kek pwoblem Ayiti ap konfwonte aktyelman Kome Rozita tande ak we se
de Le m kite isit mwen t al jis yon kote ki rele Kwadebouké La pa lwen ak Potoprens Te
gen yon nég mwen te byen ak li misye te konn fe vayevyen Potoprens Msye di m si m ba
li yon ti kraze | ap regle sa pou mwen pou | fé m al Sendomeng Bon m te pran yon ponya

nan men kouzen m nan Kenol Mwen kwé ou te konnen | Yo di m zenglendo touye | yon
semen avan blan yo pimpe m tounen Adye Bondye papa Pov Kenol Ak kob sa a mwen te
bay zanmi m nan | pou | peye moun ki te an chaj ap regle yon biznis pou fé m pati
Finalman sa te vin mache sa te mache epi li mennen m Kwadébouké kote yo mete nou
nan yon gwo kamyon bwat pou al Sendomeng Mwen kwé ou te konn wé gwo kamyon ki
konn bwote pit ak vetive sot Okay nan tan lontan Kamyon sa a te chaje kou Legba ak
Ayisyen Neg sa yo te soti nan tout rakwen peyi a Lé m te pale ak yo mwen reyalize yo
gen menm pwoblém ak mwen Yo t ap kite peyi a tou pou al koupe kann Sendomeng
Konpe m kome m si nou vle kweé m kwé m Le m rive nan peyi sa a se tankou m ta di nou
se nan esklavay yon nonm te ye Sa k pi red la w ap jwenn timoun dizan onzan laj
Senpriye ak Ti Pye k ap travay nan gwo chan kann Yo travay kou bourik maten midi
soléy kouche Gen granmoun bab blanch mwen we télke granmoun tankou Tonton Pyé k
ap voye manchét lage kann até mare pakét kann epi leve yo mete sou gwo kabwet Se
bagay ki pou ta fe dlo sot nan je nou paske yon nonm pa we bagay konsa Ayiti malgre
nou pov se vre Le m rive 10tho a nan batey kote yo mete m nan mwen pa ka pale karang
ap mode m mayengwen ap jwe vyolon nan tou zoréy mwen kochon ap pouse m pou yo
kouche komkidire se plas yo m pran Si isit te bon si te gen gouvénman tout bon vre Ayiti
gouvenman Ki rele gouvenman tout bon vre gouvénman ki gen nen nan figi yo fré m ak
zanmi m yo pa ta sibi imilyasyon m sot pran nan batey domikiken Lotbo a Ayisyen pa ka
pale komkidire pou ta di y ap fé yo abi Ou tankou yon jenn cheval y ap bosale yo fout ou
yon baboukét 2 renn pou pa ponpe Adye wi Yo mete gad dominiken ap veye n tout
lasentjounen Gwo zam fann fwa nan men yo se tankou m ta di w Ié Tonton Pye te konn
ap rakonte istwa nan tan lontan ke granpapa | te konn rakonte lé pye zansét nou yo te nan
chenn kolon yo te konn gen gwo fizi ak fwetkach byen long nan men ap veye yo Nan tan
n ap viv kounyeya anpil Ayisyen k ap viv isit pa konnen si gen Ayisyen ki nan esklavay
toujou Sendomeng Si yon neg ta gen male ouvé bek li komkidire pou | ta di gad
dominiken aji mal avé | nég sa a se gwo chans li ta genyen pou chef sa yo ta di | callate
san yo pa ta flanke misye kék pataswel Gouvénman ayisyen ki te la yo konnen nou pa
nan paradi 10tbo a Pouki yo pa t pale ak gwo ofisyél dominiken oubyen ak gwo chabrak
Zafra pou yo ta konsidere n kom moun pou yo ta pran swen nou ban nou bon kote pou n
rete laswenyay ak tandot bagay braseros ayisyen bezwen San nou menm nég ayisyen
lajan pa t ap antre Sendomeng tout kann yo t ap rete debou pa t ap gen lajan pou menm
peye gad sa yo k ap abize nou Si depi Ayiti gwo chabrak gouvenman te respekte nou
menm peyizan yo pa ta maltrete nou lé n rive Sendomeng paske se ede n al ede yo
Malgre tou w ap jwenn kék Dominiken ki gen ké touchan le yo weé mizé n ap pase Te gen
yon gwoup jenn dominiken ki te vin pwoteste yon lé devan 2 batey ki pa telman Iwen ak
pa m nan yo t ap mande pou gouvenman an amelyore kondisyon braseros ayisyen ap viv
Gad dominiken te mete lapat sou yo epi kale yo byen kale Lé n te we sa nou we ke tout
Dominiken pa menm Genyen Ki sousye de Ayisyen tou Mwen pase dizan 10tbo a mande
m sa m regle m pa konnen Ti lajan yo peye m nan menm kote a mwen depanse | pou m
achte manje Défwa mwen pa menm rete anyen pou m ta jwe yon tet lotri Gade yo pimpe
m tounen isit Yo volé tout tre zafé m Mwen pa menm antre ak 2 kok panyol sa grav Yo
pouse do anpil ot Ayisyen m te rankontre Kwadebouké ki te nan menm kamyon ak
mwen ta pral Sendomeng Sa k pi red la zenglendo dominiken volé tout afé nou Yo antre
nan batey kote n te kouche epi malandren yo fé piyay nan bagay nou Anpil nan nou antre
isit de men vid Te gen yon gwo popilas Ayisyen ki te gen tan fé wout bwa y al tonbe

Jakmel avan yo ta mete lapat sou yo Se konsa sitiyasyon an ye laba a Ié m kite Anpil al
kache sa yo ki nan kache e sa yo ki pase 10t kote pou antre Ayiti pou pa gen tan kenbe yo
Si yo kenbe ou y ap maltrete w epitou ou p ap gen tan pran anyen Se komsi m ta di w
istwa Ayisyen ki te Kiba avan Revolisyon an lé Tonton Pye te konn rakonte n kdoman yo
te pati deyé yo tankou chen k ap chase chat mawon Nou poko janm pati si Tonton Pye te
vivan toujou msye t ap gen tan konprann mwen Li te di | fé ventan Kiba kom koupéd
kann apre sa te gen yon prezidan m kwe ki te rele Baptista oubyen Batista Chen anraje sa
a leve yon le epi | mande pou tout Ayisyen bay Kiba blanch Se lé tonton an rakonte n
istwa sa a m aprann premye mo panyol anba bouch li Misye di Ié sa a tout kote ou pase
Kiba ou we gad ap arete Ayisyen ak tout pitit yo pou pimpe Ayiti Gad kiben yo di
Ayisyen Vamos Vamos para Ayiti Le m mande granmoun nan kisa sa vle di li reponn Ale
Ayiti Fout tounen Ayiti Se te premye mo panyol Tonton Pyé montre m O Bondye depi
kile nou menm Ayisyen ap pase mizé ap pran imilyasyon nan men lot nasyon Kisa
Ayisyen fé y ap peye Ki malediksyon ki tonbe sou Ayiti Toma Gade sa bandi yo fée m le
yo pimpe m Ayiti M pa konn sa m pral fe Mizé nan dengonn mwen tout kote m pase
Mize ak zenglendo préske fin touye mezi plan fanmi m Kenol ki te vye kouzen m ki te
konn ede m men zenglendo touye | tankou rat ki koupe kou yon poul Kisa | te fe Anyen
O Bondye Kenol nég inosan bon vye malere Men kisa | fé pou zenglendo sanmanman
sanwont san santiman yo touye | Yon neg ki pa janm enmegde péson Misye se yon
peyizan ki te konn travay di tout moun te respekte | nan bouk la menm chef ki te chat de
pye magouyé makout malpouwont te konn ap pale de byen de li paske | te fé respé | Li pa
t janm nan kont nan oken tire pye ak péson Mwen tande zenglendo yo fe tandot krim nan
Iot bouk Lé w ap gade bagay sa yo k ap fét nan peyi a inosan k ap peye pou koupab
ansom ou ka di anpil chéf ka byen zenglendo anbachal tou Yon nonm pa konn mal ak
femel mayengwen le y ap vole Li posib paske yo pa janm di anyen nan sa k ap fét yo Se
pa soud yo soud yo tande kri pép la yo tande vwa peyizan yo e yo we san pitit peyi a k ap
koule chak jou tankou yon larivye wouj Nan ka sa a mwen pa ka di moun sa yo inosan
malgre y ap pran poz ti Jezi nan po krab men se yon dal kabrit ki kouvri ko yo ak po
mouton Men pa bliye pwoveb ayisyen an Bay kou bliye pote mak sonje Bagay yo p ap ka
kontinye konsa pou toutan Lé yon fanm gwos se swa | fé movezkouch oubyen | akouche
le e I rive Se youn oubyen 10t men | pa ka toulede Konpé m se konsa ou di Sendomeng
lan ye Ou fé tout cheve nan tét mwen tresayi Ou vle di m tout moun mwen te konnen nan
bouk la sibi tout mati sa yo Monché tande ak we se de vre Lé moun nan bouk la te konn
ap pale de Sendomeng yo pral Sendomeng yo pral koupe kann Sendomeng se komkidire
m ta di ou se nan yon paradi yo ta prale epoutan se nan yon lanfe yo ta prale Pov peyizan
ayisyen Mwen menm kom fanm m ta pito reziyen m rete isit pou m bat mize ak Deliram
ak timoun yo paske gen espwa ke Bondye kapab delivre Ayiti yon le Nanpwen yon priye
Ki pa gen amén tout sa k monte ka desann tout sa ki cho ka vin frét Ou sot di yon bagay ki
ban m anpil kouraj Ié yon fanm gwos se swa | fé movezkouch oubyen | akouche le & |
rive Se vre wi sa ou di a Monché ou menm ak konpé Dyelifét se de moun ki toujou ap
ankouraje moun nou toujou la ap fe moun we larezon nan bouk la Kounyeya se tout
peripesi sa yo ou sot pase konpe Mesidye Se yon sipriz tou pou Deliram pou tande tout
peripesi Mesidye sot pase L ap fe | konn sa k pase sou sitiyasyon aktyel nan peyi a e sou
fenomen zenglendo a yon bagay nouvo pou Meésidye depi | retounen Ayiti Se lapenn
konpé Mesidye pou tande kijan bagay yo ye pou Ayisyen ki laba a Rozita ban m yon
grenn sel pou m met anba lang mwen Se tout peripesi tout kalve sa yo ou sot pase

Monché mwen pa t vle di ou sa lé ou te fek parét la Mwen sonje koman ou te kite isit ak
figi w byen fre malgre bagay yo pa t pi bon se vre Lé ou paret la m we figi w fin dechose
nét ale Mwen panse 10tho a se te yon paradi jan Ayisyen ap kouri al koupe kann la epi se
konsa ou di m bagay yo ye la Ou di ke Ayisyen nan batey yo se tankou lé neg ayisyen te
nan esklavay Tonton Pyé te konn rakonte n istwa granpapa | te konn rakonte | Ié blan
franse te mete granpapa | nan esklavay koman yo te konn mete chenn nan pye yo kale yo
fe yo travay kou bourik maten midi soleéy kouche Mwen we preske pa gen gran diferans
ant sa li te konn di yo ak sa ou sot rakonte de Ayisyen nan batey yo Monché gen yon seri
bagay yon nonm pa ta janm imajine men se lé ou jwenn moun ki pase kwa sa yo ki sibi
mati sa yo tou se lé sa a pou kwe tout bon vre Ay Gen bagay ki dwol tout bon vre anba
syel ble sa a Pou Ayisyen nan esklavay toujou lot kote O Bondye Mwen pa t nan
esklavay men zanset mwen yo te esklav e yo di se pa yon bagay ki te dous Malgre m pa t
fet nan esklavay men monché sa touche m anpil paske tout Ayisyen se fré ak sé kit yo sot
nan 1ot bouk kit yo nan batey Sendomeng oubyen 10t kote nou tout se menm san an Nou
fet nan menm peyi nou pale menm lang Bon franchman Mesidye m ap di ou sa ou
konnen m se yon nonm ki sense konpe Dyelifet konnen kiles neg mwen ye tou Mwen ka
di m se yon nonm ki pa rayisab Mwen ka di ou ke menm zenglendo makout makout
potovi ti makout makout déyé manman gwo makout vye chef chef magouyé eksetera era
M ka di ou sa yo tout se Ayisyen tankou m nou tout fét Ayiti Se pa pou di ke m rayi yo
komkidire m ta renmen we mal pou yo Pa ditou Ou konprann mwen nou konprann sa m
vle di Sétadi gen moun ki pa tankou m moun ki ta fe yon jan ak yo pou sispann enmegde
abize souse maspinen kraze vole touye pep la ak peyizan inosan Mwen menm an verite m
ap di nou tout ke m ta renmen weé kriminél sa yo chanje yon jou E Ié m di yon jou mwen
pa vle di nan senkantan men rapidopresto paske tout nég pa tankou m tout nég pa panse
menm jan ak mwen Ay M ap di nou sa nég ayisyen pa manje manje bliye non donk yo
gen bon memwa Yo kapab manje manje domi ki fe yo domi men sa pa vle di yo mouri
Mwen menm se konsa m we bagay yo Si moun sa yo pa pran yon desizyon komkwa pou
ta di yon jerenons sét fwa epi bese ate fe yon kwa bo | komkwa yo ta sémante pou pa
janm enmegde abize souse maspinen kraze vole pép la sa ka vin pi red pou yo demen
Granpapa m ak defen Tonton Pyé te toujou ap rakonte sa Ayisyen te fé an 1803 pou yo te
ka soti nan esklavay Li te konn pale de yon seri nég vanyan gason kanson ki pa t pé
goumen pou libéte yo Epitou sa k fé m te renmen Tonton Pyé ak granpapa m plis séke yo
te konn di nou neg sa yo ewo sa yo pa t yon seri sanzave sangwen malandren
malpouwont makout makou magouyé zenglendo ke yo te ye Se te yon seri neg de byen
nég natifnatal Ayiti Toma e yon seri gwo jeneral Le m di jeneral m ap pale de bonjan
jeneral Mwen p ap pale de jeneral fatra souflantyou magouyé makout vandédpeyi oubyen
jeneral zenglendo M ap pale nég kouwe Tousen Desalin Tonton Pyé te konn pale tou de
yon seten Chalmay Peral Li di misye pat ap viv nan menm epok ak Tousen Desalin li vin
jis apre mesye sa yo Men li di ke Chalmay Peral te yon gason vanyan menm jan ak
Tousen Desalin Chalmay Peral te yon nég ki te pi bwodé pase rat men li pa t konn mete
kanson pou bél twal Tout neg sa yo pa t yon seri lach Se pa t yon seri chef ki t ap
maspinen souse abize touye pép la men yon seri neg ki te pré pou bay vi yo pou retire pye
zansét nou yo nan chenn Jodiya si neg sa yo Desalin Tousen Chalmay Peral te vivan yo t
ap neve tout bon pou weé nan ki eta Ayiti ye Ay Nég sa yo pa t konn manje anyen frét
Tonton Pye te konn di nou Pitit 1é Desalin ap sémante si ou pa gen gason sou ou pa kanpe
kote misye paske dyare ap pran ou Mwen menm yon timoun Kirye mwen te toujou

renmen konnen dekiprevyen tout bagay Le m mande Tonton Pye koman yon nonm ta fe
gen kakarel Ié Desalin ap semante Tonton an di Pwoche pitit mwen pou m esplike ou Ay
Mwen ka di nou Tonton Pye pa t konn siyen non | men se te yon nonm save ke menm
filozof te pé pale ak li telman msye te konnen anpil bagay ki pase nan tan lontan Ayiti ke
granpapa | te konn rakonte | Tonton an sonje tout nan tét li depi a jiska z Tonton Pye di
ou le Desalin fé yon seman le Desalin di yon kout tonne yon kout tonné kraze | msye
frape pye | até epi té a tranble Yon lé nan zon ane 1803 avan Ayisyen te leve kont blan
franse Desalin antre nan yon fo yon gwo kay kote yo mete zam kote y ap veye enmi
anndan an te chaje ak gason vanyan gason kanson ki t ap goumen pou retire nég Ayisyen
nan esklavay Ay Desalin di Tonne kraze m Tout neg ki semante pou yo ta mouri lib olye
pou Yo ta rete esklav Franse pou toutan kanpe bo kote m Tout neg ki pé mouri kom nég
lib men ki ta renmen rete ap sévi Fransé yo toutan fout nou deyd Tonné kraze m Si
Franse yo ta fout penmeét antre kote nou ye la a kdomkwa pou ta vin manke nou dega tonné
kraze m mwen t ap fout boule fo sa a ak nou tout Ay Te gen Ayisyen brav tout bon vre
nan epok sa a gason ki rele gason gason vanyan gason kanson ki te renmen Ayiti tout bon
chef ki rele chef chéf ki t ap goumen pou libere tout esklav Se pa t ti chéf lach chéf k ap
touye pwop pep yo chef kapon chef ki gen kakarél pou ti krik ti krak sanzave
malpouwont makou makout magouye zenglendo jeneral fatra jeneral latrin souflantyou
vandedpeyi nég sa yo te ye O non Se mwen k konnen koman m sonje Tonton Pyé Depi
tonton an di Timoun m pral ban nou istwa tout timoun gen tan pran ti chéz ba yo pou
chita devan | mete zoréy yo an twonpet epi gade bab granmoun nan k ap lage istwa ate Li
te tankou yon neg save ki kenbe yon liv | ap li epoutan tonton an pa t konn ni li ni ekri
Mwen ka di se kom yon don Bondye te bay granmoun nan pou | sonje yon seri istwa
bagay ki te pase tout bon vre sou té d Ayiti nan tan lontan Pa te gen lekol nan bouk la se
vre men m toujou di Bondye mesi pou granmoun sa a tout timoun te renmen we renmen
tande Lé I chita nan dodin li kachimbo | nan bouch li | ap rakonte n istwa se te tankou yon
pwofeseé lekol k ap anseye nou Byenke m pa ka siyen non m se vre mwen pa ka fé yon
papye té men le m sonje Tonton Pyé ké m kontan Malgre tout mize n ap sibi kounyeya
tout kwa n ap pote yo tout kalvé n ap pase yo lé m sonje istwa sa yo le m sonje koman
bagay yo te ye Ié m te jenn ti gason setadi yo pa t mal jan yo ye jodiya pa t gen sechres n
ap we kounyeya menm bét yo te konn jwenn vye zéb pou manje Yon bourik te gen kouraj
pou | ranni paske Ié | fin manje zéb li bwe dlo vant plen ke | kontan li tonbe ap karakole
nan savann lan tankou yon ti chen ki kontan k ap chéche 10t pou jwe Kounyeya ak
sechrés la anpil bourik mouri Sa k pa mouri yo kouche toutan sitelman yo féb yo pa
menm ka ranni Mwen sonje valé chen nou te genyen Nou te gen dis chen nan lakou a Yo
te mechan anpil Télman yo te mechan gen moun ki konn ap mande si se myél nou te ba
y0 manje epoutan chen yo te jwenn manje agogo vye zo vye zagribay apre yo te fin touye
kochon kabrit chak mékredi nan lakou a pou al vann nan mache demen Préske tout chen
nan lakou a fin mouri kounyeya akoz manje yo pa jwenn pou manje Gen kek chen ki rete
toujou nan vwazinaj la m vle pale de chen Tant Ateralya yo ak chen Asefi yo Mwen
menm kom moun le m ap gade zo kou zo kot chen sa yo kijan yo soti sa fé m lapenn Jan
m konnen chen sa yo te mechan lontan Lé moun konn ap pase bo kay Tant Ateralya
oubyen bo kay Asefi si yo pa t gen yon baton kenbe nan men yo ou tande y ap rele Kenbe
chen pou mwen Kenbe chen pou mwen souple Kounyeya moun met mache de men vid
menm kouri chen yo pa ka kouri alevwa pou yo ta gen fos jape moun Nou te konn an
sekirite nan lakou a le m te piti Se vre te gen volé men yo pa t mechan kouwe zenglendo

Vole sa yo se te chat de pye kouto de bo volé kouwe Toto Anpil moun te konn Toto
Msye te yon machann lét Li te konn travay nan jaden moun travay nan konbit ou an
gwoup ak lot zanmi travay nan fe founacho ansanm ak 1ot nég Toto te yon nég byen
jantiy Anpil timoun nan vwazinaj la te konn rele | goldipé telman msye te wo Kek moun
di ke Toto te pran pwen pou | volé gen le se te vre Lé nou konn fin kase mayi Toto te
konn ede papa m mare yo pou fé gwo makon pou kwoke nan pye mango Apre yon semen
ou konn we twa kat makon mayi manke nan pye mango yo Pafwa yon moun te ka panse
se vole ki te soti lwen ki pran yo epoutan se rat kay ki t ap manje pay kay kom pwovéb la
di Wi rat kay ki t ap manje pay kay Yon Iot non jwet timoun yo te konn bay Toto se
makou paske anpil moun di ke msye te yon chat de pye Preske tout moun ki te konn Toto
di ke msye pat gen anpil béf se selman de vaybef ke | te genyen epi | te gwo machann lét
nan plizyé bouk Le ou reflechi tout bon vre sou sa ou di si Toto te gen selman de vaybéf
koman fé | te jwenn lét toutan pou pratik li yo Imajine byen yon vaybéf pran préske
menm valeé tan ak yon fanm pou | mete ba Yon vaybéf se pa yon bet ki plenn chak twa
mwa oubyen ki pran twa mwa pou | mete ba epi pou bourik Toto te toujou chaje ak galon
Iét Men malgre tou mwen ka di nou ke m pa ka konpare Toto ak zenglendo alekile Kriz
zenglendo sa a se kom yon flewo tout kote w pase Nou pa an sekirite paske preske tout
plan chen yo fin mouri Leta chéf yo p ap ban nou sekirite paske anpil nan magouy ak
zenglendo Toto te volé se vre men peson pa di ke | te touye oken moun nan oken bouk
Lot volé an chat pent ke yo te konn ap pale de yo se te Elifet Ti POy ak Anou Twa mesye
sa yo te kom Toto tré jantiy e tre seviyab Kélkeswa kove eskwad founacho yon nonm ap
fe kay yon moun ap bati yo te toujou la pou bay konkou Men Beniswa ki te konn twa
mesye sa yo fen e byen le Beniswa ap pale de yo se pou kwe | Beniswa se tankou yon
kayiman si | di w tél ou tel pwason aveg se pou kwe | paske se nan dlo li te ye Beniswa
konnen sa | te pran nan men mesye sa yo Se yon peyizan Ki respekte tet li e ki te konn
travay di li ede moun lé y ap fé kove oubyen ede nan nenpot kove k ap fet nan jaden oswa
nan lakou moun Oken peyizan pa janm pale mal de li men yo te konn di msye se yon
koured yon peng yon nég ki pa te depanse yon peni fasil Menm fanm Beniswa pa t
genyen poutet pou | pa t depanse twop Kom pwoveb la di Koured antere kou mou se vre
wi Byenke Beniswa te yon kouréd anpil moun te konn pran ponya nan men | sitou neg ki
ta pral Sendomeng Byenke | pa janm pran nouvél moun sa yo ki te prete kob nan men |
pou ta remeét li kob la msye pa janm plenyen Yon lé te gen yon kove pa télman lwen ak
kay Papou Ay Tout nég t ap bay blag apre yo fin manje yon mayi byen cho Tout moun te
fin manje vant deboutonnen epi yo te sévi tout nég yon bonjan gwog Apré nég fin fé yon
poze tout neg retounen nan travay Lé lestomak ou kore konsa ou fin pran yon bon gwaog
ou santi w anfom ou santi w gason tout bon Men toujou gen kék parese tout kote ou pase
Mesye yo t ap leve gwo bwa bonjan bwa e bwa ki lou ki itilize pou al boule ansanm ak
woch founacho Anou p ap li pran yon kalte bwa Tout moun sezi Yo bat bravo pou li epi
yo di Anou se nég ki gen neg sou li tout bon vre Te plen fanm ki te fin sevi mesye yo k
ap travay byen di Fanm yo t ap gade potorik gason sa a ki rele Anou janm li ak ponyét li
byen miskle Se te yon jeyan lokal Tout moun bat bravo Bravo Anou Bravo Men Beniswa
se yon nonm ki toujou ap fé moun ri yon komedyen ki toujou ap pale an daki Toudenkou
li rete | di Anou pa manje nan yon sel jaden Hm Tout moun te rete bouch be Anpil moun
te rete bouch fémen paske te gen moun ki konnen msye gen de pye lajounen kat pye
soley kouche Gen moun ki pa t byen konprann sa Beniswa te sot di a paske yo konn we
Anou ap travay diferan kote swa | ap travay nan eskwad ak ti gwoup zanmi ouswa | ap

travay nan jaden yon moun Men lé n devine sans pawol Beniswa a li vle di yon chat
mawon menm jan ak Toto De tout fason tout kat volé sa yo te tré jantiy e tré seviyab Yo
te toujou la pou ede moun nan nenpot kove y ap fé An verite nou pa ka konpare yo ak
voleé nou fek we ki rele zenglendo k ap degoje moun tankou rat k ap koupe kou poul lage
até Zenglendo yo gen dwa fin antre nan yon kay yo pran lajan moun fe kadejak sou tifi
mare papa ak jenn gason nan poto epi le fini yo touye tout CHAPIT 2 Dyeliféet ta renmen
konn nouvel 1ot zanmi | yo ki te pati al Sendomeng Mesidye te konn weé Nené Poulik ak
Sonson souvan men li vin pédi kontak yo yon semén avan yo te komanse chase Ayisyen
Ak esperyans Mésidye aletranje li pa vle vwayaje al 10t peyi anko men | prefere rete Ayiti
sa | fe | fe An menm tan li pa kont sa yo k ap kite Ayiti k ap eseye pran chans pou lavi
miyo |0t kote Meésidye aprann anpil aletranje e li swete ke | ta yon bél ide si chak Ayisyen
ta vwayaje al 0t peyi epi retounen Ayiti pou met an pratik sa yo obséve Konpé Mesidye
ou pa janm rankontre ak 16t mesye yo Sendomeng Dyelifét mande Konpé Dyelifet pou di
w laverite mwen te rankontre Nené Poulik ak Sonson Mesye sa yo te nan 2 batey ki pa
telman lwen ak kote m te ye a Mwen te konn we yo souvan Meésidye reponn Mésidye ap
bay plis detay sou sa k pase kék jou avan gad dominiken te mete lapat sou li e kisa |
aprann Depi nan semén yo te komanse kouri déye Ayisyen mwen vin pa weé yo anko
Mwen pa ka di ou si se kache yo kache Sendomeng oubyen si yo retounen Ayiti Yon sel
bagay mwen konnen séke yo t ap viv toujou avan yo te mete lapat sou mwen Mwen
espere y ap viv toujou kit yo kache Sendomeng kit yo retounen Ayiti Lakay se toujou
lakay kelkeswa jan bagay yo ye Apre esperyans mwen Sendomeng mwen mande padon
Kélkeswa jan sitiyasyon an ye monché Dyelifét mwen pa we mwen menm Ki pral 10t peyi
Anpil moun ap pale de Miyami y ap pran kannté al Miyami y ap prete kob pou pran
kannté al la Monche apre leson sa a mwen sot pran Sendomeng m ap rete Ayiti sa | fe li
fe Le m di sa pa konprann se kont mwen kont moun sa yo k ap kite peyi a Lé ou byen
reflechi sou sitiyasyon an se pa fot yo sechres fin manje dengonn yo chéf ap abize yoy ap
volé té peyizan Ti rés te ki rete yo peyizan pa ka travay yo paske pa gen lapli oubyen yon
sistem irigasyon menm jan m we anpil kote Sendomeng Lot gwo flewo k ap kale yo se
koze zenglendo a e nou pa gen yon gouvénman ki pou ta mete yon fwen nan sa Mwen we
mesye sa yo tankou yon tren ki deraye Yon le m te we yon tren ki deraye Lewogan
pandan m ta pral Potoprens Ay yon bagay térib Se pa de ravaj tren sa a pa t fé Li pase sou
moun ki ta pral nan jaden timoun ki ta pral lekol machann ki te bd chemen eksetera era
Bon plizoumwen ou gen yon ide de sa m ap di a malgre m pa kapab pale de sa anko
Koman konpé m Dyelifét mande Mesidye Sa vle di sa pa egziste anko Ayiti Se komkwa
m ta di se yon sot rév nan tan lontan lé 10 te 10 Epi Mesidye kontinye pale li bay plis
esplikasyon Ay Mwen sonje Ié neg te jenn gason neg t ap mennen gwo towo bef al vann
nan labatwa Potoprens Le nou rive Lewogan pou t ap gade gwo chan kann tou ble kou
digo pyes veritab mango an gaspiyay eksetera era epok sa a menm si yo ta peye m pou
ale nan 1ot peyi mwen t ap di non mwen p ap kite Ayiti Se reyelman yon rev pou ta
konpare tan lontan ak kounyeya De bagay diferan Kelkeswa kote ou pase Ayiti kounyeya
se preske menm bagay yon deze yon savann sek chaje ak woch san zannimo ladan | Peyi
a chaje ak pwoblém Se kom yon vye cheval ki chaje ak tik tout kote nan ko | Nou menm
peyizan nou viv pwoblem sa yo chak jou sechres lafen krim timoun pa ka ale lekol
Ayisyen ap pati Kite peyi a Ayisyen ap antre sot aletranje paske yo pouse do yo met deyo
Gade m sot fé dizan Sendomeng se pa ke mwen te renmen Kite peyi m men w ap gade
yon jenn gason ki leve chak jou li pa gen anyen | ap regle Donk mwen te oblije mete kom

deyo pou pran chans mwen Apre dizan esperyans m sot fé Sendomeng mwen vin aprann
kont mwen Mwen we sa k gen laba a ak sa k manke nan peyi nou Yon moun te ka pati
aletranje al vizite epi retounen nan peyi | Se ta yon bél ide si tout Ayisyen te vwayaje al
nan lot peyi gade kijan bagay yo ye I0tho dlo epi retounen Ayiti eseye kreye nan peyi a
bagay ki pa egziste bagay ki ta ede pep la Konpé Mésidye monché ou se yon nonm mwen
renmen tande Tout sa ou sot di yo tout se verite Se reyélman yon rév pou ta konpare tan
lontan ak kounyeya paske bagay n ap we yo terib Ou menm konpe m ki pase aletranje ki
gen anpil bél ide nan tet ou kisa ou wé ou ta ka fé pou ede peyizan Mésidye ap reflechi tét
bese sou kesyon an pandan kék segonn epi | komanse komante Konpe Dyelifét se yon bel
kesyon Kom mwen di ou deja se ta yon bel ide si tout Ayisyen te vwayaje al nan 10t peyi
pou gade kijan moun viv kijan bagay yo ye epi retounen vin ede 10t Ayisyen ki nan peyi a
Apre dizan m sot fé Sendomeng malgre yo pouse do m met deyd m retounen de men vid
men m pa fin dekouraje nét ale Pandan m te 16tbhd a m we anpil bagay ki genyen epi nou
pa genyen yo Ayiti Pa egzanp ann pran gwo chan kann ki gen Sendomeng Kann nan peyi
sa a se danre prensipal danre ki pote lajan bay Dominiken Konpayi menm ki an chaj zafé
kann nan sétadi Zafra mwen kwe m te mansyone non sa a deja nan konveésasyon nou
lotrejou Ié m t ap pale ak konpe Deliram komé Rozita Se yon konpayi ki anplwaye anpil
Dominiken Gen Dominiken m konnen k ap travay la depi ven trantan Se komsi m ta di w
se jaden yo Ayiti te ka gen tou yon seri konpayi agrikol k ap anplwaye anpil Ayisyen
Konpayi sa yo ta ka konpayi k ap fé sik tout bon byenke nou pa gen anpil te plenn menm
jan ak Dominiken yo M t ap rakonte ou Ié m te jenn ap mennen béf al Potoprens kijan m
te konn we gwo chan kann Lewogan Se menm rev sa a lé w ap gade chan kann
Sendomeng Sou gouvenman Janklod la yo rache menm ray tren pou vann m pa bezwen
di ou anyen anko Ou gen kafe pa egzanp se te yon danre ki te konn rapote anpil lajan sou
Estime Akoz mon yo si te gen bonjan gouvénman yo ta ka ede peyizan kiltive kafe Mwen
te konn ap rakonte ou kijan mango te konn ap gaspiye Ié m te timoun Tout mango sa yo
te ka itilize pou fé chanpou ji sirét ak 16t pwodui pou Ayisyen Gen anpil bagay nou
bezwen nan peyi a ke n pa t bezwen achte aletranje Nou te ka fé yo Ayiti men ou konnen
pa gen gouveénman ki reyelman sousye de deviopman peyi a Anpil politisyen se jis
goumen y ap goumen pou monte sou pouvwa pou al plen poch yo Depi m piti
gouvenman ap monte desann Ayiti pa fé yon pa kita yon pa nago Mande m sa yo regle
pou peyi a m pa konnen Lé w ap gade yon seri té sek pa egzanp se vre lapli pa tonbe pou
travay yo men gen yon pakeét ti sous ak rivyé ki la toujou Mwen admeét dlo sa yo bese
men yo pa seche yo kontinye koule al nan lanmé san yo pa esplwate yo Gouvénman an te
gen dwa fe yon jan pou kapte dlo sa yo pou ede peyizan wouze maso té yo Se pa parese
nou parese Ou konnen peyizan renmen travay yo pa renmen ret chita lakay Donk si
gouvenman t ap ede nou bagay yo pa ta jan yo ye kounyeya Gen yon paket trakteé m we
Sendomeng k ap raboure té pou plante kann gouvénman an te gen dwa fé yon jan pou ta
Iwe machin sa yo pou ede n plante sa nou vle epi an retou nou ta peye apre n fin vann
rekot Peyizan ayisyen rive nan yon pwen kote yo pa kapab travay anko ak manchet hou
pikwa Sa ta bél pou itilize yon seri ponp dlo paske nou pa rete lwen yon sous Donk youn
nan bagay gouvenman an ta komanse fe pou nou se ta simen ponp dlo nan tout bouk yo
pou ta komanse konbat mize ak sechrés Mwen pa yon neg ki te fé klas konpe Dyelifet
men sa pa vle di yon nonm avég pou otan pou we sa k merite fet Yo toujou minimize nou
menm peyizan paske nou pa konn li ak ekri nou pa konn pale franse nou pa t al lekol Si
menm moun sa yo te panse byen yo ta di Mezanmi f0 nou sonje peyizan yo se moun yo

ye tou yo pa vye chen Si se pa t yo nou pat ap jwenn manje nan Potoprens Donk si te gen
moun Ki sousye de nou moun save ki t ap ede nou sechres la pa ta gen tan rive kote | ye
jodiya a Anpil granmoun timoun ak bet pédi lavi yo akoz manje yo pa ka jwenn pou
manje Le w ap gade byen se yon bagay ki pi grav ke aksangrav pou we timoun ak
granmoun k ap mouri lafen Si jenn timoun sa yo ki fek ap vini ap mouri konsa kilés Ki
pral ranplase granmoun yo Kijan peyi a pral ye nan syék tou nef la Yon peyi san jen
moun se yon peyi san avni Dyeliféet konplimante Mésidye pou bél ide | genyen pou
bezwen peyi a Si tout moun Ki te soti aletranje te panse menm jan ak ou yo t ap ka ede
anpil 1ot Ayisyen Si yon nonm renmen peyi | | ap toujou we bon bagay pou li Ou vin sot
Sendomeng ak de men vid se vre men m we ou gen bél ide nan tét ou le w ap panse sa
peyi a bezwen Ay Neg sonje tout bon Ié yo te jenn gason Monché jan ou pale de
Sendomeng lan gen lé nou deyé nét Ou di ou we bonjan chan kann dlo pou wouze té
trakté Le w ap gade tout bon vre konpe Mésidye Ayisyen pa t ap depeyize konsa si yo te
jwenn sa yo bezwen nan peyi a Ayisyen se pép ki renmen Ayiti sétadi se pa moun ki ta
renmen annik leve pati kite peyi a konsa men se yon sitiyasyon ki pouse yo fe sa
Kélkeswa jan lakay ye lakay se toujou lakay Pandan | te aletranje pandan dizan Ayiti te
toujou fe pati de rev Mésidye Li konpare | a yon mennaj yon nonm Kite deye M kapab di
ou sa konpé Deliram m sot fé dizan aletranje mwen reve m Ayiti chak swa Se le ou kite
Ayiti pou we ki nostalji w genyen Se kom yon espas vid ki te nan ké m se kom yon
boubout yon nonm Kite déye | ap reve manpzel chak swa Donk si te gen moun tout bon k
ap ede nou gouvenman ki pa t ap abize souse maspinen kraze vole touye nou sechres la
pa ta rive kote | ye a ditou Dyelifét sétenman dako ak Mesidye Se vre wi konpe Mésidye
Si yo te sousye de nou se pa nan pwen sa a nou ta ye Enben m ap fé yon rive Téwouj
konpé m N a wé nan gage samdi CHAPIT 3 Samdi apremidi Gage ap komanse a katraré
Moun komanse reyini Anpil machann anpil moun soti nan diferan bouk télke Tounad
Moriso Lasalin Sannayi pou vin gade kok k ap voye zepon Mesidye rive boné nan gagé a
Pandan | ap pran yon gwog | apési Deliram k ap achte tablét Konpée Deliram Konpe
Deliram Menm bo isit Mésidye rele O o Gade konpe Mésidye Depi kile w rive nan gage
a Deliram di ak sipriz A Mwen rive la a yon bon ti kade Potko menm gen anpil machann
ki te komanse vini Ou konnen nég vin dezabitye ak isit M panse gagé t ap komanse pi
boné KOm mwen pa prese mwen t ap fé yon ti ale vini pou wé si m pa jwenn kék vye
zanmi m te konnen avan m t al Sendomeng Pandan Deliram ap pale ak Mésidye Iot
mesye yo t ap swen kok yo ba yo mayi netwaye zepon yo soufle tafya sou yo Mésidye
gen yon remo ki pran | déske | sot Sendomeng de men vid pa menm 2 kok panyol
Moncheé Deliram mwen motifye se nan ke m pou ta ye pou ta konprann kijan m tris Lé w
ap gade m antre sot Sendomeng ak de men vid san m pa vin ak de kok Se yon bagay terib
konpé m Deliram sekwe tét li Konpe Mesidye pa fatige ko w Di Bondye mési deske | ba
ou sante epi ou vivan toujou Ou se yon nonm Ki gen bél ide ki vin sot Sendomeng ak beél
ide pou peyizan W ap toujou ka ede nou yon le Deliram rekonfote | Plis moun komanse
ap vini gagé a komanse boure ak moun Dyelifét vin paret pandan Mesidye t ap pale ak
Deliram Gade konpé Meésidye ak konpe Deliram Ban mwen nouvel nou koman nou ye
Dyelifét salye yo ak emosyon Nou la n ap debat konpe yo reponn Kounyeya konpe
Meésidye fin dezabitye ak afe gageé paske | fé dizan li pa we bagay konsa Dyelifét di san |
pa doute Mesidye fé yon ti souri & Dyelifet fin di sa epi | komante Gen gagé tou
Sendomeng Men gage lakay se gagé lakay Se la ou jwenn tout vye zanmi w pou pale ak
yo pou pran yon gwog ansanm ak yo Apre dizan yon nonm fé aletranje ou pédi tout

bagay sa yo se kom yon vid ki nan ke w Mwen kapab di malgre sitiyasyon peyi a ak
sechres k ap touye nou mwen santi vid sa a komanse konble I&é m ap wé vye zanmi m yo
ke m pa t we depi lontan Lakay se toujou lakay kelkeswa jan lakay ye Pandan mesye yo
ap pale Dyelifét ofri yo yon gwog Talé m ap vini konpé m yo M pral achte yon gwog pou
nou nan men Asefi Li fé yon ti mache al kot Asefi pou | achte gwog la Koman w ye kome
Asefi Bonswa konpé Dyelifét E leko Asefi mande M toujou la ap dangoye kome sechrés
la poko touye nég Mete twa gwog pou mwen silvouple Tale m a peye w Pa gen pwoblém
konpé Dyelifet Asefi ba li twa kon plen gwog Msye fé yon deplase pou retounen pale ak
zanmi | yo Chak pran yon kon gwog yo lage ti tak até komkwa pou pa bliye mo yo epi yo
leve kon yo anlé ansanm pou swete chak sante Sante Sante konpé m len swete ot Pandan
y ap bwe se konsa Elifet Toto Ti POy paret ak kok yo anba bra yo Dyeliféet fe Deliram siy
komkwa pou | ta chanje konvesasyon paske | t ap pale de volé Imedyatman Deliram gen
tan konprann tout bagay Misye chanje konveésasyon kote | ap pale de kok kok kalite kok
choublak kok zenga kok kayeét kok panyol move kok ak bon kok Ala yon bél kok Elifet
genyen Deliram felisite | Deliram ap pase men sou kok Elifét la apre | fin di sa M ap
swen yo chak jou konpe m pou we si yo ta ban m yon ti kob pou m al Sendomeng Se rev
mwen Elifét di ak yon souri epi | kontinye pale «Se réev mwen M p ap fé anyen isit Se
sechrés k ap minen nou Bagay yo se pa tankou lontan Yon neg te konn vann jounen bout
kadé travay nan eskwad ak ti gwoup asosye pou fé ti kob Bagay sa yo preske pa egziste
anko Mwen gen yon fanm ak senk pitit Mwen pa ka rete chita ap grate santi chak jou
Tout jenn gason m te konnen preske tout fin kite isit pou al Sendomeng déye lavi miyo
Lotbo a pi bon pase isit Mwen p ap kite grangou touye m Ayiti fo m al la Menm si m pa
rete anpil laba a men m a fé yon ti kob epi m va retounen lakay pou m achte yon ti té
Dyelifet ri ko pédi apre Elifét fin di sa Elifet yon ti jan pa kontan paske Dyelifét ap ri li
panse se moke msye ap moke | Konpé sa m di w la se bagay serye wi Ou konnen mwen
menm Elifet se neg serye m pa janm ranse Dyelifet gade Deliram epi yo touse ansanm
komkwa se kleren an Ki ta trangle yo men yo konn Elifét se yon chat de pye Kiles ki ta
pran | oserye Afe seryozite | ap pale a se pawol tafya Pandan yo kanpe ap pale Dyelifét
mande Elifet Toto ak Ti POy si yo pa ta renmen pran yon gwog Mesye yo two kontan
reponn wi Li fe yon deplase | al pran kat gwog nan men Asefi Asefi touche twa gwog yo
M ap pran kat anko Fé yon sél touche Men 10 dola Dyelifét lonje kob la ba li Asefi
touche pou sét gwog epi | remet Dyelifét res monnen | Mési komeé m Dyelifét pran rés
monnen | Dyelifét foure res monnen | nan poch li epi | mache pote gwog la bay zanmi |
yo Kenbe konpé m Men pa ou Dyelifet di pandan | ap distribiye gwog la bay chak Mési
konpé Dyelifet yo sekwe tet yo Yo chak lage yon ti gout até epi yo leve kon yo anlée pou
swete bon sante Sante Sante yo di ak ké kontan Pandan y ap bwe Elifét kontinye ap pale
men ni Elifet ni Toto ni Ti POy potko konnen si Mesidye retounen sot Sendomeng Yo
pral sezi Mesidye te fé yon deplase se konsa li vin paret E kadé a konpé m yo Koman nou
ye Mesidye salye yo Nou la ap viv yo reponn Mesidye paret kom yon moun etranj pou
Elifét Toto ak Ti POy Deliram ak Dyelifét rekonet sa li mande mesye yo si yo sonje moun
sa a Neg yo ap devine kontinye devine Lé yo pa ka sonje kilés li di Nou tout bwe pwa se
Meésidye Se ou menm sa Mesidye Se ou pitit Se mwen menm Mesidye Lerison Si pou m
ta di nou koman m kontan wé nou tout nou pa t ap kwé m Mwen fe dizan Sendomeng
Nou konnen dizan pa dis jou dis semeén ni dis mwa Mwen di Bondye mési mwen vivan
toujou malgre tout bagay Mesidye reponn ak ké kontan Retou Meésidye se yon bagay
enkwayab pou Elifét pansan ke | gen tan bliye yo Ayiti Se yon rév pou Elifét Se tankou

yon rev pou nou N ap di Mésidye fin byen Sendomeng li bliye nou li bliye si n egziste
Monché mizeé sechrés ak zenglendo preske fin touye nou isit Si yon nonm we | ap viv
toujou se yon mirak Préske tout plan bet fin mouri Grangou ap touye granmoun kou
timoun Mwen Elifet si m vivan toujou se yon bagay mwen pa ka esplike w Pafwa mwen
konn fé yon semén san manje Sa k te f& m mal anpil se le m wé mize touye Tonton Pye
ak zenglendo ki te touye Kenol Ay Monché nou pédi de bon moun nan bouk la Sa frape
tout moun Ié w ap gade yon granmoun kou Tonton Pye Se te yon granmoun san lanve san
landret Si kék timoun ta di w yo pa konn tonton sa a ou mét konnen yo soti byen Iwen
nan 1ot bouk Mizé pote tonton an ale sa gen twazan li te gen katrevenkenzan lé | mouri
Tonton Pye te granmoun se vre men se yon nég ki te toujou an sante e yon moun ki te
byen enganm Li pa t janm konn malad Tonton an rive nan yon pwen kote vye ko a pa ka
jwenn lanouriti tankou nan tan lontan pou kenbe | msye pa ka kenbe ankd Ay Grangou pa
dous non Monché konpé Elifét le m antre sot Sendomeng sa m we Ayiti mwen pa gen
bouch pou pale Sa yo di m ki pase déyeé m si m pa t gason mwen t ap tonbe kriz Mésidye
esplike Ou fé dizan laba a ou fin gran neg fin rich aléz nét pale panyol byen M ap mande
si ou pat we Sonson Néne ak Poulik Se twa bon vye nég ki te konn travay nan eskwad
ansanm ak mwen Mwen te konn we yo souvan Batey kote yo te ye a pa t telman Iwen ak
pa m nan Mwen vin pédi kontak yo nan semén chéf dominiken komanse pimpe Ayisyen
Ayiti Sa w ap rakonte m la a konpé Mésidye Koman y ap pimpe Ayisyen tounen Ayiti a
Kisa yo fe Te kwe se ede y al ede Dominiken Komsi w vle di m se pa vizite ou vin vizite
nou Elifet mande Konpé m mwen te pami Ayisyen yo pimpe tounen Ayiti yo Peyi w se
toujou peyi w kélkeswa jan | ye Se la ou gen vye moso té w vye fanmi ak zanmi w
Mesidye kontinye bay ti detay sou lé | kite Ayiti Lé m Kite isit pou m al Sendomeng se pa
t kontan m te kontan men se te yon sitiyasyon Jan bagay yo te ye Ayiti m pa t gen chwa
Mwen te oblije fe yon jan mwen pran yon ponya nan men defen Kenol pou m te bay yon
moun Ki t ap regle vwayaj la pou mwen Sa te vin mache epi m pati al Sendomeng ansanm
ak anpil Iot Ayisyen ki ta pral la Mezanmi m ap di nou sa tande ak wé se de Te gen yon
bourara Ayisyen ki t ap kite Ayiti pou al Sendomeng Le w ap gade jan bagay yo ye nan
peyi nou ou pa ka di Ayisyen anto lé y ap depeyize Mwen t ap pale sa lotrejou ak konpe
Deliram konpé Dyelifét ak kome Rozita Mwen t ap di yo esperyans mwen sot fe
Sendomeng sa malere ayisyen ap pran laba a se bagay yon nonm pa ka pale de sa We
Meésidye fas a fas nan gagé a konvenk Elifét ke | te antd konsénan estereyotip pozitif li de
Ayisyen k al Sendomeng Monche konpe Mésidye tande ak we se de vre Lé m te fek paret
nan gage a ansanm ak Toto Ti POy mwen t ap di konpé Deliram ak konpe Dyelifét kdoman
m ap we si m te ka sanble yon ti kob pou m pati al Sendomeng Pétet bagay yo ta pi bon
pou mwen 10tbho a Mwen te we mesye yo yon ti jan ap ri m Ié m di sa Yo panse se ranse
m t ap ranse Mwen potko konnen si ou te retounen sot Sendomeng e ke se pouse
Dominiken ta pouse do Ayisyen lotho a Poukisa menm y ap pimpe Ayisyen tounen Sa yo
fe Mésidye raple Elifét de Tonton Pye met tout moun konnen nan bouk la ki te anseye
anpil timoun istwa Malgre | pa t konn ni li ni ekri yo te konsidere | kom nég save zon nan
Li mete Elifet okouran tou de sitiyasyon aktyel braseros ayisyen nan batey Sendomeng
Moncheé Elifet mwen pa konnen si ou sonje le defen Tonton Pye te konn rakonte n istwa
le yo t ap chase Ayisyen Kiba Anpil Dominiken gen pwoblém tou Sendomeng Ak rate
travay la se pa tout ki alez Chef dominiken akize malere ayisyen komkwa se akoz yo
menm ki fé gen anpil pwoblém télkom rate travay Sendomeng Yon dal tentennad pawol
tafya ki fé moun ri sa pa vle di pou otan se ké w ki kontan men radot yo pa gen oken sans

Mwen ka di ou mwen travay laba a kou bourik men m pa regle anyen serye m pa
ekonomize anyen ditou Ou travay kou bét maten midi swa nan batey la Ti kob yo ba ou a
se kom yon ti kras manje ki pa ka menm bouche yon twou dan epi w depanse | la pou la
Yo pouse do anpil Ayisyen mete deyo san yo pa t gen tan pran anyen Menm gad
dominiken sa yo vole afé yo ak ti lajan yo Gen fanm w ap gade ak timoun sou bra yo ki
fet 10tbo a y ap voye yo tounen Ayiti Sa fé lapenn Gen pitit Ayisyen ki fet nan batey yo
malnitrisyon touye yo paske yo pa ka jwenn manje pou manje genyen ki tibékile Pa
menm gen planch pafwa pou fe sekey pou antere timoun sa yo Ié yo mouri Anpil fwa se
nan tach yo vlope yo le yo mouri epi yo lage yo nan twou Chak jou se goumen n ap
goumen ak kochon pou n domi y ap pouse nou y ap raboure nat nou Ou oblije domi chak
swa ak yon fwét nan men w Donk si bagay yo te miyo0 isit se tankou touris tout Ayisyen
ta pral Sendomeng Ay Yon nég se tande w tande peyi etranje Ou pa konn sa malere
ayisyen ap pran l0tbho dlo Mwen santi m frét tankou yon bout glas lé ou fin rakonte
koman Ayisyen ap viv nan batey yo konpé Mésidye Eske sechrés la menm jan laba a
Elifet mande Monché Eliféet menm si gen moun pov Sendomeng mwen p ap ka konpare
laba a ak Ayiti malgre se yon sél te Mesidye kontinye pale li konpare de peyi yo epi |
mansyone sitiyasyon peyizan ayisyen Kom ou poko al Potoprens pou ta gen yon ide de
yon kote ki rele Lewogan Li pa télman Iwen ak Potoprens Konpé Dyelifét konprann
mwen paske | te konn mennen béf al la lé | te jenn gason Monche kote sa a ki rele
Lewogan nan se yon kote ou te konn we gwo chan kann lontan chan mayi manje eksetera
Sendomeng gen chan kann kote w gen dwa fé tout yon jounen ap mache ladan yo gen
trakté 10tbo a k ap raboure té pou plante kann Konsa peyizan dominiken fe mwens efo
pou travay late Depi m fét se ak ti hou sépét pikwa m we peyizan isit ap travay Se yon
bagay ki te konn fe m lapenn Ié m te konn ap gade Tonton Pye k ap voye pikwa bab li
byen blanch ren | mare byen sere ak 2 kos bannann Se gwo aparéy sa yo peyizan Ayiti
bezwen pou travay ak ponp dlo pou wouze te M ta parye ak ou si peyizan nan tout bouk
ta jwenn bagay sa yo pou travay sechrés pa t ap betize ak nou Anpil moun ak bét pa ta
mouri Peyi a pa ta gen tan tounen yon dezé Men ou konnen Ayiti se yon kote ki chaje ak
moun egoyis Ki ta renmen tout pou kont yo plen poch yo epi zafe pov malere Se peyizan
nou ye nou pa leta nou pa t pase sou ban lekol Nou konnen sa nou bezwen men yo pa
janm ban nou | Elifet bay esperyans Mesidye sot fe nan Sendomeng nan valé kom yon
moun ki konprann pwoblém peyizan Konpé Mésidye ou se yon nonm ki pase aletranje ki
pase mizé ansanm ak nou epi ki konprann nou Si tout Ayisyen pa t egoyis si tout leta tout
neég save t ap ede nou menm peyizan nou ta gen yon bél peyi yo t ap respekte Ayisyen
I0tho dlo sechres pa t ap fé peyizan ayisyen pati kite peyi a pou al pran imilyasyon sa yo
I0tho dlo Bagay sa yo n ap pale de yo ant nou menm peyizan gouvenman ta ka fé mete n
nan prizon oubyen yo ta ka fe touye n si yo ta tande n ap pale konsa Depi w ap pale de
pwoblem peyi a pwoblém peyizan yo di ou se kominis ou kont gouvénman ou sesi ou
sela Moun sa yo pa renmen tande pale verite e verite se wil | ap toujou rete sou dlo Yo
pa renmen tande verite paske yo nan magouy yo ta renmen nou femen dyol nou toutan
kase fey epi kouvri krim y ap fe Mésidye dako ak komante Elifét yo Epi | vin ap pale de
kijan rejim Papa Dok la weé kominis Li mansyone tou yon terib aksidan ki te pase kek
peyizan ayisyen Sendomeng e leta ayisyen pa t fe anyen nan sa Mwen dako ak ou konpé
Eliféet Le m te jenn ti gason sou Papa Dok yo te konn ap pale de kominis kominis toutan
Yo te montre w kominis yo tankou se baka yo ye Yo toujou montre ou tout bagay ki pa
bon annafé ak kominis Lé sa a nan tout kote Ayiti makout t ap chéche kominis ak

kamoken tankou chen chas k ap chase chat mawon Kom timoun ou pa t reyélman konnen
sa k ap pase donk ou konn kontan le yo kenbe yon moun ke yo di se kominis oubyen yon
kamoken Men se jodiya lé ou we chef magouye chef k ap rele peyizan kominis e malere
sa yo ap pale de abi y ap fé yo se lé sa a ou vin konprann ki sot babouket yo te mete nan
dyol yo pou donte yo dekwa pou pa denonse malveyan sa yo Youn nan pi move nouveél
mwen te pran etan Sendomeng se Ié m te tande koman malandren makout magouyeé
malveyan malpouwont te masakre plis pase 500 peyizan nan Janrabel Yo te peyizan
parey nou k ap travay di le yo te fin volé vye te yo epi yo t ap reklame dwa yo Magouyeé
yo di se kominis yo ye fo yo elimine yo Se konsa yo te tann yon pyej pou yo nan yon
reyinyon yo t ap fe Pou magouye sa yo pou bon peyizan seswa ou se magouye parey yo
w ap voleé tou oubyen y ap fé ou abi epi w di mési bokou ou pale de byen pou yo Konsa
ou pa kominis men ou se yon bon sitwayen Pep ayisyen se yon pép anpil gwo chef te
zonbifye depi lontan Se komsi m ta di w yon bourik ki nan bosal toutan makiyon an pa
janm wete kadye yo nan je bourik sa a Pwoveb la di zonbi goute sel li pa mande rete
Anpil peyizan komanse we sou ki bit yo kanpe yo komanse wete lasi nan je yo e yo
komanse we klé Y ap domi toujou men yo pa mouri Lot aksidan térib ki te rive anko se te
yon kamyon ki t ap bwote Ayisyen epi | chavire Sendomeng Plis pase karant Ayisyen te
pedi lavi yo Touléde gouvénman yo te okouran trajedi sa a Yo te fouye yon gwo twou
lage kadav sa yo san sekey M ap di si reyelman te gen gouvenman Ayiti ki reprezante
tout Ayisyen demach ta fét pou mete kadav sa yo nan mog epi voye oubyen achte bel
sekey Sendomeng pou ta mete yo epi transpote yo Ayiti pou antere Se malere ayisyen yo
te ye menm jan ak nou moun ki ta pral koupe kann tou Lé w ap reflechi sou bagay trajik
sa yo sa ba w yon demanjezon ki rann ou enkofotab Menm aksidan sa a te ka rive m tou
6 m te kite Kwadébouke m pral Sendomeng ak anpil 10t Ayisyen Sa se yon bagay
reyélman teérib lé nou te pran move nouvel sa a nan radyo konpé Mésidye Tout moun nan
bouk la te mete de men nan tet ap rele anmwe Gouvenman an te okouran de tout bagay sa
yo men yo toujou di y ap mennen envestigasyon pou we dekiprevyen Se toujou menm
kaka rat deye bwet yo Elifet esplike CHAPIT 4 Nene ak Poulik antre sot Sendomeng Gad
dominiken te mete lapat sou yo Yo pa t konnen si yo arete Mesidye Gad yo te debake
sanzatann sou yo pandan yo t ap domi nan batey kote yo te ye a ak tout vye rad travay
sou yo Gad yo pa t ba yo dwa pran anyen Yo sélman di yo Vamos para Ayiti Yo mete yo
nan yon bis chaje kou Legba ak 10t Ayisyen yo te gen tan arete deja Bis sa a te chaje ak
fanm gason timoun e timoun nan bibon Timoun sa yo fét Sendomeng men gouvénman
dominiken pa janm rekonet yo kom pitit té a menm batisté yo pa ba yo Se pa de kriye yo t
ap kriye pandan vwayaj la poutét yo t ap retounen Ayiti de men vid paske gad dominiken
volé tout afe yo nan batey yo epi yo pat ba yo dwa pran anyen Bis la te lage yo nan mitan
vil Kwadébouke anviwon onz kilomet de Potoprens Néné ak Poulik rankontre yon
Ayisyen nan bis la ki rele Osma msye se moun Titonmble yon bouk nan Kwadébouke
Peyizan Titonmble te sezi we Osma paske yo gen lontan depi yo pa t pran nouvel li Tout
moun te gen dlo nan je le Osma ak de mesye yo te rakonte sa yo sot pran Sendomeng Yo
pase yon bon moman kay Osma Lé yo t ap kite Titonmble anpil moun nan vwazinaj la
kolekte kob pou ede Nene ak Poulik peye machin pou retounen nan sid Moun nan bouk la
te pote manje pou Nene ak Poulik Mwen gen uitan depi m kite Kwadebouké Mwen we
peyi a tet anba Ieé m fin desann bis la Mwen di Bondye meési nou fe yon bon vwayaj paske
bis la te chaje ak moun epi chofé dominiken an t ap kouri tout boulin depi I fin kite
Sendomeng Tann mwen yon ti moman M pral mande gad la kék enfomasyon Osma

komante Osma mache anviwon 400 met nan direksyon ti pos la pou | mande ki machin
pou | pran pou lage | Titonmble Néné ak Poulik kanpe ap tann li Gad la di se la a pou n
rete tann machin ki pral Grantye y ap lage n Titonmble Osma rapote Apre anviwon
inedtan ap tann machin yon kamyonét ki pral Grantye paret Li rete epi yo monte Osma di
chofé a yo sot Sendomeng de men vid yo pa gen lajan Sa gen inédtan yon bis dominiken
lage n nan mitan vil Kwadebouké toupre ti pos la Li mansyone ke de zanmi | yo vin
ansanm ak li Yo se moun nan sid li menm li sot Titonmble Li te kite Titonmble pou al
Sendomeng sa gen uitan Sitiyasyon laba a pa bon pou Ayisyen gad dominiken ap
ranmase Ayisyen pou voye tounen Ayiti Bagay yo pa t ap mache byen pou li Titonmble
donk | al Sendomeng Kilés ki paran w Titonmble chofé a mande Osma Mwen se pitit
Oman Se yon abitan ki gen anpil té nan bouk la ak nan Teleferi Osma reponn ak fyete
Chofe a rive Titonmble Li estope toupre kay Oman Nené Poulik ak Osma desann epi yo
remesye chofe a Bon nou pa gen bouch pou ta remeésye w Kay Oman se kay ou kounyeya
Nenpot Ie ou fé yon estope la a ou ka pase pran yon gwog Osma remésye | anko Oke pa
gen pwoblem Osma chofé a reponn Chofé a kontinye al Grantye Pandan Osma ap fé yon
ti mache pou antre lakay li se konsa | apesi Grann Dede chita ap kode yon kod Bonjou
Grann Dédé Osma salye granme | Kiles sa a Grann Déde mande Grann se pitit ou Osma
Mwen vin sot Sendomeng Osma reponn Yon gwo sipriz pou Grann Dédé men dwat li
nan machwe | ap panse pandan | ap gade pitit pitit li Osma san rete Osma ban m we ou
pitit Se ou menm Mizé ap touye nou isit se gwo chans ou jwenn grann ap viv toujou Ban
m nouvel ou pitit Apa figi a rale Grann Dede ajoute Epi | souri bay Nene ak Poulik ki
kanpe kék met de manmzél De mesye yo pa sanble moun nan zon lan Kibo yo moun
manmzel mande Se 2 zanmi ki te Sendomeng tou Mwen jwenn yo nan bis la Yo se moun
nan sid yon kote ki rele Kapol La pa Iwen ak Vyebouk Poulik ak Néné pwoche toupre
Grann Dédé pou salye | E leko grann Enben mwen la toujou wi pitit mwen yo Chita non
M pral fé kafe pou nou mesye Nou meét kontinye pale ak Osma M ap vin talé manmzel di
ak yon vwa tranble Grann Déde fé yon vire al nan kizin Li limen dife pou | fe kafe pou yo
Oman t al fé yon chabon yon kote misye vin paret pandan twa mesye yo ap pale Kilés
mwen we la a Se pa Osma Oman mande Te gen yon silans absoli pandan youn t ap
anbrase lot ak dlo nan zye yo Osma fé Néné ak Poulik fé konesans ak papa | Bonjou
tonton Néne ak Poulik salye Oman Koman nou ye pitit mwen yo Enben nou di Bondye
mesi n ap viv toujou pou traka n sot pase Sendomeng Osma te tankou yon zanj ki vin
delivre nou Néne reponn Nou rankontre I nan bis la Alo nou t ap pale ansanm epi | di ke |
se moun Kwadeébouké nan yon bouk ki rele Titonmble Nou se moun nan sid Nou pa konn
péson Kwadébouké Bondye delivre n 1é n te rankontre Osma Li di nou rete fé yon poze
lakay li avan n retounen nan sid Poulik ajoute Ki kote nou moun nan sid la ojis Oman
mande Néné ak Poulik Nou soti nan yon bouk ki rele Kapol La pa telman Iwen ak
Vyeboudaken Nene reponn Wi pitit mwen Mwen tande pale de Vyeboudaken Papa m te
konn di m li konn tout zon sa yo le | te nan gad d Ayiti Donk pwochen fwa se va tou pa w
pou vizite bouk sa a Poulik ajoute Oman souri Ou pa janm konnen si Bondye ban m
opotinite m ap fé sa Pitit mwen yo nou lakay nou mete n aléz Grann Dede fin fé kafe a |
ap vin sévi yo E kadé a Grann Déde mande Nou la wi grann Nené ak Poulik reponn
Oman ou we Osma Se gwo sezisman m fé le Osma parét isit maten an Mwen te gen tan
dekonét li M te chita la a epi m tande yon moun di Bonjou Grann Déde M di nan ké m
gen le se Wolné ki gen tan tounen sot Koten paske | t al regle yon afé lajan la Mwen t ap
kode yon zoren epi m mete | la m tande moun nan di Se pitit ou Osma m vin sot

Sendomeng Mwen sezi Si | pa t di m kiles li ye m t ap bliye I telman m we | meg Enben
fin bwé kafe a pou | pa fret N a gen tan pale Grann Dédé retounen lakizin Li kite mesye
yo ap pale anba tonel la ak Oman Bon pitit gason m yo ban m nouvel koman bagay yo ye
Sendomeng Oman mande epi | kontinye pale Isit se chak jou m ap weé popilas moun ki
sot Sendomeng bis ki chaje ak Ayisyen y ap transpote sot nan peyi sa a Pa gen manje pou
bay moun sa yo pa gen anyen nan peyi a Tout bagay koute tét nég Ti rés té ki rete yo
preske fin vann Si w bezwen yon ti kob pa gen 16t mwayen pou ta jwenn li Ou oblije
vann ti moso té ou genyen Mwa pase a m sot vann twa kawo té pou te fe anteman papa m
Pa gen bét pou vann paske pifo ladan yo fin mouri Yo pa jwenn anyen pou manje Anpil
moun Titonmble fin mouri Anpil jenn gason pati al Miyami Bahamas nan 10t zile ak sa k
te gen tan al Sendomeng Se konsa bagay yo ye isit Se ti chabon an mwen oblije fé pou
vann e menm bwa pa fasil pou jwenn feé | M voye chabon an vann nan mache Ak ti kob sa
a ou ka achte mayi moulen ak gres Lé ou gade sitiyasyon an vre se pa renmen moun yo ta
renmen pati Kite Titonmble men yo pa gen chwa fo yo manje Mwen sonje lontan kijan
bagay yo te ye Laplén Mwen pa ka di se te yon paradi men ou te konn jwenn kek patat ak
lét pou kenbe w avan w al nan jaden Te gen legim agogo Li te difisil pou jwenn moun
ede w keyi tomat obejin kalalou pou al vann Timache Lé w ap sonje bagay sa yo se
tankou se nan yon rév ou ye Ay M ap di w sa pitit mwen peyi a fini kounyeya Osma ap
rakonte papa | koman zotobre dominiken ap ranmase Ayisyen pou voye tounen Ayiti
kijan y ap travay di nan batey yo kote y ap bat dlo pou fe bé Li mansyone tou move
tretman Ayisyen jwenn yon bagay li konpare a esklavay nan tan lakoloni Monche papa se
tankou chat mawon y ap chase Ayisyen Sendomeng N ap mande sa nou fe ki pa bon Yo
fe konnen se nou menm Ayisyen ki fé Dominiken pa ka jwenn travay y akize n de tout
bagay Pov Ayisyen Se dlo y ap bat pou fe bé laba a Nou travay kou bourik nan batey yo
Se komsi m ta di w se istwa neg ayisyen y ap rakonte w epok Fransé yo te mete yo nan
esklavay Si se pa t nou menm anpil Dominiken pa t ap gen yon peso nan poch yo Si pa t
gen Ayisyen ki t ap koupe kann tout aktivite la t ap bloke Men lé w ap gade chef
dominiken mwen kapab di ke yo engra paske yo pa rann kont ke malere dominiken pa t
ap fé travay n ap fe yo Lotho a se komsi se nan pak kochon w ap domi orespe figi w Ou
rete nan ti joupa nan labou kaka béf ak kaka kochon kote mayengwen ap viv Si pa aza ou
ta malad epi w we ou siviv se gwo chans ou ta genyen Donk se konsa bagay yo ye pou
malere ayisyen travay kou bet chak jou mal domi mal nouri epi yo pa respekte ou Si
lakay te bon si te gen moun ki sousye de nou depi lakay se pa nan eta sa a nou ta ye 10tho
a Se menm mizé a Néné ak Poulik sot pase Men yo la kom temwen Bon Tonton Osma di
ou sa nou sot pran Sendomeng Se bagay terib Byenke nou pa t nan menm batey ak li men
nou te vizite anpil 10t se menm traka a Ayisyen ap pase Nou Kite laba a de men vid nou
poko konnen koman n pral nan sid paske nou pa gen senk kob pou peye machin Néné ak
Poulik esplike Oman fé yon ket pou mesye yo nan bouk la pou yo ka peye machin pou al
nan sid Lefini | remet yo lajan | kolekte a Mesye sa a se moun nan bouk la ki voye | ban
nou pou n peye machin Oman bay chak yon anvliop Tonton Oman nou pa gen bouch pou
ta remeésye w pou tout sa ou fe pou nou Moun nan bouk la ban n manje epi gade yo voye
ti kob pou n peye machin Tout bagay sa yo se gras a ou menm moun Titonmble konnen
Mési Bondye n te jwenn ak Osma Depi bagay yo ta komanse bon n ap retounen vin rann
ou vizit Nene ak Poulik remesye | anpil Pa gen pwoblém pitit mwen yo Titonmble se kay
nou kounyeya Oman ak Osma kondi yo mete sou teras pou pran machin al Potoprens Len
bay lot akolad epi yo bay lanmen Yon kamyonét ki sot Grantye vin parét epi yo monte

ladan Len fé babay pou Iot CHAPIT 5 Néné ak Poulik rive Potoprens apre inédtan Tout
pasaje yo desann Potay Senjozef toupre Legliz Senjozef Yo parét yon ti jan grangou donk
yo deside al manje yon bagay nan ti restoran toupré a Pandan y ap mache kek mét konsa
pou al nan restoran an se konsa yo pral kontre ak Sonson ansanm ak neve | Aselom Se te
gwo sezisman pou Néné ak Poulik jou vandredi sa a Li te anviwon dezé nan apremidi Ey
Poulik Gade jan neg sa a sanble ak Sonson Ondire se msye Neneé soufle | Ann pwoche pi
pre pou we si se li Poulik mande Néne ak Poulik sanble yon moun Sonson rekonet tou Ki
nég sa yo Se pa Néné ak Poulik Sonson mande ak yon souri Toulétwa sezi epi yo bay
akolad Mezanmi Kijan w fé abouti Potoprens Sonson Nene mande Monché Sonson lé
nou te vin pédi kontak nan semen yo t ap pimpe Ayisyen Ayiti a M t ap di kote Sonson
dwe ye Poulik komante Sonson kontinye pale | ap di zanmi yo kijan | kite Sendomeng epi
| abouti Potoprens kote | fé ladesant kay neve | Aselom Monché mwen pran nouveél la yon
jou davans A M gen tan ranje kO m Mwen te gen yon zanmi dominiken ki rele Pedro Se
yon bon vye Dominiken Msye gen 10t zanmi ayisyen epi | degaje | nan kreyol tou Li fée
trafik laba a Li kondi ti otobis epi | gen Iot ti biznis sou kote Mwen gen tan fé yon jan m
pale ak li rapidopresto epi | lage m toupre fwontyé Dajabon De la etan mwen mache al
Wanament epi m pran machin lage m Potoprens Mwen konn kote Aselom te rete
Potoprens lan yon korido ki pa Iwen ri Senmaten Li pa two Iwen ak Potay Senjozef Le m
rive nan estasyon mwen mache al la Aselom te gen yon randevou Lise Petyon mwen ret
tann li Se nan lekol sa a li fe segonde | Se msye k ap ede m adwat agoch depi m rive
Potoprens Li gen yon zanmi k ap regle yon afé vwayaj pou li pou | al Miyami M ap we
tou si m te ka pran kannté ansanm ak li pou lage ko m laba a Mwen vin sot Sendomeng
ak yon ti kdob M ap degaje m peye vwayaj la Ann antre nan restoran an n a pran yon
bagay epi n a pale plis Yo touléetwa antre nan restoran an Sonson komande twa mayi ak
twa limonad epi yo kontinye pale pandan y ap tann komann yo fe a E nou Koman nou te
degaje n antre isit Sonson mande Néne ak Poulik Néné ap bay detay kijan yo te mete
lapat sou yo nan batey yo soléy kouche le gad dominiken siprann yo Monche Sonson
vakabon yo mete lapat sou nou nan batey kote n t ap domi an Se tankou m ta di w yon
grap vole ki paret sou nou soléy kouche Vye rad travay nou te sou nou Nou te telman
fatige apre n fin travay rive n rive lakay nou neke pase yon bagay nan bouch nou epi n al
kouche O o Apre yon dezédtan konsa m tande yon frape nan pot la bow bow M al ouve |
epi m we gen kat gad dominiken ak zam alamen ap rele Vamos vamos para Ayiti Vamos
Se konsa yo te pran n Nou pa t gen tan pran anyen Yo vin nan yon ti bis tankou ti bis Ki
fe Kafou yo Mesye yo kondi n al met yon kote ki te gen Ayisyen Se komsi m ta di w yon
sot depo kote yo anpile yo Ié yo fin arete yo Kote sa a te plen gad ame k ap veye yo Apre
yon dezedtan yon gwo bis vin parét epi yo anbake nou tout ladan pou voye Ayiti Se gwo
chans nou te genyen bis sa a pa t chavire télman chofé a t ap kouri Bis sa a te byen chaje
ak gason fanm timoun timoun nan tete Se pa ti kriye anpil moun t ap kriye Anpil te gen
men nan machwe ap egzanminen Non selman yo pouse do nou mete dey0 men tou yo
volé tout sa n te genyen Pandan n te nan bis la nou t ap pale ak yon nég ki sot pre ak
Kwadébouke Se nan vil sa a bis la te gen pou | debake nou tout nan mitan vil
Kwadébouke menm toupre ti pos polis la Monche Sonson se tankou m ta di w se yon zanj
Bondye te voye vin delivre m ak Poulik Misye rele Osma Papa | te yon grandon moun
respekte nan Laplén Osma te vin al Sendomeng akoz sechrés nan Kwadéboukeé Li vin
dezabitye ak la nét Ié | retounen sot Sendomeng Li we tout bagay tét anba nan peyi a Se
mande | al mande yon gad nan ti pds Kwadebouké a ki machin pou | pran pou al

Titonmble A Mwen kapab di w mwen mache ak chans anba pye m Youn nan nou pa t
gen senk kob Osma se neg ki tré entelijan tou se nég ki konn demele | Pap yon machin
vin parét Li ta pral yon kote ki rele Grantye fo ou pase Titonmble toupré kay Osma pou al
la Bis la rete toupre n epi n monte | Osma chita devan kote chofé a nou menm nou monte
déye Li esplike chofe a sitiyasyon nou koman nou sot Sendomeng tout sa Chans pou nou
chofé a konn papa | yon grandon ki rele Oman Yo preske gen menm non Chofe a rete pou
nou toupre kay Oman epi n desann Rive n rive grann Osma t ap kode yon kod nan lakou
a Li kite kod la pou | al fé kafe pou nou Pandan nou t ap pale ak Osma papa | retounen sot
fe yon chabon yon kote Se te yon sipriz pou tout moun Sonson kwe m si w vle malgre
bagay yo p ap mache byen se vre yo te byen resevwa nou Moun nan chak ti bouk voye
manje ban nou Nou pase nuit lan kay Osma epi lé n ap kite Titonmble moun nan bouk la
bay papa | yon ti kob ban nou pou peye machin Sonson monché jan Néné rakonte w la se
te reyelman yon mirak 1é n te jwenn ak Osma Mesye kom nou fatige pouki n pa ret domi
kay Aselom aswé a epi n va desann nan sid demen Sonson sijere Nené twouve ide
Sonson an bon paske li menm ak Poulik toujou santi yo fatige apre vwayaj la 'y ap gen tan
pou yo pale pandan yo an tranzit Potoprens Se yon bél ide vre wi Sonson Néné di ak ke
kontan VVwayaj Sendomeng lan kraze yo anpil Janm Poulik toujou ap fé | mal télman | te
kwense nan otobis ki t ap sot Sendomeng lan Sonson konnen tou Poulik fatige anpil
Mwen we | ap detire ko | tanzantan Sonson ajoute Kom ou konnen m p ap rete Potoprens
pou anpil tan I&é m rive Kapol m ap fe yo prepare yon bon beny féy pou delache tout
manm mwen yo Hey Moun yo pral sezi le yo wé nou Poulik di ak ke kontan Sonson
panse beny lan ap yon bon bagay e | ap ede Wi beny lan ap bon pou ou pou delache
manm ou yo L ap bon pou ponyét ak janm ou yo Sonson ajoute Sonson ap adrese | a
konpé Néne | ap di | ke | ap rete Potoprens pou yon bon ti bout tan toujou jiskaske | fin
regle yon afé vwayaj pou al Miyami e ke sa pa nan entansyon | pou | ta fé yon vizit nan
sid Li anvi we moun yo tankou yon té sek ki anvi lapli Men jan bagay yo ye nan peyi a
nanpwen travay nanpwen manje epi ensekirite blayi tout kote donk li dwe fé sa | kapab
pou lage ko | kote dlo a koule pi fre M ap fé Aselom ekri yon lét pou mwen pou m voye
bay Dyelifet konsa li va bay moun Kapol nouvel mwen Sonson ajoute Lavey y ap pati
nan sid la Sonson fé Aselom ekri lét la pou li pou | voye bay Dyelifét Men sa lét la di
Dyelifét monche Kijan ou ye Sa gen lontan depi ou pa pran nouvél mwen se vre FO m di
w se pa bliye mwen bliye w Akoz jan bagay yo ye Ayiti nég sanse pa t ap fé anyen Mwen
te oblije al Sendomeng Se pa renmen yon nég ta renmen Kite peyi | ak vye fanmi | déye
men ou oblije reziyen w pran lavi a jan | ye kom gason pou ale yon lot kote Tre souvan
mwen reve m nan jaden Kapol ap travay nan eskwad nan kove ak moun nan bouk la
telkom Ti Poy Elifét Beniswa ak Deliram Kijan Ateralya Asefi ak Tonton Pyé ye Salye
Kenol pou mwen Di | mwen te konn wé kouzen | lan Mésidye souvan Batey kote | te ye a
pa t telman Iwen ak pa m nan Mwen vin pedi kontak li semen le yo te komanse voye
Ayisyen tounen Ayiti a Mwen te annik pran nouvel gad dominiken t ap arete Ayisyen
pou voye Ayiti Mwen chape poul mwen imedyatman Chans pou mwen m te gen yon
zanmi dominiken Ki rele Pedro se msye ki lage m yon kote toupre fwontyé Dajabon pre
Wanament De la etan mwen degaje m al Potoprens Donk mwen ka di se ak de men vid
mwen antre Ayiti menm jan ak anpil 10t Ayisyen Chans pou mwen le m rive Potoprens
yon kote ki rele Potay Senjozéf zanzatann mwen tonbe sou Néné ak Poulik toupre yon
restoran Se te gwo sezisman pou mwen paske m pa t konnen si yo t al nan kache 10t kote
Sendomeng oubyen si yo te retounen Ayiti Mwen te gen tan pran ti kob mwen epi m sove

ak tout rad travay sou mwen Tout afé m rete Sendomeng Alo Aselom apén fin desann
bakaloreya Li pase egzamen bakaloreya a Bon li pase men ou konnen gen yon dal filozof
nan peyi a k ap grate santi Se pa fot yo pa gen travay Aselom gen yon zanmi k ap regle
yon biznis vwayaj pou li pou wé posiblite pou | ta pran kannte al Miyami Avék ti kob
mwen sot Sendomeng lan olye pou m ta desann Kapol pou al achte yon ti te ak kek bét
mwen we | ta pi bon pou al nan yon 10t peyi Se vre mwen poko desann nan sid e mwen p
ap gen tan desann nonplis men m te rankontre kek nég Okay sou Potay Senjozéf nan yon
bank bolét pandan m t al jwe kek boul Yo rakonte m kijan sitiyasyon an malouk anba a
pa gen manje anpil moun ap mouri lafen se Matinik y ap eseye lage ko yo Selon sa yo di
m sechrés la fo tout bon nan sid Mwen espere yon lé Bondye va delivre nou nou va gen
yon gouvenman ki sousye de tout peyizan yon gouvenman Ki va jwenn yon solisyon nan
kriz mize krim peyi a ap travése M ap kite ou kounyeya Mwen pa konnen kile n ap weé
Mwen salye tout moun Kapol Se zanmi w Sonson ki p ap janm bliye ou Sonson mete lét
la nan yon anvlop Li sele | epi | bay Néné | Nene monche silvouplé remét Dyelifet lét sa a
nan plan men pou mwen Sa a se pou nou manje nan wout Sonson ba I let la Mesi konpé
Sonson Néne remeésye | pou tep la epi | met lét la nan valiz li Nan demen ve onze Aselom
ak Sonson akonpaye yo al nan Estasyon Sid Néné ak Poulik pran nan kob yo te genyen
an pou achte pen pote pou fanmi yo CHAPIT 6 Poulik ak Néne pre pou kite Potoprens
pou desann nan sid Yo pa telman Iwen Estasyon Sid la kote yo gen pou pran bis nan
inedtan men avan yo kite Potoprens se koutim pou achte pen pou fanmi ak zanmi ki an
pwovens Nou bezwen yon kote pou n achte pen pou pote pou moun yo Kom ou
Potoprens lontan ou fin abitye ak isit ou ka montre nou yon bon kote oubyen yon bon
boulanjri Poulik mande Pa gen pwoblém Poulik Mwen konnen yon bon kote ki rele
Boulangerie Djo kote m toujou achte pen pou tonton Sonson Li pa two Iwen la a Ann al
la Nou va gade ki pen n vle Aselom reponn Poulik ak Néné rive nan boulanjri a Yo
chwazi diferan pen yo vle Yo peye epi yo fe kesye a vlope yo Mesye yo kontinye mache
nan direksyon Estasyon Sid la Aselom mete yo nan yon bis ki pral Okay Y ap desann
Mon Oko epi mache rive Kapol Bon mesye mwen swete nou bon vwayaj Salye tout
moun Pa bliye bay Dyelifét lét la konpé m Sonson raple Néné Non mwen p ap bliye
Babay Babay len fe babay pou Iot Yo tout fe babay Aselom ak Sonson retounen sou
Potay Senjozef Aselom ap fe vit paske | gen yon gwoup timoun pou | al anseye Tonton
Sonson fo nou mache yon ti jan pi vit pou m pa an reta Elév yo konn rive avan m nan
klas Men wi pa gen pwoblém Aselom monche lotrejou pandan m al jwe kek boul nan ti
bank bolét la mwen tande anpil timoun sou Potay la ap pale de byen pou ou kdman
Aselom se yon bon met e koman li anseye byen Kijan w fe konnen se mwen tonton Yon
sél bourik pa rele Maten Aselom reponn ak yon souri Sonson bay detay sou elév yo pou |
ka pi presi dekwa pou konvenk Aselom ke yo te reyélman ap pale de li e li menm selman
Aselom monché se te yon gwoup timoun ki sot lekol ak ti liv anba bra yo Yo t ap pale de
yon mét ki rele Aselom yo te tande yo site non | nan radyo li pase nan egzamen
bakaloreya li te elév Lycée Pétion epi | se moun nan sid yon kote ki rele Kapol Donk 1€ m
reflechi mwen di pa gen ni de ni twa se ou menm Monché ou konnen m pa lizib men
mwen se yon nonm ki renmen tande istwa bonjan istwa Se toutan m ap di kdbman m sonje
Tonton Pye le granmoun sa a te konn ap rakonte timoun yo bagay ki te pase tout bon
Ayiti Li te tankou yon mét k ap anseye nan yon vré lekol Préske chak apremidi tout
timoun depi yo vin sot nan jaden y al pran yon beny yo manje epi yo reyini kay tonton an
pou tande istwa e tout bagay li ta rakonte nou Lé m te tande koman timoun sou Potay la t

ap di koman w anseye byen imedyatman mwen vin sonje Tonton Pye M ap di petét yon
jou mwen te ka fe yon chita nan klas ou menm se tande m a tande w ap anseye pou ka
rafrechi memwa m Pa gen pwoblem tonton Sonson Ou mét komanse vin jodiya Klas la
pret pou komanse Aselom ak Sonson ap mache pou antre ladan Pifo elév te gen tan nan
klas ap tann mét la Le Aselom ak tonton | prét pou antre tout elév kanpe salye yo kom
yon siy respe Bonjou mét elév yo salye Aselom Bonjou tout moun Nou mét chita Aselom
rale nan valiz li yon kaye ki gen plan leson | Li pral fe yon revizyon bagay li te we dénye
fwa nan klas Jodiya nou pral fé yon revizyon pou egzamen an lendi Lotrejou nou te pale
sou esklavay kijan Franse te met nég ayisyen nan esklavay epi n te fé yon rale tou sou
istwa d Ayiti nan ventyém syek Kiles ki ka site 2 gran ewo ayisyen ki te lite pou wete nég
ayisyen nan esklavay Pol leve men dwat li epi Aselom chwazi | Se te Tousen ak Desalin
Tré byen POl Eli nan gran batay ewo ayisyen te mennen kont Fransé pou te ka jwenn
liberasyon yo koman batay sa a te rele e kilé | te fet Se te Bataille de Vertiere Li te fét 18
novanm 1803 Tré byen Eli Majori di n koman Tousen ak Desalin te mouri Franse yo te
pran Tousen nan yon pyéj Yo mete | nan yon bato epi y al Lafrans ak li Lé yo rive
Lafrans yo mete | nan yon prizon ki rele Fort-de-Joux Li mouri nan prizon sa a apre | te
fin pase kont réve Desalin te pran nan yon pyej tou yon kote ki rele Pont Rouge toupre
Potay Senjozef Yo te krible | ak bal pandan | te sou cheval li Tre byen Majori Rene kiles
ki te dekouvri Ayiti Yo di se te yon Italyen ki te natiralize Espayol Li te rele Kristof
Kolon men anpil moun save pa dako ak mo dekouvri a paske Endyen yo te sou té a avan
kolon te ateri Ayiti pa aksidan Ekselan Lot kesyon an se pou Marijo Eske ou ka di kilés
Chalmay Peral te ye e koman | mouri Chalmay Peral te yon gason vanyan gason kanson
bonjan Ayisyen ki te renmen Ayiti Li pa t yon magouye ni yon vandedpeyi Se te yon nég
ki te gen oné ki toujou mache ak fyete Li te toujou bwode kou rat men li pa t pote kanson
| pou bél twal Se te chef yon mouvman peyizan ki te rele Kako Li t ap goumen pou libere
Ayiti anba grif Tonton Sam Li te vle wé yon Ayiti ki granmoun tet li Yon vandedpeyi
magouye malpouwont Ki rele Konze te trayi gwo ewo sa a Malandren sa a te resevwa yon
bel som lajan pou travay matyaveél sa a Se konsa yo te rive asasinen | epi yo krisifye ko |
sou kék moso planch pou mete | avidey dekwa pou fée moun ki t ap sipote | yo pe Tre
byen Marijo Kounyeya se tou pa Sentaniz Eske ou ka defini mo kominis ak kamoken
kijan tém sa yo itilize Ayiti Vré sans mo kominis lan se yon sistém sosyal kote se tout
yon kominote ki pou ta ap pataje byen yo olye se ta yon ti gwoup ki posede yo Sou rejim
Papa DOk la mo sa a vin gen yon lot siyifikasyon Nan Diksyoné Anti-Makout sa vle di
moun ki kont zak malonnét Papa Dok yo malere ak peyizan k ap goumen pou dwa yo epi
yo di yo kont gouvenman Mo kamoken an mwen kwé tem sa a te komanse itilize apre
siklom Flora se yon konprime yo te konn bay moun li amé kou fyél Apre sa makout yo te
komanse itilize mo a le y ap pale de moun ki kont Papa Dok oubyen yo itilize | pou moun
Ki ta renmen Papa DOk bay peyi a blanch Tré byen Sentaniz Mwen potko poze Ti Yan
oken kesyon Ou pre pou youn Wi met Ti Yan site kek gwo pwoblém Ayiti ap travese
jounen jodiya Mwen ka di gen pwobléem sechres ki fé anpil Ayisyen ap kite peyi a Y ap
pouse do menm Ayisyen sa yo met deyo nan lot peyi Anpil Ayisyen ap pran kannté al
Miami Naso Giyan Fransez Matinik eksetera Tout kote w pase se zenglendo k ap pyafe y
ap fée krim tribobabo chéef ap abize peyizan Anpil gouvénman pa sousye de pép la Se yon
dal magouyé vandeédpeyi souflantyou yo ye Lame ak pép la se lét ak sitwon Li pa la pou
bay pép la pwoteksyon ak sekirite se tire | ap tire sou pép la tankou timoun k ap tire
zwazo ak fistibal Yon elev ka we Ti Yan pa janm pale nan klas men li konn Istwa d Ayiti

| fen e byen Tré byen Yon kesyon pou Roro Eske w ka di ki pousantay nan pép la ki pa
konn li ak ekri e poukisa Roro kontinye komante sou kesyon enpodtan sa a ki gen pou weé
ak pwoblem edikasyon pandan plizyé deseni Dapre envestigasyon moun save fe yo di
85% popilasyon an iletre sa vle di yo pa konn bekounaba nan fey malanga Se pa pép la ki
chwazi pou pa konn li ak ekri men fo | ta genyen yon ti limyé sou sa yo rele politik e
kijan | makonen ak sekté edikasyon an Politik se yon mo moun toujou ap evite pale de li
Avyiti Depi lontan anpil magouyé ak move gouvénman te zonbifye pép la Yo te mete yon
babouket nan bouch li tankou yon cheval oubyen yon bourik yo t ap bosale Donk bouch
pép sa a toujou rete fémen Si | pale yo ka mete | nan prizon yo ka touye | Li pé pou | ta
denonse malveyan k ap fé | abi oubyen magouyé ki renmen yon sistem koripsyon ou
esplwatasyon Ti gwoup ki gen mayét pouvwa a anpil fwa ta renmen bagay yo rete jan yo
ye a je yo klere epi je pep la pete Nan panse ti gwoup k ap gouvéne a se ta yon menas si
tout Ayisyen ta rive konn li ak ekri Se kom yon ti gwoup konsevatif ki ta renmen tout pou
kont pa | Ti gwoup sa a pa ta renmen oken konpetisyon ak 16t moun Pa egzanp nou ka
pran Bwaye ki yon chéfdeta yon magouye yon vandédpeyi Li di Si je pép la klere sa ka
mennen revol Roro reponn kesyon an tankou yon liv li t ap li Li pa manke yon liy Tre
byen Yon kesyon pou nenpot moun kijan Papa Dok te mouri Yon elév kouri leve men |
Mwen menm met Sentaniz rele Oke ale Sentaniz Yo di se te yon sezisman li te fé ak yon
dyare li te genyen Bon mwen pa di ou non men ou konn Ayiti Anpil fwa yo pa di bagay
yo jan yo ye Tonton an te fe yon gwo sezisman vre avan | mouri men m pa ka di si dyare
a te touye | tou Aselom gen yon kesyon kounyeya pou Majori Majori eske ou ka di nou sa
yon diktati ye epi bay 2 egzanp Wi met Yon diktadi se kote ki gen yon gouvéné sou
pouvwa Gouvene sa a se li ki sél kok chante k ap fe e defé Se yon gouvene matyavel L ap
fe tout sa k posib pou kenbe pouvwa a pou toutan L ap kraze brize anpil fwa li elimine
enmi | oubyen moun ki pa renmen sa | ap fe Li fé sa pou | ka layite ko | ke popoz sou
pouvwa Li itilize konstitisyon peyi a kom papye ijyenik Egzanp diktati Bwaye a ki te dire
vennsenkan ak diktati Papa Dok la ki te dire preske trantan Tre byen Majori Kounyeya
Aselom gen yon kesyon pou tout klas la Li mande elév prete atansyon a kesyon an epi
leve men yo Li mande yo esplike dat 7 fevriye 1986 kijan pep la te santi | e kijan Ayiti te
ye apre dat sa a Kat elév leve men yo Li pral chwazi Sentaniz ki te leve men | an premye
Okeé ale Sentaniz Se dat ke Makak la te kase Pép la te préske gen trantan ak yon baboukét
nan bouch i Se jou sa a li te respire san pwoblém Li te manifeste kontantman | Se jou
machann kleren te fé milyon ven Pép la te bwe anpil pou montre kontantman | Se te yon
premye janvye espesyal nan mwa fevriye Moun t ap mache de kay an kay pou swete bon
ane Moun bweé soup joumou apre Gen moun Ki te rele jou sa a Dezyém Endepandans
Anpil moun t ap chante Ayiti libere Ayiti libere An souvni jou patikilye sa a anpil moun
kek jou apre achte yon ti mayo ki make Avyiti libere 7 fevriye 1986 Nan diskou Makak la
te fe avan | kite peyi a li di | ap kite pouvwa a ak tét li byen drét pou evite twop san koule
Anpil makout te pran rak Magouye te sere makout lou yo pou pép la pa t boule yo Apre
sa yon bel konstitisyon te ekri kék magouyé siyen | tou Pati politik yo te komanse
0ganize yo pou eleksyon prezidansyel an novanm 1ot ane Pandan eleksyon sa yo makout
pete fyel anpil kretyenvivan nan Riyel Vayan paske y apési yo t ap vote yon kandida ki ta
plizoumwen satisfe dezi yo Akoz krim makout yo fason yo te tann pyéj sa a pou pep la
eleksyon yo te vin ranvwaye pou janvye 1988 Magouyé yo te chwazi yon panzouyis
popetwel nan dezyem tou eleksyon tét chat la kom prezidan konstitisyonel d Ayiti Depi lé
a se magouy k ap fet sou do pép la pou | pa janm chwazi yon lidé pou reprezante | Se

koudeta adwat koudeta agoch jeneral magouye tafyaté kriminel jeneral fatra k ap monte
desann tankou cheval mawon k ap garyonnen nan savann pistach Ekselan Sentaniz Mwen
kwe klas la te byen travay jodiya Tout moun te patisipe e mwen devine tout moun pare
pou egzamen an lendi Konpliman Nou konnen istwa d Ayiti nou M ap we tout moun
lendi Pase yon bon wikenn Aselom sou pwen pou | kite saldeklas la elev yo ap fé | babay
Orevwa met Orevwa Lekol lage Elev yo kite klas la Aselom ap fe yon pale nan klas la ak
tonton | Sonson ki sezi we elév briye sa yo Imedyatman sa raple | 1é | te laj yo ap
rankontre kay Tonton Pyé pou tande istwa e pou aprann istwa d Ayiti Aselom monché
Mwen pa janm we elév briye konsa Chak kou m ap gade yo le y ap reponn kesyon mwen
sonje le m te timoun m ap reyini kay Tonton Pye chak aprémidi mwen menm Mesidye
Deliram Dyelifét e tandot ankod Pafwa w santi w ta tounen timoun tou lé w ap gade
tilezanj yo koman yo gen yon swaf pou aprann malgre yo pa manje anyen pou al lekol
Ala bél Ayiti ta bel si tout timoun nan tout bouk te ka al lekol Le m ap tande timoun sa yo
Marijo Majori Sentaniz Roro Rene imedyatman sa raple m yon seri timoun lé m te Kapol
yon seri timoun k ap kalewes e ki pa ka al lekol Se sél mwen ki santi koman m rejwi pou
m te vin chita nan klas ou jodiya Mwen te reyelman detann mwen Mwen eseye bliye mati
m sot pase nan batey Sendomeng Se pa de bagay m aprann nan klas la jodiya Gen yon dal
istwa Tonton Pyé te gen tan rakonte m telkom istwa esklav yo kolon fransé ewo ayisyen
kouwe Tousen Desalin Chalmay Peral epi m aprann anpil de sa k ap pase Ayiti nan tan n
ap viv kounyeya Sa m aprann nan klas sa a se bagay moun pa tande nan radyo oubyen
istwa ou tande moun ap rakonte konsa konsa nan lari Monché Yon moun aprann anpil vre
le I al lekol KOm mwen gen tan fin granmoun mwen t ap di si m te yon nonm save e si m
te gen lajan se touskilfo pou m ta ede sa yo ki pa konn li ak ekri Mwen ta kreye lekol pou
timoun pou granmoun epi m ta vwayaje nan tout bouk pou montre moun li ak ekri Mwen
ta anseye timoun istwa d Ayiti Mwen régret anpil déske m pa t al lekol pou m yon nonm
save Aselom te mete zorey li an twonpét pou tande Sonson enteré | nan edikasyon byenke
| pa t gen yon chans pase nan oken lekol fomel pou | ta yon nonm ki konn li ak ekri Men
se yon bagay estraodiné pou jen met sa a we entere tonton | montre nan edikasyon e
volonte | pou ta ede sa yo ki iletre Aselom ankouraje Sonson pou | pa dekouraje aprann
akoz laj li Tonton Sonson yon moun ka aprann li ak ekri nenpot le e kelkeswa laj li
osilontan gen moun k ap ede | oubyen gen lekol gratis pou | ale Ansuit li kontinye pale
plis sou edikasyon kijan li menm gen sikse kote | rive konplete etid segonde | pa mirak Li
mansyone kek atik enpotan nan konstitisyon an men yo jis la pou bél pawol Gouvenman
poko pran oken mezi konkré pou vin ak bonjan chanjman nan sekté sa a pou bay moun
akse a lekol gratis Anpil nan ewo ayisyen yo se nan di kek ladan yo te aprann li ak ekri
epi yo pa t egoyis tankou yon seri avadra w ap gade jounen jodiya Nég sa yo te gen anpil
devouman yo te vle weé vré pwogre pou Ayiti Pwoblém lekdl se youn nan gwo pwobléem
Ki egziste nan peyi a jodiya Se moun ki gen lajan ki kapab voye pitit yo lekol oubyen ale
nan bon lekol Bon ou wé mwen fin segondé m Lycée Pétion se anba bonjan mannigéet
mwen te antre nan lise sa a epi w tande se yon lekol leta Ou ta panse | gratis epi tout
moun ta al ladan Kaka rat déye bwet Lajan pale kaka mache Aprann sa gen 2 bagay isit
yon moun dwe konnen parenn ak grinkbak Si w pa gen youn ladan yo ou ka pran pan tout
bon Mwen gen sizan nan Potoprens Le m antre isit m al enskri nan plizyé lise konpoze
pou antre lekol gen randevou ak direkte lekol piwet adwat piwet agoch Tout piwet sa yo
se te bwote dlo nan panye Bagay yo te kdmanse mache piti piti pou mwen se lé m t ap
ede kek pitit vwazen toupre a kote tanzantan m ba yo ti leson patikilye Paran timoun sa

yo se malere maleréz machann nan lari k ap eseye bat dlo pou fé be nan Kwabosal men y
ap fé tout sa yo kapab pou bay pitit yo yon edikasyon Pafwa yo ban m ti manje epi yo
lage yon ti kraze nan men m Kék nan vwazen sa yo gen zanmi ki t ap cheche moun pou
ede pitit yo ak devwa Konsa yo vin mande m si m ta enterese bay ot timoun leson
Moncheé se konsa m te jwenn kek timoun pou travay ak yo epi mwen ekonomize ti kob
Kontak mwen yo vin miltipliye epi youn nan vwazin yo te byen ak yon sansé ki travay
Lycée Pétion Li prezante m bay sanse a yon jou epi m grese pat msye pou achte yon plas
pou mwen nan lise a Se konsa m rive fe klas mwen la mirakilezman Edikasyon se bagay
gouvenman an ta sipoze fe moun kado e mwen kapab di se pa yon kado men sa te dwe
youn nan devwa gouvenman an pou ta sousye de edikasyon chak moun Se yon bagay
konstitisyonel tou le w li bél atik sa yo nan konstitisyon an Atik 32 Leta dwe degaje | pou
tout moun jwenn bon fomasyon Leta fét pou li kontwole si yo respekte dwa sa a Se yon
dwa tout moun genyen ni pou lespri yo anfom ni pou yo anfom Ni pou yo kapab aprann
dwa nan lavi a Ni pou yo kapab aprann byen viv youn 10t Ni pou yo kapab aprann travay
nan avantay peyi a Ni pou yo kapab gen yon bon metye nan men yo Atik 32-1 Bon
fomasyon pou tout sitwayen sou kont Leta ak moun ki alatét chak zon peyi a Se pou yo
rive mete lekol gratis pou tout moun Se pou yo kontwole si moun k ap fe lekol yo
alawoté ni pou lekol Leta ni pou lekol prive Atik 32-2 Premye travay Leta ak moun Ki
alatet chak zon peyi a se fé yon jan pou tout moun rive al lekol Se sél jan yo va kapab
mete peyi a sou wout pwogrée vre Tout moun ki vle bay konkou nan travay sa a fét pou yo
jwenn ankourajman ak avantaj nan men Leta Atik 32-3 Tout timoun dwe fé klas prime yo
Lalwa va di ki pinisyon yo prevwa lé sa pa fet Leta dwe bay elév prime tout liv ak tou sa
Ki nesesé pou yo aprann gratis Atik 32-9 Leta ak moun ki alatet chak zon peyi a dwe fé
mwayen posib yo pou tout granmoun nan peyi a rive konn li fen e rive konn ekri fen Yo
va ankouraje tout 16t moun ki soti pou yo bay konkou pou sa Atik 32-10 Lajan yon
pwofesé dwe touche kom sale pou pi piti dwe sifi pou bezwen | Atik 33 Lekol pou tout
degre konesans dwe lib Men Leta gen pou | kontwole koman yo sévi ak dwa sa a San
malere maleréz leta t ap tankou yon machin ki pran pan gaz Li kanpe epi | pa ka mache
Anpil moun ou we k ap byen mennen k ap byen manje k ap kouri bél oto se taks malere
peye leta pou ti komeés y ap fe nan Kwabosal Lajan sa a yo sanble fe yon pil epi | al nan
Kontribisyon de la etan yo mete | nan bank peyi a yo peye moun k ap travay ak leta epi
yo gaspiye res la Sa m vle fe w we séke leta te sipoze sousye de malere avan ba yo sa yo
bezwen bati lekol pou pitit yo bati yon seri kay pou yo rete sant de sante pou yo eksetera
era Gwo komesan yo fé plis pase kenzan san peye taks oubyen yo fé magouy yo peye yon
ti kaka chat pa anba Yo ta renmen bagay yo toujou rete konsa menm sistém koripsyon ak
esplwatasyon an Gen ase kob nan peyi a pou leta ta bati lekol lopital ak kay pou moun
rete Mwen poko al aletranje se vre men m rankontre anpil Ayisyen ki te aletranje ki
rantre Ayiti k ap di kdoman bagay yo ye 10tbo dlo Mwen i liv tou sou sa epi m gade fim
nan sinema kote m we bagay ki egziste aletranje Se pa konnen yo pa konnen pwoblem
peyi a men se solisyone yo pa vle solisyone yo Anpil moun nan gouvenman an pase
aletranje y al vizite yo wé sa k genyen Iotho dlo e ki pa egziste Ayiti pouki yo pa di ann
eseye kreye yon seri bagay Ayiti ki egziste aletranje Avan nou te komanse pale de
edikasyon Aktyelman peyi a gen 85% moun ki pa konn li ak ekri Sa vle di sou chak 100
Ayisyen gen selman 15 ladan yo ki konn li ak ekri Leta gen mwayen pou ta ede rés moun
sa yo aprann li ak ekri men se pa sa ki nan lide yo Mwen kapab di ou sa gen anpil filozof
ki fini epi ki p ap fé anyen nan peyi a Si te gen leta leta serye leta ki sousye de pep la yo

ta di Nou pral kreye travay pou moun sa yo Nou pral bati yon seri sant alfabetizasyon
tout kote nan pwovens pou montre moun li ak ekri epi n pral chéche mwayen ede yo pou
bay tét yo manje Gen anpil jenn gason tankou m Ki ta renmen travay ak pep la ak tout ké
e ki ta renmen we bel bagay pou Ayiti Se ta touskilfo pou ta di wi pou al ede Iot Mwen
konn diskite sa ak yon gwoup kondisip nan lise a kijan n ta kontan fé yon seri bagay pou
ede moun nan peyi a ak jen yo si toutfwa te gen yon gouvénman ki t ap ban nou bourad
Etan jenn gason nou gen bél ide se vre men nou pa gen lajan pou ede Iot Ide sa yo pou
otan p ap efase nan tet nou malgre mizeé ki gen nan peyi a Tanzantan n ap anpile yo n ap
pran ide tou nan men Iot moun save ki konsyan de jan bagay yo ye e ki ta renmen
chanjman Pa panse tout moun save ta renmen we bagay yo chanje Ayiti gen anpil moun
ki vwayaje nan 1ot peyi k al etidye aletranje epi ki tounen vin viv Ayiti Yo konnen gen
pwoblem ak koripsyon yo we yo men yo pa vle pale de yo oubyen yo benefisye de yo Se
sa m rele entelektyel komokyel egoyis soudevlope tisousou Le w ap gade yon seri timoun
sou Potay la k ap siye machin k ap mande gouvénman an te ka fe yon bagay pou yo kreye
ofelina pou yo epi met kantin nan ofelina sa yo Anpil nan timoun sa yo pa gen paran yo
lage nan lari a Yo ta ka sevi peyi a demen si leta te sousye de yo Anpil gen tan tounen
volé ak kriminel yon danje pou sosyete a Malgre pwoblem grangou tout kote nan peyi a
gen kote nan potoprens manje ap gaspiye chak jou Gen tip machin w ap gade pa menm
gen wout pou mét yo kouri yo Se tankou yon sot biblo byen ché nan salon yo Gen yon
seri kote mwen konn vizite nan Potoprens se tankou yon sot paradi sou laté yon seri bél
chato gran lam machin jaden ak tout tip flé gwo pisin gwo baryé an fe foje gwo bouldog
ak béje alman epi gason lakou ak bon fé kenken kote sa yo Se komsi m ta di w se lé w
antre nan yon faktori kote yo fe boul bezbol epi ou wé fanm len sou 1ot ap koud boul
Moun rich yo ak leta konnen gen malere tou nan Potoprens Anpil nan bacha sa yo gen
biznis yo Kwabosal Le w ap reflechi tout bon vre w ap di depi lontan se nan Kwabosal
pifo gen biznis yo se la yo fé milyon ven se plis malere k achte komés an gwo nan men
yo pou al vann an detay Men poukisa tout gwo komeésan sa yo pa kontribye pou rebati
Kwabosal pou retire labou ladan | touye mouch retire fatra dezenfekte tout santo epi
netwaye anba galri magazen yo Si yon moun reyelman renmen peyi | se pa sélman chita
sou wozet li ap jwi men fo | we sa k pa ka jwi yo tou li ta eseye fe yon bagay pozitif nan
sosyete a pou ede lot moun Sonson byen kontan tande tout komante Aselom yo sou
edikasyon e tout mize | pase pou | te gen yon edikasyon li menm lé | al Potoprens kapital
peyi a kote bagay yo pa fasil fason anpil moun nan pwovens ta panse pafwa Li reyalize |
aprann yon dal bagay jis nan pale ak Aselom paske | panse anpil a pwoblém peyi a ap
konfwonte Gason Lé yon moun pase lekol epi | sousye de malere de pwoblém peyi | se
bél bagay Mwen reyalize m aprann anpil bagay lé m pale avé w Tanzantan w ap eklési m
sou reyalite Ayiti se konsa m santi m ap we pi byen Lé w ap panse vre gen yon seri
pwoblem nan peyi a e gen moun ki panse se konsa Bondye vle bagay yo Men se lé w
jwenn neg save tankou w ki konn enpotans malere nég ki sousye de peyi yo se lé sa a ou
vin reyalize ou te nan éré Pafwa m tande y ap preche koman Bondye bon nou tout se pitit
li Mwen di si nou tout se pitit li ebyen malere se pitit li tou Kesyon m ap poze tét mwen
se poukisa gen moun rich ak moun pov Poukisa nan sezon sechres sa a gen kote manje an
gaspiyay nan Potoprens epi gen moun ki grangou sou Potay la Site Soley Bélé Kwabosal
Soudal e tandot kote Youn nan préch Ti Pé a mwen renmen tande lé w ap pase kaset la se
kote msye di Kat la mal bat fo li rebat gen moun ki anba tab la fo yo chita bo tab la Donk
I& w ap reflechi sou prech sa a ou vin reyalize se 16zom ki mechan se 16zom ki pa sousye

de pwochen | Ou fe m vin we ke tout moun save pa menm genyen ki ta renmen wé bagay
yo rete san chanje epi gen sa ki ta renmen we bagay yo chanje Le w ap gade yon neg save
tankou w yon filozof ki fé etid segonde | epi ou p ap fé anyen paske ou pa gen lajan ou pa
gen parenn Potoprens Si bagay yo te bon si te reyelman gen gouvenman ki sousye de jenn
filozof entelijan tankou w gen anpil bagay ou ta ka fé pou peyi a Lé m ap gade timoun sa
yo W ap anseye se ta touskilfo pou ta we yon seri filozof tankou w nan tout bouk nan peyi
a k ap enstwi moun Depi m piti m ap tande menm chante a Ayiti se yon peyi pov Epoutan
kom ou di lidé yo konn pwoblem sa yo men se vle yo pa vle solisyone yo Lé w rakonte m
istwa koman w antre Lycée Pétion mwen sezi Alo ou konnen m se nég ki sot an pwovens
epi m pat janm gen chans al lekol pou aprann li ak ekri Men mwen te toujou konnen depi
yon moun rive Potoprens li aléz li ka al lekol fasil paske gen lekol gratis se sa m te toujou
panse Moncheé tande ak weé se de FO w konn la pou al la FO w konn jwe jweét la 1é m ap
reflechi sou yon seri kote nan Potoprens m ap wé yon seri timoun mandyan nan lari e sa k
ap siye machin M ap pale telkom timoun sou Potay la Site Soléy Béle Kwabosal Soudal
timoun lamas pi pa kapab yo ou konprann se le sa a m vin we reyalite a Leta pa kreye
anyen pou yo Se pa yo ki chwazi ap drive nan lari Ay Lé yon nonm an pwovens epi | gen
fanmi Potoprens ou pa konn sa y ap pran Lé w byen panse se pa ti lajan leta ranmase nan
men ti komésan malere nan peyi a ou pa konn kote lajan sa yo pase Le w imajine si bagay
yo te bon vre Ayiti yon nonm pa ta bezwen pati al 10t kote Li ta rete travay vye te | isit
epi cheche dlo pou wouze yo Si leta te mete omwen yon ponp dlo nan chak bouk pou
komanse wouze té pwoblem sechrés la t ap pran mwens pase senkan pou | solisyone
Malere peyizan konnen sa yo bezwen men yo pa vle ba yo | Malgre gen sechrés Ayiti nan
anpil bouk mwen pase mwen we yon sous dlo Bon mwen konnen nou pa gen anpil té
plenn menm jan ak Sendomeng men yo te ka fe baraj pou kapte sous sa yo fé yo monte
mon pou wouze te nan mon M ap gade yon seri machin Sendomeng k ap travay te si
peyizan ayisyen te gen aksé a aparéy sa yo pou travay mo sechres la se yon mo moun pa t
ap pale de li Tout peyizan Ayiti fanm kou gason renmen travay men pa gen bonjan zouti
pou travay menm jan mwen we Sendomeng Anpil Ayisyen mwen konnen nan anpil bouk
Ki pati se akoz té yo ke yo pa ka travay yo pa jwenn te pou travay sa lakoz manke manje
nan peyi a Se rezon ki te f& mwen menm Mesidye Poulik ak Néné kite Kapol pou al
Sendomeng Pov Poulik ak Néné Gade yo retounen Kapol de men vid epi bagay yo vin pi
mal Kisa yo pral fé nan sid Mésidye menm mwen pa konn si | monte si | desann si |
kache Sendomeng si yo pimpe | tounen Ayiti Lé w reflechi tout bon vre ou weé si te gen
bon lidé nan peyi a depi lontan peyizan ayisyen pa ta al pran sabo sa yo Sendomeng Yo ta
rete isit pou travay ti rés té yo genyen Malgre tou mwen konnen bagay yo p ap rete konsa
toutan FO sa chanje yon le FO sechres disparét Ayiti fo krim sispann fo peyizan jwenn
tout sa yo bezwen pou pa kite peyi a Pou Aselom gen anpil bagay ki fé pati lavi chak jou
ke nou pa aprann lekol patikilyeman pandan e apre 28 ane diktati a Enfomasyon te sou
bonjan kontwol E jiskounye yo pa anseye reyalite peyi a nan lekol paske | ta fwase sa yo
ki sou pouvwa ki nan koripsyon paske yo benefisye de sa Bagay sa yo se pa nan lekol ou
aprann yo tonton Moun pa pale sa ki verite sitou pandan e apre diktati ventuitan an Tout
bagay te sou kontwol lekol legliz jounal radyo televizyon bouch anfen tout bagay ki ta
bay pép la enfomasyon Pou konprann bagay yo byen fo w esperyanse yo ou wé yo chak
jou menm si ou pa pale de yo Pa egzanp mwen gen kondisip nan lise a ki pase menm
kalvé ak mwen Genyen ki fét la a nan Potoprens Manman yo ap bat dlo pou fe be nan
Kwabosal Donk vre reyalite peyi a se pa bagay yo te anseye lekol pandan diktati a ni tou

yo pa anseye | kounyeya Kilés ki pral pale ou de krim lame a ak zenglendo ap fe Mesye
sa yo se 2 kouzen jémen ou pa pale papa youn mal devan [0t Yo ta renmen ou aveg
toutan epi w toujou gen yon baboukét nan bouch ou Bagay sa yo se ankachét mwen konn
reyini ak kek bon zanmi pou n pale yo Si yo ta jwenn nou nou ta mét di anteman n tou
chante Fodimanch paske depi w met pye nan labatwa sa a epi w we ou soti san w pa
tounen vyann ou meét al di Bondye mesi chak minit Nan menm lise a gen elev ki te
espyon tou e fo m di ou sa fét nan plizyé lekol kote elév vann elév parey yo pou lajan ak
bél machin Espyon te tout kote ap fe santinél nan lekol nan travay nan legliz nan nayklib
nan lame anfen tout kote Se tip baboukeét sa a m ap pale a Gen anpil elev mwen konnen ki
disparét se pa lougawou oubyen sosyete sekré ki pran yo kom kék moun konn panse anpil
fwa men se 10t elév ki te denonse yo Pafwa elév espyon sa yo konn mache ak ti tepikode
ankachet pou pran vwa moun pote ale Donk yon moun pa t ouve bouch li konsa konsa
pou | pale de reyalite Ayiti Le w pa we yon zanmi ou fé rapo lapolis Bon yo toujou di wy
ap mennen envestigasyon men yon envestigasyon manch long ki pa janm abouti a oken
rezilta Selon sa Sonson aprann deja nan men Aselom li gen yon sel anvi aprann li ak ekri
li panse sa enpotan espesyalman si | ap vwayaje al nan gran peyi Li ta renmen konn li ak
ekri non | avan | al aletranje E ou pa janm konnen Li ka ede 10t Ayisyen aletranje Ki iletre
Aselom monche gen yon bagay ou te di ki ban m anpil ankourajman ou di yon moun
kapab aprann li ak ekri nenpot 1é kelkeswa laj li osilontan gen moun k ap ede | oubyen
gen lekol gratis pou I aprann Lot bagay ki ban m plis ankourajman toujou se lé w di tou
anpil nan ewo ayisyen se nan di kék ladan yo te aprann li ak ekri Mwen di olye m chita
nan kay la pafwa san fé anyen pito m komanse pran ti leson tanzantan nan men w aprann
li ak ekri epi aprann ekri nimewo tou Mwen remake nan bank boléet la nég yo fé yon
magouy ak mwen lotrejou M t al jwe yon boul li soti dezyem lo epi yo peye m twazyem
lo ki mwens kob Se apre m ap reflechi sou sa epi pandan m t ap pale ak kék nég ki sot
Okay mwen reyalize sa Mesye sa yo lizib Mwen di yo se tel nimewo m te achte epi | fé
dezyém lo Se jis apre m vin remake se twazyém lo yo te peye m Magouye yo remake m
pa lizib yo domi sou mwen Istwa sa a youn ki gen pou wé ak esplwatasyon moun ki iletre
touche Aselom anpil Pa selman paske se yon temwayaj tonton | Sonson men tou plizye
milye Ayisyen viktim oubyen magouye esplwate yo nan sans sa a Se yon plezi pou
Aselom komanse montre Sonson li ak ekri ak ti resous limite ke | gen deja Bon tonton
Sonson se tout yon plezi pou m komanse ak ou jodiya Gen anpil moun ki pa konn li ke yo
fe anpil abi Ou se youn nan viktim sa yo Gen magouye se plezi yo sa pou esplwate moun
ki pa konn li ak ekri Le yo we je w klere yo reflechi avan y aji Mwen gen yon tablo la a
ak kek moso lakré li pa télman gwo menm jan ak sa kote m anseye a men n ap komanse
itilize | Depi yon moun pale yon lang li ka aprann ekri | fasilman Tout sa yon moun di an
kreyol li ka ekri | tou Tout moun pale lang manman yo avan y aprann ekri | Pa gen dout
nan sa Yon lang gen sa yo rele son sa vle di kijan yon mo an patikilye sonnen Apre son
ou gen sa yo rele lét Lé ou kole kek grenn lét ansanm sa vin ba ou plizye son Lé ou divize
plizyé son sa rele silab Ban m ekri lét ki reprezante son sa yo sou tabloaaaanchdeé
enfghijklmnooonprstu,vwyzTout lét sayo ki bay son diferan rele alfabé Ban
m ajoute kek son anko ann am on onn eén em ou Nan alfabé gen sa yo rele vwayel ak
konson Lé ou melanje yo ansanm yo vin ba ou yon mo Anpil mo fé sa yo rele yon fraz
Kounyeya mwen pral di yon seri mo epi m ap ekri yo Pou chak mo sa yo w ap fé yon fraz
ak yo Te m ba w yon egzanp mo fraz sechrés Akoz sechres la peyizan pa jwenn manje
Oke mwen konprann Ou mét ale Sonson ajoute Oke te m kdomanse m ap ba ou mo yo epi

w ap fe fraz ak yo aletranje Si pa t gen sechres Ayiti anpil Ayisyen ta pral aletranje kom
touris Ayiti Ayiti se peyi tout Ayisyen batey Peyizan ayisyen sot pran souflet nan batey
yo chéf Chef ap fé peyizan abi diktati Diktati taye banda | toutan soléy demokrasi pa leve
edikasyon Edikasyon dwe premye zouti pep la endepandans Pep la panse 7 Fevriye te
dezyém endepandans li egoyis Anpil Ayisyen egoyis entelektyel Se pa tout entelektyel ki
sousye de pwoblém peyi a esklav Ayisyen travay kou esklav nan batey yo espyon Espyon
tout kote ap tande sa moun ap di ewo Tousen Desalin Chalmay Peral Anri Kristof se kat
gwo ewo Ayisyen fatra Kwabosal chaje ak fatra gouvene Anpil gouvené ayisyen se
magouye grangou Grangou pa dous grinbak Devan grinbak magouye pa fe bak istwa Yo
pa anseye vreé istwa d Ayiti nan lekol Ayiti kamoken Kamoken pa danse kole ak Papa
Dok kandida Se yon seri kandida ki pral defann patri poch klas Mwen sonje Tonton Pye
I&é m ap gade timoun yo nan klas la komésan Anpil gwo komeésan pa peye taks kominis
Nan Diksyoné Anti-Makout mo kominis lan vle di moun ki kont zak malonnét Papa Dok
yo komokyel Ayiti plen entelektyél komokyel konstitisyon Konstitisyon se papye ijyenik
diktaté koripsyon Magouyé renmen koripsyon koudeta Koudeta agoch koudeta adwat
krim Lame ak zenglendo fe anpil krim Kwabosal Se nan labou Kwabosal anpil gwo
komesan gen biznis lafen Lafen touye anpil moun ak bét lame Lame sa a ak pep la se lét
ak sitwon lekol Leta te sipoze mete lekol nan tout peyi a leta Anpil leta nan magouy
liberasyon Pep la bezwen liberasyon | libere Ayiti va bel le | a libere makout Makout pa
ladan malere Malere pa vye chen malpouwont Malpouwont yo kontinye ap mache sou
moun manniget Y ap fe mannigét pou pép la pa janm gen yon lide matyavel Yon diktateé
se yon gouvené matyavel mize FO mize fini Ayiti Sendomeng Sechrés la fé anpil peyizan
al Sendomeng panzouyis Panzouyis yo panse pép la enbesil parenn Si ou pa gen yon
parenn oubyen grinbak nan Potoprens ou ka pran pan peyizan Yo volé té peyizan yo
pimpe Zotobre dominiken ap pimpe braseros yo Ayiti politik Moun pa pale de politik
Avyiti popetwel Apre koudeta a yo chwazi yon prezidan popetwel save Gen moun save Ki
egoyis epi ki magouye sechres Sezon sechres la fé anpil peyizan kite peyi a soudevlope
Move gouvené soudeviope Ayiti tire FO lame sispann tire sou pép la Tonton Sam
Chalmay Peral te yon ewo ayisyen ki te lite pou wete Ayiti anba grif Tonton Sam
vandedpeyi Anpil chefdeta ayisyen se vandédpeyi zenglendo Lame ak zenglendo se
kouzen jemen Sonson reyelman santi | kontan pou nouvo desizyon | sot pran an desizyon
pou | kdmanse yon pwogram alfabetizasyon avek ed neve | Aselom Ay Monché afé konn
li se reyelman yon gwo koze Gade tout sa m gen tan aprann Mwen santi tanzantan lespri
m ap ouve Se komsi m ta di w yon tan ki te maske epi | komanse demaske lé soley ap
leve Sonson di ak kontantman Tonton Sonson mwen pa janm gen yon elév entelijan
tankou w Ou gen tan kenbe tout bagay sa yo nan tét ou Aselom felisite | Bagay yo télman
reyél mwen pa konnen lé ide yo vin nan tet mwen Epitou m aprann anpil Ié timoun yo t
ap reponn kesyon nan klas la ak ti konvesasyon n te vin fé apre sa Mwen te gen yon anvi
aprann Se komsi m ta di w yon te sek ki te bezwen lapli lé té sék sa a vin jwenn lapli ou
santi w ta pwofite plante tout plan w te genyen sere Ay monche De grenn je yon nonm ka
ap klere epi | aveg Se konsa m santi m te ye avan m te komanse vin nan klas ou a Se
tankou yon vwal ki te kouvri je m Tanzantan m santi vwa | sa a prale Sa w di a gen yon
enpotans totalkapital 1 w ap analize 85% pep la ki gen 2 grenn je men ki avég Gen yon
vwal ki kouvri je | men se pa li k mete I Anpil moun gen menm swaf ou te genyen an
men yo pa ba yo bwé CHAPIT 7 YON PEYI AN DEYLavéy 30 septanm syél Ayiti
Toma an déy pou plizyé santen zetwal pitit li ki pral file Yo pral file yo prale yo pral

disparet Syel Ayiti Toma tou nwa lavéy lanmo yon dal pitit li yon dal ti inosan ki pral
pran wout peyi san chapolavéy 30 septanm syél la sonb lalin nan pa klere anpil zetwal
komanse ap balanse pou y al file Anpil kretyenvivan komanse we yon fénwe ki pral blayi
sou yon peyi Lavey 30 septanm magouye komanse ri Tout panzouyis komanse rejwipou
tout krim yo pral fé anba syel Ayiti Toma wouzi kdomanse ap netwaye,revolve komanse
ap chaje,manchet komanse ap file Lavey 30 septanm,tout gwo Ewo yo fache nan tonm yo
Desalin kriye,Chalmay Peral rele anmwe,yo tout move le yo we yo p ap ka delivre
Manman yo ki an danje lavéy Jou sa a Yon vye van komanse soufle pou anonse yon
move tan Ki pral rive Tout bét yo tris Pyebwa yo chagren Yon vye tan maske Lapli pral
tonbe san Lavalas pa desann Loray pral gwonde san zéklé pa fét San inosan pral koule
pou Avyiti ka libere Men | anlé a | ap vini Se chan sa a moun Ayiti ki swaf demokrasi ta
renmen chante apre denye koudeta sanglan ki te fét nan Il Majik la Yo pa t bezwen relijye
pou chante | apre koudeta a osilontan yo kwe nan espwa Ti Ayisyen pandan yo t ap
grandi te ka tande moun ap chante | Men I anlé a | ap vini Men | anlé a | ap vini Men |
anlé al ap vini Men | anlée a | ap vini Timoun Il Majik yo pa t gen oken ide si moun ta ka
rive pedi lavi yo yon jou jis pou chante kouple sa a Chan sa a toujou refere a retou Jezikri
kom pwofét mesi a ak sove k ap vin anlve moun ki kwe nan li sa yo k ap soufri isiba
Moun relijye toujou chante | ak jés pandan y ap bat men frape pye yo gade syel la fe yon
souke ko yo pou montre yon sans espwa ak kontantman Moun oprime yo pa t kapab
kominike youn ak Iot nan lari imedyatman apre koudeta a paske jeneral an chéef lame a
Jeneral Fatra pé pou yo pa t konplote pou ranvése rejim milite li a rapidman si moun ap
fome gwoup nan lari Potoprens kapital peyi a ki tou wouj ak san Nan ka sa a li te nesese
pou te gen kouvrefe chak swa pou kapab efreye popilasyon an otan | kapab Paske pep la
pa t ka kominike youn ak Iot pou te esprime santiman yo yo ta selman chante oubyen
fredone kouplé sa a pou voye mesaj opresif yo gen sou kof lestomak yo a monte epi
montre espwa yo genyen Espwa sa a ta retou sou pouvwa pwofeét yo a prezidan Ti Kok
yon moun yo konpare ak Jezikri nan plizyé aspe Senbol pati politik li a se yon kok poul
Dabitid kok poul toujou reveye moun pou di yo li jou Sepandan Jeneral Fatra fé anpil
moun pédi lavi yo jis pou chante chan sa a e | te reyalize rezon poukisa yo t ap chante |
Lé yo te reyalize koman I riske pou chante | yo ta bat men yo apre frape pye yo epi gade
syel la paske yo pa t kapab di mo ki nan chan an Menm Sentanj yon jounalis radikal ki te
tre aktif avan koudeta a ta jis gade syél la 16 moun nan lari mande | pou | ta pibliye kek
atik nan jounal ebdomade I la Ayabonmbe pou rapote tout krim ansanm ak moun lame a t
ap pesekite Soti nan lari selman montre koman Sentanj te yon nonm ki brav Non li pa
senpman yon non kreyol Sent montre ke | se yon sen paske moun toujou di bon bagay de
li Bél travay li kom jounalis montre ke | pa t yon opotinis sou oken rejim ni tou li pa t ap
asepte pozisyon Minis Enfomasyon sou rejim Jeneral Fatra a pi move jeneral nan istwa
peyi d Ayiti Anj montre ke | se yon zanj pa selman apre koudeta a men depi le Bebi Dok
te sou pouvwa Li se yon zanj paske | te toujou pre pou | pale pou pep san vwa a peép Ki
oprime a epi pou anpil moun yo we | tankou yon moun ki vin sove yo pandan y ap nwaye
Sanpitye youn nan gang lame a kreye pa gen pitye pou péson ki ta gen ide chante Men |
anlé a | ap vini Jis di yon liy nan kouple sa a yo ta panse ou se manm kek oganizasyon
radikal sipote Ti Kok yon moun ki te vote | yon sipoté pov yon moun ki kont lame a yon
enmi Jeneral Fatra énmi zenglendo oubyen makout epi yon moun ki vle chanjman radikal
Ayiti Gang Sanpitye a te komanse cheche Sentanj depi 2 oktob 1991 jis 2 jou apre
koudeta ki te ranvese premye prezidan ki te eli demokratikman nan Il Majik la Sentanj te

sou lis nwa lame a imedyatman apre Dinasti Divalye a Li te vin manm yon 0ganizasyon
radikal ki t ap fonksyone sekrétman ki rele Reveye Nou Objektif prensipal dganizasyon
sa a se te pou kenbe pép oprime a reveye e edike | politikman Chans pou Sentan;j li te
apen kite lakay li le Sanpitye yo rive Tout vwazen yo te ka tande awotvwa vwa yo ki t ap
mande pou Sentanj Delivrans Sentanj Sentanj Kote w fout ye Fout ouveé pot la Annavan
gason vanyan Peson pa t reponn Yo kontinye frape nan pot la jiskaske papa Sentanj
Dyenou te vin ouve | Sentanj t ap retounen lakay li ap fimen yon siga Ié youn nan vwazen
yo te pale ak li an siy pou di | Sanpitye yo nan zon lan ap cheche | Rapidman li chata ko |
epi | al kache anba machin vwazen an pou kek minit avan | te kite zon lan pou | te al
kache yon lot kote ki pi an sekirite Kalve | te komanse depi menm jou a Gang lan te nan
kay la toujou ap pale ak papa | poze | kesyon sou pitit li a Kote fout pitit ou a Se pa jodiya
n ap chéche Iwijanboje sa a k ap eseye destabilize Nouvo Gouvénman Demokratik la
youn ladan yo di Mwen pa we | depi 2 jou Dyenou reponn nan yon vwa k ap tranble
Gang nan kontinye poze | kesyon konsenan patisipasyon | nan kanpay prezidansyel Ti
Kok pandanstan yo pwente yon M-16 sou li Li reponn tout kesyon yo poze | yo men
mesye yo panse se manti | t ap fé epi yo kdmanse vide baton sou li Apre sa yo tounen ak
menm kesyon an Kote fout pitit ou a Fout di nou tenten pandan yo t ap choute deyé | ak
kout bot plen san Youn ladan yo kase tet li ak yon kokomakak Dyenou pa t ka pale anko
San t ap koule sou tout chemiz blan | lan epi finalman li di Koman m fe fout konnen
Repons sa a te yon gout gaz sou flanm Youn nan manm gang lan finalman tire | pou fini
ak sa Te gen tan gen yon anbilans ki te rete twa blok konsa Chéf gang lan rale wokitoki |
nan senti | epi rele chofée anbilans lan vin pran kadav la ki te benyen ak san Yo pase
twazedtan nan kay la pa sélman ap cheche lajan ak bijou men tou pou tyeke dokiman ki
apateni a Sentanj dokiman ki ta ka gen sekré sou oganizasyon radikal ki rele Reveye Nou
an Pandan yo t ap fouye yon mal ki tou pre yon kabann se konsa madan Sentanj te anba
kabann lan epi youn nan manm gang lan pile | Tonné Yon moun anba kabann nan bandi a
di Lot manm gang ki te nan salon an travése nan premye chanmakouche a kote yo tande
vwa youn nan konpayél yo Se madanm li ki kache la a youn nan yo di Matyo chef la rale
yon ti kod nan poch li epi | mare de bra fi a deye do | pandan yon 10t bande je | ak yon
mouchwa wouj li rale nan poch déyé | Chef la rale yon kanif nan poch deye | li dechire
tout rad fi a epi | voye yo sou yon chez ki te tou pre a Yo di | pou pa fe oken bri dekwa
pou yo pa fe M-16 la pale ak li direkteman Yo tout vyole maleréz la san yo pa itilize
kapot Matyo te premye moun an liy Apre | fin fé kadejak pa | li mande néf 16t mesye yo
fome yon liy pou fé kou pa yo Li te tankou yon séjan byen move k ap pase twoup li an
revi Apre chak fin fé kou pa yo Matyo anlve mouchwa ki te bande je fi a li gade manpzél
nan de grenn je san rete epi | komanse moke | Manpzel tonbe kriye sou planche fret la
pandan san ak bave gri t ap koule sou tout janm li Koman w santi kounyeya Mwen pa
panse Sentanj janm fé yon bel travay konsa pou fé ké w kontan Ou pa menm remesye
nou Ala bouzen engra Matyo di | ak yon vwa byen fo Lot gansté yo byen rilaks Yo ouve
frijidé a yo pran tout bye Heineken yo epi yo komanse bwe fimen devan viktim nan Kalo
yon 16t manm gang lan kontinye ap moke fi a «Nou fé fét isi a souvan Nou rich Pa gen
dout nou te pami elit ki t ap esplwate pep la Matyo gen yon fason espesyal li kominike ak
manm gang lan san | pa ouve bouch li Li touse 2 fwa epi | grate bo figi dwat li pandan | t
ap gade Kalo Sa a menm pwoche imedyatman kote fi a epi | flanke | de sabo Fi a woule
até pandan | t ap krache san Li kontinye moke | «Ou se yon bouzen espesyal ou bay san
nan dyol Ieé ou gen rég Manpzel te toutouni konplétman fas anba até a san | pa di yon mo

Men nan ké | li ta prefere lanmo soulechan pou ka koupe soufrans ak imilyasyon an
Matyo pwoche kote | epi | di Ou panse ou ka kraponnen nou Nou se nég entelijan Kote
fout mari w N ap chéche salop sa a lontan paske misye ap eseye destabilize Nouvo
Gouvenman Demokratik la Li se yon vré chachedkont nan peyi a Lé w ap travay pou lapé
misye menm vle lagé Li mal entéprete pwovéb laten an Ci vis pacem para bellum si w vle
lape prepare lage Mwen doute misye te gen bél not pou laten Ié | te nan segonde Lotrejou
nou tande | nan yon radyo vonvon Ki rele Radyo Anrikiyo a kote | t ap voye yon mesaj
swadizan demokratik monte Chef lapolis la Kolonél Fanfan te envite | ansanm ak Iot
demokrat pou yon reyinyon nan Katye Jeneral Lapolis sou Channmas Li pa janm met pye
Mwen pa konn poukisa demokrat sa yo pé parét an piblik Sa vle di se pep la'y ap moke
Nou menm manm Sanpitye nou se vré demokrat Nou paret an piblik kélkeswa lé a Fi a pa
t di yon mo Matyo gade bandi yo epi | di Kisa nou vle fé ak li finalman Kalo touye bout
sigaret la anba pye | epi | di Avozod chef Ann ba li yon chans manpzél pa frekan Matyo
reponn Anbilans lan te gen tan retounen li kanpe menm kote | te ye a Matyo rale wokitoki
| epi I di chofé a Ou ka pran yon dezédtan repo apre sa n ap bezwen w nan zon Delma 28
Ou tande m Avozod chef chofe a reponn Gang lan kite kay la ak pot devan an byen
debraye Y antre nan venn san plak la epi yo plonje pou Délma 28 pou al deyé yon lot
moun ki sou lis nwa a Fi a leve ate epi | al femen pot la Li retounen nan chanmakouche a
pou al chéche 10t rad met sou li Li komanse chante chan yo pa vle moun chante a nan yon
vwa byen ba Men | anlé a I ap vini Men | anle a | ap vini Men | anle a | ap vini Men | anle
a | ap vini Li kite kay la imedyatman pou al kache 10t kote ak espwa | a rankontre Sentanj
yon jou pou yo kontinye lit la CHAPIT 8 Lendi a twazé tout elév yo fin pran egzamen yo
Aselom pral travay sou aktivite Kiltirel kote | pral bay elév yo yon chans pou montre talan
yo nan Klas la sa ki pral li istwa kont atik diskou ak pwezi Tout elév briye sa yo vle
patisipe nan klas pou montre met la koman yo prepare pou 1ot egzamen yo Kijan tout
moun ye Kijan wikenn nou te ye Aselom mande klas la Li raple klas la tou de dénye
travay yo te fé Semén pase nou te fé yon kanpe nan pale sou Kilti dekwa pou n te fé yon
revizyon istwa avan egzamen an Nan dénye Klas Kilti a nou te pale de Bouki ak Malis
kom kont ki pi popilé nan foklo ayisyen Mwen te mande kék elév pou ekri yon kont epi
pase devan klas la pou li I Nou te weé kék powem tou epi n te kOmante sou yo Pou premye
aktivite jodiya n ap komanse ak kont yo M ap mande elev ki t ap ekri kont yo pou leve
men yo epi vin li youn devan klas la Marijo leve men | Li pral li yon kont Tit kont mwen
an rele Elefan an chaj yon konferans sou pwoblém bet sovaj t ap konfwonte Elefan te an
chaj yon konferans sou pwoblem bét sovaj t ap konfwonte Plizyé animal te reyini nan sal
konferans lan Apre Elefan te fin fé diskou I li di M ap pase kon nan bay bet ki pi led la
pou | ban nou yon denye rapo sou nouvel k ap fé toubouyon nan foré a Makak te voup li
kanpe epi li di Mwen pedi tout dosye ki gen enfomasyon yo pandan mwen t ap fé lakilbit
Men kilé w ap pran bagay yo oserye Elefan di msye Makak te santi | vekse epi | reponn
Elefan Gade pa penmeét ou ranse avé m Se granmoun Ki non m Epi li te kontinye ap pale
Youn nan gwo pwoblém m panse anpil bét ap konfwonte se yon pwoblem espas paske
Elefan yo vin pi gwo de jou an jou e n ap mande jis kibo sa prale Pa egzanp nou ka we sa
nan sal la koman moun chita an kabrit paske ti Elefan yo pran twop plas Elefan ak tout
sajes te sekwe de fey zoréy li apre Makak te fin pran lapawol Makak kom nég ki san
respe pou gwo zotobre te annik voye yon koudéy nan sal la epi li we Lyon chita deye a Li
fe yon ti avanse kot Lyon li di Vin pran kon nan ti mal Tout bét te santi yo deranje pou
jan Makak te pale ak wa a Se konsa yo te komanse bat chalbari deyé Makak poutét i sot

manke wa a dega Dapre yo Makak se yon nég azade ki pa janm fé anyen byen Non
selman fanmi wayal la te eneve menm Cheval ki youn nan manm envite done yo te
reyélman move Lot Lyon yo pa t vle al nan oken tire pye ak Makak pou yo pa desann
valé yo Yo te kite 10t bét defann yo Tig kom youn nan avoka yo te bay Makak yon
madichon pi red pase sa Chen te bay Chat la mekredi granmmaten anba pye zaboka a Li
di Makak Ou weé timoun frekan enben se nan simetye y al pouse bab La tou yon fyev
frison te pran Makak epi ke | te vin red tankou yon grenn bal Pou evite twop eskonbrit
Elefan te pran kon lan nan men Tig pou | te bay konpe Chat lapawol Chat pran kon lan
byen rapid epi | di asanble a Mwen pa t gen oken diskou prepare men mwen pral di yon
kout priyé Kom pwoveb la di priye veye Chat te kite yon grenn je | ouve ap kontwole
konpé Chen pandan priyeé a epi | komanse priye Papa m ki nan syel la mwen k ap priye a
ou konnen kilées mwen ye Mwen mande ou pou netwaye peche mwen ak kék bon zél poul
Mwen sémante swasanndisét fwa sét pou mwen pa janm gade poul sou bwa Mwen
mande ou jistis pou konpé Chen ki vle detwi ras beni sa a Mwen mande ou tou pou chase
move zangi sa yo Iwen de nou afenke nou kapab genyen plis libéte Mwen p ap kenbe ou
two lontan paske m konnen ou okipe anpil Ou deja konn bi priye m Mwen t ap di w tou
pa bliye pwomes rat ou te f& m nan Mwen mande ou tou pou miltipliye mantég sou laté
non sélman nan bon sezon men nan sezon sechres tou Ou va modi tout ras Chen k ap viv
sou laté Ensiswatil Chen yo t ap pete nan po yo pandan priyé a Yo pa t ka tann Chat fini
pou y al koresponn ak li Se konsa ekip solid sa a te pati deyé Chat nan sal konferans lan
Elefan reyalize ke konferans lan te yon veritab gagot paske anpil Iot bet pa t gen tan
prezante revandikasyon yo Elefan frape pye | twa fwa komkwa pou | ta di yon kout tonné
Li fé yon reflechi yon ti moman epi li di Bon koze lageé a gen le se li ki pi gwo pwoblém
nan fore a Poukisa nou pa ka viv an pé Apati jodiya ke lapé reye nan foré a Se konsa
Elefan te klotire reyinyon an epi tout bet te pran chemen lakay yo Tré byen Marijo Se tou
pa Roro kounyeya pou yon kont Tit kont mwen an rele Gade yon mirak Ayiti se yon peyi
ki chaje ak mon e li pa fasil pou travése yo Apre premye endepandans peyi a te gen yon
kolon ki t ap vwayaje Ayiti Bi msye se pou | te jwenn min men li pa t konn peyi a byen
Donk li te bezwen yon gid ak yon milét Li rive nan yon ti bouk te gen yon tonton nan zon
lan men se yon kote ou pa jwenn moun souvan Kolon an te gen anpil pwoblém le | vin
jwenn granmoun nan Misye di | ap gide kolon an epi | ap Iwe | yon milet Demen byen
boné yo met deyd chak sou yon milét Yo fé plizyé jou ap vwayaje Tonton an rive yon
kote pre yon legliz epi | ap rele byen fo Gade yon mirak Gade yon mirak Te gen yon pé
ki t ap priye anndan an epi misye sote li kite priyé a epi | soti deyo Lé pe a gade li jis we
se yon tonton k ap rele awotvwa Gade yon mirak Gade yon mirak Kote mirak la pé a
mande Tonton an di | Lasentvyey féek sot fé yon mirak Li di pé a Pandan m t ap gide yon
kolon nan mon sa yo apén nou rive bo yon gwo twou milet pa m nan te devan li voltije
twou a Milét kolon an menm rive bo yon faléz li kanpe sek Kolon an sot tonbe li woule
desann anba a li pa leve Milet la menm rete kanpe bo faléz la ak tout sél li sou do | Mwen
pa janm we mirak konsa Pe a di tonton an Sa pa rele mirak se yon devenn Tonton an
ensiste ke se yon mirak paske yon milét koute tet neg men gen anpil kolon Bravo Roro
Aselom felisite I Anpil elév leve men yo y ap tann met la chwazi yo Ti Mafi potko
patisipe nan klas men sanble | pre kounyeya Mwen met Mwen Ti Mafi rele Oke ann
tande sa ou genyen Aselom chwazi | Tit iswa m nan rele Mouri pou libere Ayiti Yon le
Avyiti t ap fe fas ak yon gwo kriz politik Plizyé pati politik ak dganizasyon te reyini pou
panse a ki meye fason yo ta ka soti nan kriz la Yo te rankontre pandan plizyé jou pou

diskite pwoblém sa a Finalman yon moun vin ak yon repons ki te plé tout moun Mwen
deside mouri pou libere Ayiti epi nou p ap janm gen pwoblem anko Lé tout peyi a te
tande bon nouvél la woy Tout moun ta renmen we konpatriyot ayisyen sa a ki pa pe
mouri pou liberasyon Ayiti Li parét nan televizyon nasyonal fé entevyou nan radyo ak
jounalis yo tande | nan radyo pou di volonte | pou | mouri pou libere Ayiti Cheri Li
deside pou | ta mouri yon vandredi vé twaze nan aprémidi epi | di jounalis yo kijan | ta
tiye tét li Li ta komanse kouri depi Potay Senjozef rive Kafou Lé | rive la li ta lage ko |
yon kote ki fon nan lame yon kote ki chaje ak reken Kom li pa konn naje donk ou panse
se bagay tout bon Pa gen manti nan sa Tout vil Potoprens desann sou Boulva Jean-
Jacques Dessalines pou al gade Ayisyen sa a ki pral yon ewo Tout moun t ap bat bravo Se
sa nét Ale Ale Ale pou liberasyon Ayiti Ale pou sa Nou fyé de ou pitit Tousen Desalin
Kristof ak Chalmay Peral Msye te kom yon moun Ki reprezante Ayiti nan yon maraton
enténasyonal li te abiye ak koulé drapo a ble e wouj ki senbolize espwa ak viktwa Rive |
rive Kafou kote pou | ta lage ko | nan dlo a foul moun nan miltipliye paske séténman tout
moun te Kirye pou wé moun sa a ki pral yon ewo O o avan | touche liy aboutisman an li
di Mwen two cho pou lage ko m nan dlo a m a pran refwadisman Mwen menm ki te
Kafou ap gade sén nan yon moun ban m yon ti kout pye nan deyée epi m ateri la a pou
pataje istwa a ak ou Yon bél istwa Ti Mafi Mési Aselom remésye | epi | chwazi Dyela ki
te gen men | anlée Mwen gen yon diskou tit li se An memwa Bataille de Vertiere Dyela
anonse Mesyedam o non tout Ayisyen Ayiti e sa yo k ap viv aletranje mwen fyé pou m la
a pou pale de yon gran evennman ki raple m pép mwen an sa gen plis pase 200 ane nan
istwa nou Pou moun ki pa familye ak istwa d Ayiti Bataille de Vertiere vle di anpil bagay
pou mwen epi | te fet yon sél fwa nan istwa peyi m Jou 18 novanm 1803 nou te gen yon
sél bi libere tet nou kase chenn esklavay chenn ke Tousen Desalin ak 10t ewo ayisyen t ap
eseye kase depi lontan Jodiya mwen sonje anko yon pawol seléb Tousen te di lé Franse
yo te kidnape | Ou rache pyebwa libéte moun nwa yo L ap repouse atrave rasin li paske
yo fon nan te epi yo anpil Rasin sa yo ke Tousen te mansyone akouche 18 novanm 1803
Jodiya si yo ta mande m Eske ou kontan Eske m kontan pou selebre Bataille de Vertiére
Eske m kontan ak glwa Ayisyen gen nan istwa Eske m kontan ak tit yo bay Ayiti kom
Premye Repiblik Nwa nan lemonn Repons mwen se wi ak non Mwen di wi lIé m sonje
ewo ayisyen sa yo ki te pré pou sakrifye tet yo pou libere pep mwen ak peyi m le m sonje
Desalin ki te di Nou dwe viv lib oubyen nou mouri Wi mwen sonje denye pawol Tousen
yo lé li t ap kite peyi | pou y al anprizone | Fort-De-joux nan Montay Jura an Frans Nan
Iot volé a mwen di non paske nou menm Ayisyen nou gen yon chemen long pou n
pakouri Apre plis pase 200 ane kom nasyon nou te sipoze egzanp nasyon k ap ede lot
Nou pa t sipoze gen grangou nan peyi n nou pa t sipoze gen ti Ayisyen k ap mande domi
nan lari nou pa t sipoze gen yon to analfabét 85% swen medikal ki pov ak anpil lot
pwoblem Nou te sipoze gen lekol gratis pou tout Ayisyen Nou pa t sipoze gen Ayisyen k
ap touye fré ak sé yo san rezon Ayiti jodiya pa Ayiti 1803 Mwen we | plis kom yon
nasyon ki divize kote klas k ap gouvéne a met pye sou kou rés popilasyon an Yon peyi ki
gen yon ame k ap touye pwop pep li jis paske | vle pran gou yon demokrasi Jodiya mwen
pa ka fye de peyi m lé m we sa fre m yo fé 30 septanm 1991 Mwen pa ka fyé lé préske
dimil Ayisyen pédi lavi yo nan mwens pase dezan paske yo te vote yon kandida yo te
chwazi Mwen pa ka fye 1é m konnen lame atache ak zenglendo ap pésekite pép mwen an
Mwen pa ka fye le m we y ap riske vi yo nan gwo lanmé pou eseye rive Miyami ak 10t
kote nan Karayib la Mwen pa ka fyé le reken yo ap selebre paske pép mwen an ap kite

peyi | Mwen pa ka fye fason yo trete yo Guantanamo Mwen pa kontan fason yo trete yo
aletranje Mwen pa kontan fason lapres etranje montre nou chwazi nou kom bouk emisé
nan plizyé sikonstans Nou menm Ayisyen nou sot lwen e nou gen yon chemen long pou n
pakouri toujou Si Tousen Desalin Kapwa Lamo Chalmay Peral te vivan jodiya m pa
panse yo t ap fye nonplis de Ayiti jodiya Nou gen pou n travay di nou bezwen edike nou
bezwen lite pou yon Dezyém Endepandans lite pou repran fyete n nan iistwa Mesi Tré
byen Dyela pou bel diskou sa a Aselom felisite | Men Frero leve lontan msye ret tann ak
pasyans pou yo chwazi | Ou pré pou yon bagay Aselom mande | Wi met Mwen vle fé yon
ti pale sou istwa pre-kolonbyen Tit atik mwen an rele Yon koudey sou Sivilizasyon
Endyen Ayisyen Si n trase orijin Endyen Ayisyen yo selon tradisyon natifnatal yo n ap
jwenn il d Ayiti te peple pa Endyen ki sot Laflorid e nan zon Yucatan e pa de gwo gwoup
ki te sot Amerikdisid Istoryen toujou chwazi konsantre sou de gwo tribi natifnatal
Arawak ak Karib Arawak yo te rele tou Arahuacos Nan lang Marcorix ki te yon lang
anpil moun te pale alepok mo Arawak la siyifi manjéd farin manyok Zansét Arawak yo
Galibis te abite rejyon kouwe Giyan ak Amazon Arawak Kaketios Lucayos ak Tainos
tout se desandan Galibis ki te imigre nan gran Zantiy ak ti Zantiy yo Literati nasyonal la
ki konpoze de pwezi ak tradisyon oral rele Areyto Dénye a se te fom ki pi popilé a Sanba
ak twoubadou il la chante jwa ak tristes yo Yo chante bote fanm yo bravou chéf yo
pouvwa dye yo e lage Itilizasyon tip literati sa yo kom mwayen kominikasyon yo
patikilyeman moun ki transmeét tradisyon sa yo de jenerasyon an jenerasyon Bovites se
yon seri lejann ki enkli nan literati sa a Pami yo gen Nonum lalin yon kont ki baze sou
jalouzi lalin genyen kont soléy la k ap briye e preferans li pou I klere aswe Lot lejann gen
pou we avek paradi apre lamo kreyasyon lame a kijan sepantye travay seks lafam e
poukisa wosiyol yo ap chante Lé Kristof Kolon debake an 1492 il la te divize an sis
kasika oubyen teritwa ki gouvene pa yon chef endyen oubyen kasik Kasika yo se te
Higuey Ciguay Marien Xaragua Magua ak Maguana Karib yo peple de premye teritwa yo
Tainos yo te rete sou teritwa Marien ak Xaragua De denye yo te sou kontwol fame
Caonabo yon nonm Ki te mari bel réen Anacaona ren Xaragua Byenke Espayol yo te detwi
Endyen Ayisyen yo tras sivilizasyon yo rete nan istwa ak literati peyi a Ekselan Frero
Frero prezante yon bél moso istwa pre-kolonbyen Klas la pré kounyeya pou tande
komedyen Chal Mwen gen yon iswa tit la rele Bravo pou majistra Vwala se te yon fét
patwonal yo t ap selebre sou waf Okay la Donk anpil moun nan vil la te reyini Machann
fresko machann chenjanbe machann kola glase eksetera era tout te la Oganizaté fét la fin
fe diskou remesiman | remeésye tout moun ki te fé selebrasyon sa a vin yon siksé Men
majistra vil la potko janm pale misye se yon nég timid Ak ankonbreman foul la moun ap
pouse youn ot pou fé plas pou ka weé pi byen moun k ap pale sou podyom gwoup
mizisyen k ap jwe eksetera Nan pouse pouse yon moun pouse majistra a epi | sot tonbe
nan dlo a ansanm ak yon tifi ki te bo kote | Kom msye konn naje donk se lizaj li sekouri
timoun nan epi | sot deyo avé | rad yo mouye tranp Je tout foul moun nan kounyeya sou
majistra a 'y ap gade | y ap bat bravo pou li Mezanmi gad jan nou gen yon bon majistra
Msye se yon ewo tout bon ki ta bay vi | pou pép la Tout jounalis gen tan rasanble kot
msye ap lonje mikwo ba li pase yo we | anvi di yon bagay Misye voup li pran yon
mikwofon epi | di Lanméd pou moun ki te pouse do m nan Mezanmi pa di m ap salopete
lasosyete non Donk pandan m t ap gade sen lan yon ti bandi ban m yon koutpye nan deye
epi w wé m vin tonbe jis la a pou rakonte w istwa sa a Yon istwa tré komik Mesi Chal
Aselom di ak yon gwo souri Apre istwa Chal la klas la gen yon 10 minit repo kote elév

YO ap revize pou yon seksyon pwezi Ann pase nan seksyon pwezi kounyeya Kilés ki vle
resite avan Aselom mande Preske tout moun leve men Chans pou Yayan Aselom chwazi
| Oke Yayan te leve men | avan Kisa w ap resite M ap resite Fo sa fini fo sa fini Lé m
gade Ayiti 16 m gade Ayisyen m rele de rant dlo nan je Anmwe Anmwe Ayisyen Ayisyen
gade kote nou ye Ann sémante pou n di fo sa fini Ann semante pou reken pa manje fré ak
sé n yo anko Ann semante pou n pa vann yo 1otbo dlo Fre m ak se m yo kilé n ap di fo sa
fini Kilé n ap goumen pou prestij nou Pou sa fini fo nou ini fo nou chase tout malfini Si
nou ini yon jou sa va fini Tré byen Yayan Nou pral tande Pol kounyeya M ap resite
Dezyém Endepandans DEZYEM ENDEPANDANS Mwen tande yo di Ayiti libere 7
fevriye 86 Mwen bay de kout ri kwe kwe Ann sispann kwe nan Tonton Nwel Ann
sispann bweé nan bibon Ann komanse bwé nan boutéy De ki endepandans w ap pale
Mwen bay de kout ri kwe kwe Ou ka pran sant yon Dezyém Endepandans Se yon bél rév
men li poko fét Se yon ti bebe ki nan vant toujou Men |li poko akouche Ayiti ap
endepandan se lé nou tout ini Ayiti ap endepandan se le tout chen va souse yon zo Ayiti
ap endepandan se lé tout fatra va disparét Se lé tout chen va manje ak chat Se Ié lou va
manje ak ti mouton Se lé tout moun bwete va mache dwat Se le tout avég va we Se lé
dwadelom p ap vle di dwet moun Se le Ti Pouchon va di Sentaniz Ann fe yon sél Nou
tout se Ayisyen ann pouse pou pi devan Se lé sa a n a di Dezyem Endepandans Yon
bravo pou Pol Ann tande Michou kounyeya Powem m pral resite a rele Sezon Wouj
Sezon Wouj Sezon sa a sot ravaje pép mwen an yon pep k ap karese espwa yon
demokrasi apre plis pase trantan anprizone Sezon sa a ki eseye touye espwa 16 desanm
nan frape tout moun ki reve yon demokrasi tou nef Men sezon sa a pa la pou lontan
Sezon Wouj se yon sezon kote magouyé gen pouvwa a men yo pa gen otorite Wi yon
pouvwa tanporé kote y ap rejwi Yo gen pouvwa pou touye inosan pou fabrike ak men
wouj yo yon fom demokrasi yon demokrasi diferan de sa 7 fevriye 91 lan Van sa a ki sot
soufle a paralize anpil aktivite Li pouse pep la al viv nan kache e li pa ka esprime panse |
Nan tout peyi a ou ka we yon larivyé san sezon sa a Kite Poukisa Jis pou yon chwa Wi
chwa 16 Desanm 90 la Sezon sa a pemet pep Ayisyen demaske tout madigra ki bloke
wout demokrasi a Li pemet li we tou vre patriyot k ap lite pou yon 1ot Ayiti Tré byen
Michou Apre sa Aselom mache al kot Charitab ki chita nan klas la san fe bri Ann tande
sa Charitab gen pou nou Wi mét Mwen pré pou pa m nan tit li se Rév pou yon Manman
an danje Rév pou yon manman an danje Bonjou manmi Se youn nan pitit ou yo k ap
salye w Se ou menm wi m vin wé Koman w ye Hey manman Se dat mwen pa wé w Pale
m de ou non so0 Sa w fe de bon Se ou menm sa Apa w defigire nét komé Manman se
anndan ké m pou ta ye Pou ta we jan m t ap panse a ou Apa m we w anko hey Mezanmi
Ayiti Toma m nan Se pa ti sezisman m te feLe m te pran nouvél kadejak Malandren nan
lame ansanm ak politisyen kowonpi te fé sou ou Manmi cheri se ak dlo nan je 1é m te
tande Valé nan pitit ou yo panzouyis touye Mezanmi Bon poudi se nan vant ou Asasen sa
yo te soti manmi Pitit ap vyole manman Hey Sa grav Kote sa soti Letenél Kome Apa m
we w anko Se pa ti sezisman m te fé Le m te pran nouvél sa a kay blan yo M pa t santi m
ni até ni anlé Machwe m te sere tankou yon timoun ki bwé esans Se yon grenn sel mwen
te met anba lang mwen Ak yon ti kafe amé m kouri bweé Domaj m pa t ka jwenn vevenn
pou ta fé yon te pou sezisman Se ou manmi Apa m we w anko Se mwen k konnen jan m
te anvi we w cheri Apre ventan m fé ap viv nan yon peyi fredi Manmi cheri pwoche non
pwoche m bo w Mezanmi Se ou menm sa Pwoche non pwoche m manyen w Se pitit ou
wiOu pa bezwen pé m Kelkeswa jan w ye se manman m w ap toujou ye Mwen pa janm

pé di se ou k manman m Kelkeswa kote m pase Mezanmi manmi Apa tout rad ou chire
Tout ko w plen pousyé Fatra nan tout kwen kay ou Manman cheri m nan m pa ka kwé Se
nan sitiyasyon sa a ou ye Anmwey Anmwey Anmwey Vin ede m sekouri manman m Ki
an danje Men m we | tonbe nan koma Anmwey Anmwey Prete m yon telefon Pou m fé
yon kout fil ijans Prese Prese Pase m yon telefon Pase m li Prese
Alo o Alo o0 O Apa se yon operaté etranje ki reponn Alo o Hello Pliz Silvouplé mwen ta
renmen fé yon kout fil entenasyonal Yeés enténasyonal Pase m operate Dizyem nan
silvouplé Wi Dizyém ljans Emejennsi Yes Mwen se pitit SO Ayiti Wi pitit SO Ayiti Wi
prese vit Di tout timoun li yo mwen te fe yon rive we manman m Granmoun nan byenmal
Ba yo nouvel la Eta sante | grav mwen pa ka pale Di yo prese vit fé kou yo konnen pou
vin Ayiti pou vin bay granmoun nan swen Ou tande Wi ba yo tout nouvél la pou mwen
Rete sou liy lan poko ale Wi di tout pitit Ayiti k ap viv nan Dizyem nan sa Pou kouri fé
yon antre pa bo isit Pou vin ede sove lavi granmoun nan Menm si yo pa rete lontan di yo
desann kanmem Pa bliye non ba yo mesaj la Alo o Alo o Ekri sam so t di w la Wi ba yo
tout nouveél la pou mwen Rele Miyami pou ba yo nouvel la Rele Pari Nouyok pou gaye |
Rele Boston tousuit pou Vwa Lakay bay nouvél la Rele Monreyal pou fé yo konnen Pa fé
reta non rele yo kounyeya pou simaye nouvél la Babay Aselom remesye Charitab epi |
anonse tou pa Rene Tit powem mwen pral resite a se Ayiti pou Ayisyen Ayiti pou
Ayisyen A chak fwa m ap panse a peyi m de rigol dlo sot nan je m Se yon kote m pa ka
bliye paske se la lonbrik mwen plante Ayiti Ayiti kilé w ap lib tout bon Ayisyen Ayisyen
kilé n ap met tét ansanm Ann sispann di chen manje chen Ann sispann di chak koukouy
klere pou je | Si granpapa nou yo pa t met tét ansanm Nou pa ta gen peyi sa a Ayisyen
Ayisyen yon sel dwet pa manje kalalou Ayisyen Ayisyen ann travay pou peyi nou
Aselom felisite Rene epi | chwazi Ronal ki te gen men | anle Tré byen Rene Nou pral
tande Ronal kounyeya Wi mét Tit poweém mwen an rele Epi soley la leve Ayiti Epi soley
la leve Ayiti Se nan yon rév mwen te ye epi m espante Se Kafouféey mwen ta prale epi lé
m rive bo Simityé mwen pa we oken pov k ap mande O o mwen di sa k pase Mwen di
nan ké m pinga Jeneral la do voye yo an vakans nan peyi Titanyen paske | voye deja anpil
pov an vakans pemanan nan peyi sa a depi komansman 30 septanm 91 Anpil moun pa t
ka di yon mo Jeneral la te tou deja andyable donk fo ou ta riske vi w pou ta pwoteste Te
gen yon ti jenom ki t ap pase kote m Mwen mande | poukisa tout barye Simetye femen
Mo yo te fé yon leve kanpe pou pwoteste li reponn Pa gen plas ankd anndan an Bawon
Sanmdi move kou kong Li rele Anmwe Anmwe Simetyé pa ka pran mo anko Li télman
rele fo Lameri tande Lé majistra a mande sa k pase Yo di | se md nan Simetye Potoprens
lan ki an grev Mwen pete yon ekla ri Epi m di mo yo te nan domi Poukisa yo pa t leve
kanpe lé Janklod te la Ti jendm nan di m yo pa t kapab Te chaje Lewopa ak 10t bet sovay
Ki t ap make pa vennkat sou vennkat bo kav Tonton an M mande | poukisa yon tel
simagri li di gen yon seri mo Tonton an te voye nan peyi san chapo san rezon
pou evite eskonbrit pete Yo te oblije bay Tonton an sekirite le | t al nan peyi sa a tou
Mwen mande | si bet yo toujou la ap fé pos li di depi set fevriye Pep la te fe yo ale
M kontinye mache Lé m rive Soudal mwen pa t menm ka Rekonet kote m te ye
M we se nan yon bel site m ye M pa we oken ti kay kraze oken pov k ap mande charite
oken timoun pye ate ak bokit dlo sou tét yo oken chen mouri bo lari oken rigol santi
M met de men nan machweé télman m sezi De la etan mwen desann Premyé Avni
Mwen fé yon wout koupe nan Palmis M pa we oken kochon k ap kouri M pa wé oken pil
fatraM pa pran sant oken chen mouri M pa pran sant oken santd M make twa pa Epi m

we m ateri bo Lekol Jan XXIII M kontinye desann toudwa M pa wé oken gid touris oken
mandyan k ap di blan I am hungry give me five cents please M kontivye toudwa ri
Magazendleta M pa we oken ray tren Mwen wé yon mesye ki t ap pase Mwen di eskize
m mesye sa k pase ray tren yo Kisa Asko fé ak yo Li di Tibondom nan te vann yo avan |
pati M met de men nan machwe télman m sezi Kom mwen te cho m pa t ka jwenn dlo
donk m achte yon fresko epi m kontinye mache al Kwabosal Lé m rive la mwen pa weé
oken labou Oken salte Mache Anba Mwen weé se yon gwo mache kouvri
bél bagay modén Mwen pa we oken mouch k ap vole Mwen di si Piram te la kisa | ta di
dat | ap viv nan fredi New York City Jan | ta anvi wé mouch M pa we oken bouretye
oken pote k ap pote chay sou tét pou lajan oken pov anba galri k ap mande Mwen pa
tande peson moun k ap plenyen pou laviche Souri nan figi tout moun yo fre kou boujon
yanm Ou pa tande peson ap pale de zenglendo se komsi tout t al nan peyi san chapo
Men tout kote m pase m we brigad vijilans monte pou ranfose sekirite Mwen di Ayiti va
chanje Ayiti va libere tout bon vre Eskanp figi | va kanpe z0t va respekte pitit Desalin li p
ap kontinye pase yo nan tenten Mwen di gen espwa soléy la va leve Ayiti
Mwen espante m voup mwen reveye Epi m we soley la leve M di apa se nan yon réev
mwen te ye Aselom remésye Ronal epi klas la aplodi JOj se Iot elev Aselom pral chwazi
Li ret san fé bri nan klas jodiya M ap resite Lé Ayiti te Ayiti le Ayiti te Ayiti
Lé Ayiti te Ayiti yo te rele | La Perle des Antilles Lé Ayiti te Ayiti yo te konn respekte
Ayisyen Le Ayiti te Ayiti reken yo pa t konn fete Lé Ayiti te Ayiti Ayisyen te ti prens
aletranje Lé Ayiti te Ayiti zot te konn sezi yo pa t konn meprize n yo te konn respekte n
Lé nou al 10t bo dlo nou pa t konn pran ti bato pou al peri nan dlo Tout kote n pase yo te
konn bat bravo Lé Ayiti te Ayiti Ayiti Cheri te bél neges li pa t még men | te gen ti gres
Lé Ayiti te Ayiti moun te konn al Bisantné pou al pran ti Ié Le Ayiti te Ayiti yo te konn
rele n Premye Pép Nwa ki trase chemen libéte Premye Pep Nwa ki konjige Veb Libere
Premye Pep Nwa Ki pote viktwa Nan batay pou libete Pép Nwa ki bwodé ki mache tét
anlé Le Ayiti te Ayiti Ayisyen pa t konn pati al pran imilyasyon 10t peyi Tré byen Joj
Aselom ap pran yon dénye powem nan men nenpot volonté Sentaniz ki toujou pre pou |
patisipe nan klas leve men | byen vit Mwen mét Mwen Sentaniz siyale met la Oke ale
non Sentaniz M ap resite Montre m pito Montre M Pito Peché mwen abitwe ak ou Pa fé
m kado ti grenn chak kou Ou sémante pou pa montre m peche Ou refize montre m ranje
privye Ou ban m al plen kalbas men ou refize montre m tann nas Ou mennen m al achte
men ou pa montre m plante Peché p ap ban m ti grenn chak kou men montre m kenbe tou
Peche p ap annik ban m al plen kalbas men montre m tann nas Peché p ap annik mennen
m nan mache men montre m plante Tré byen Sentaniz Aselom fé yon kanpe la jodiya sou
aktivite kiltirel yo N ap kanpe la pou jodiya sou aktivite Kiltirel yo Pou devwa m ap
mande pou nou medite sou kont ak poweém sa yo ak l0t bagay nou te weé nan klas jodiya
M ap mande n ekri sa n panse de kont yo ak yon ti kritik sou sa nou te diskite sou powem
yo deja Mwen remesye tout moun ki te patisipe nan klas e sa yo ki pa t gen tan patisipe
nan Kklas la yo t ap tande yo t ap suiv Se va tou pa yo lot fwa Babay tout moun Fét
atansyon nan lari Tout elév ale epi Aselom ak Sonson soti nan klas la Pandan y ap mache
yo rive ant Granri ak ri Senmaten Aselom apési Onél Msye apen rive sot nan sid Li se
moun Lasalin pa lwen ak Kapol Onél se yon gwo machann chabon Li vin Potoprens
souvan pou regle biznis li Kom bagay yo p ap mache nan sid gen yon moun Ki t ap regle
yon afé vwayaj pou msye al Matinik Donk tout bagay pre pou | pati Dyelifét ba | yon let
bay Sonson atestan ke | te pran nouvél li pa Nene Tonton Sonson rete la yon ti moman M

ap kouri rele yon moun Misye sanble ak Onél Ey Ey Onél Tann mwen Wi ou menm
Aselom siyale Onel Aselom Enkwayab Apa se ou Koman nég ye Yo di m Sonson
Potoprens Onel di ak yon vwa etonan Men wi okontré se ak misye m ye epi m apesi w
men ou pa t gen tan we nou Mwen fé Sonson ret tann mwen pou m al rele w Koman ou
ye menm Sa nég regle anba a Aselom mande Onél ap komante sou sitiyasyon peyi a | ap
rakonte kek istwa familye Aselom konnen deja de kek vole Gason Se yon bagay
enkwayab Peyi a fini nét Moun pa ka manje peyizan pa ka travay vye res te yo rete lapli
pa tonbe anko mize ap touye nou Préske nan tout bouk ou pase ou we yo vid Se tankou m
ta di w yon kote tan te pase li balize tout bagay Lot pwoblem nan se zenglendo yo Se yon
flewo moun pa janm we Lé m te jenn mwen konnen te konn gen vole Bon tout moun
konn Aleyis kom gwo volé paske misye di ou se pwofesyon | Nan tout bouk te toujou gen
yon seri vole anbachal tankou Elifet Ti POy ak Toto men yo pa rele mesye sa yo kriminel
paske yo pat janm touye peson Aleyis te yon vole ki tré ouvé misye di w li menm li pa
volé malere paske moun sa yo plenyen twop epi yo toujou ap ba w madichon Misye konn
pase nan yon jaden ak tout krey sis timoun li yo kote | vole bannann yanm ak patat Li
pase yon 1ot kote li pran yon kochon li pase yon kote anko li pran yon soukri pou kwit yo
Li manje vant plen epi | met deyo Li konn pase kay Orilyo li pran yon douzén kabrit epi |
pati Aleyis di w se te yon plezi pou Orilyo di Ay Gen lé Aleyis te pase nan zon lan gen
yon douzeén kabrit ki manke Fo ou te konn tande pale de Orilyo Se te yon grandon yon
nonm tré rich ki te posede té ak beét li te rete pa lotbo Mon Kabrit yon mon ki pa telman
Iwen ak Lazil Lot mesye yo te tré séviyab malgre yo konnen yo kom chat 2 pye Tip vole
n ap gade kounyeya zenglendo yo nou pa we ak kisa nou ta konpare yo Yo toujou mache
ak gwo zam epi se raman pou yo pa ta nan machin Si yo antre lakay ou y ap vole tout
bagay epi si yo pa pete fyel ou konnen se gwo chans ou ta genyen oubyen ou gen kek bon
Iwa Ginen sou ou Se yon epidemi moun pa janm we Onel komante Onél rive kot Sonson
t ap tann Aselom nan Gason M pa ka kwe sa Se ou menm Sonson Onel di ak sipriz Onel
Se ou menm Kijan w ye Mwen pa ka kwe mwen we w anko Gason Gad Onél Mwen di
Bondye mesi nou youn we 10t ankd Lé m wé ou mwen sonje gwo sezisman moun Kapol
ak nan lot bouk te fé Ié yo wé Mesidye antre sot Sendomeng Pa betize Ki Mésidye w ap
pale Aselom ak Sonson mande Meésidye Lerison Onel reponn Mesidye nan sid Aselom
mande Monche m wé Mesidye Ay Misye byen meég Figi | byen zo Li rakonte m sa | sot
pran Sendomeng ak kijan yo pimpe | tounen isit se bagay terib Onél ajoute Konpé Onel
mwen te konn we Meésidye pandan m [0tho a Nou vin pédi kontak nan semén yo t ap
arete Ayisyen voye Ayiti a M t ap di kote Meésidye dwe ye si | monte ak si | desann paske
gen Ayisyen ki okouran gad dominiken te déye yo epi yo gen tan bwaze y al kache Iot
kote Si yo gen tan met lapat sou ou yo p ap ba ou dwa pran anyen y ap neke pimpe w
Ayiti Sonson komante Lot nég ki te fé moun sezi anko se Nene ak Poulik 1é mesye sa yo
rive Kapol Mwen ta pral cheche fey kokoye ak Dyelifét ansanm ak kek ot zanmi anko
pou fe yon tonél pou Deliram epi m kwaze ak yo Onel deklare Tonél Sa pou Deliram fé
tonél la Sonson mande ak tristés Li te gen motalite nan fanmi an Onél reponn Motalite
Rozita mouri Sonson mande Non se yon pitit li ki te mouri konpé Sonson Onél reponn
Kilés ladan yo Sonson mande Youn ki rele Sentou Podyab Kisa | te genyen Aselom
mande Onel komante sou lanmo a ak plis detay Bon anpil fwa timoun yo mouri nan bouk
la gen moun k ap di se lougawou se sesi se sela Monche anpil timoun yo ki mouri se mize
a ki pote yo ale grangou touye yo Se dangoye Deliram ak Rozita ap dangoye pou bay sis
timoun manje Yo konn fé yon semén san manje Bon n a retounen sou afé lanmo a Epi

pandan n ap pote féy kokoye yo mwen we yon bis ki fé Lazil rete devan kay Asén nan De
nég desann Yo chak gen yon sache pen nan men yo Men mwen we yo yon ti jan etranj M
ap di nan ke m pinga nég sa yo se zenglendo yo ye non Men m pa pé paske mwen menm
Dyelifet ak 10t nég yo nou chak te gen yon manchét koulin byen long byen file nan men
nou Epi youn ladan yo di Eskize m mesye nou apen desann bis la n ap cheche kay
Deliram ou ka montre nou chemen k al la Mwen di mesye yo ak plezi ou konnen mwen
pa neg ki prese Mwen toujou ap reflechi epi m ap pale ak yo san krent M t ap ba yo fil
pou konnen kilés yo ye ojis anka yo ta zenglendo Kom li te fe cho epi m te gen yon grap
kokoye nan men m donk se lizaj mwen mande mesye yo si yo ta vle m koupe de kok pou
yo Bon mesye yo two kontan ato paske yo te fatige anpil apre vwayaj la epi goj yo te sék
Donk mwen fé Amos rete ak mwen epi m pwoche kote 10t neg yo mwen di yo pote fey
kokoye yo ale di moun yo nou deye n ap vini Mwen pa vle fé Deliram sipriz komkwa pou
m ta di mesye yo pou di li | ap gen gen vizité Mwen di Dyesel di 10t mesye yo ke yo pa
bezwen soufle Deliram | ap gen vizité Ou konn tét malere a deja bwouye konpreés sou tét
li epi se ti rés té | te genyen an li pral vann pou peye fré anteman pitit la Mwen pa vle
siprann li menm | ap gen tan we Néené ak Poulik kanmém Mwen fin koupe kok yo epi
mesye yo komanse bwe Mwen mande yo kibo yo moun Toude di yo se moun Kapol
Mwen ak Dyelifet nou youn gade 10t komkwa si yo se moun nan bouk la koman fe yo pa
konn kay Deliram Men yo we nou yon ti jan pa vle kwe yo Youn ladan yo di Nou kite
bouk la lontan Se Sendomeng nou te ale nan koupe kann epi yo pimpe n tounen Ayiti
Mwen mande yo si yo konnen yon seten Mésidye nég Kapol Yo mande m si se pa
Meésidye Lerison konpé Dyelifét gade m anko yon fason telkom mesye yo pa zenglendo
Mwen di wi se vre non misye La tou mwen mande mesye yo non yo Youn di | rele Poulik
[0t la di | rele Néné Mwen mande si se pa Poulik Lerestan Se li menm li reponn Monche
nou toulékat makonen ansanm len leve Iot anlé télman nou kontan télman nou sezi Ay
Nég yo sezi Ié m di yo Mesidye antre sot Sendomeng de men vid yo pimpe misye Ayiti
Yo te gen pen nan sache yo chak ban nou yon pen long Apre n fin pale nou mache al kay
Deliram Konpé Onel ou fé m sezi Mwen pa ka kwé sa Ou we Mésidye Sonson mande ak
sipriz Onél bay detay sou Mésidye e detay sou kek moun nan zon lan epi | mande Aselom
kijan | te vin Potoprens Misye te nan veye a samdi swa Bon Néne ak Poulik rive ansanm
ak lanmo a Le m di ou sa a malgre moun yo t ap kriye yo te yon ti jan kontan an menm
tan le tout moun te we Meésidye Néné ak Poulik Anpil moun te soti nan 10t bouk kouweé
Belvi Sannayi Tounad Lasalin Moriso Kakanm Beéle eksetera Ou konnen konpe Deliram
se yon nonm nan bouk la anpil moun konnen Se yon nég ki pa janm fatige & pou rann
moun sévis Malgre bagay yo p ap mache byen se vre men lé Deliram ak Rozita te we tout
moun sa yo pa bliye yo se komsi m ta di w yo santi yon gwo fos ki kenbe yo Epitou
prezans mesye ki sot Sendomeng yo vin ba yo plis konsolasyon Koman w ap degaje w
isit Aselom Bon se tout kote nan peyi a bagay yo p ap mache byen Mwen sot pase nan
egzamen bakaloreya Mesi Bondye m pase men pa gen anyen serye m ap fé Tanzantan m
anseye men se pa nan yon vre lekol konsa lé paran timoun yo kapab yo lage yon ti kraze
nan men m Anpil ladan yo rete nan vwazinay la pa telman Ilwen ak mwen Ann al nan ti
ba a n a pran yon bagay konpe Onél Yo touletwa ale nan yon ti ba ki rele Rafrechisman
sou Potay pou pran yon bagay Bonjou matmwazél silvouple bere twa pen pou mwen M
ap pran twa kola tou Aselom mande dam k ap travay nan ba a Ki kola ou vle mesye dam
nan mande Aselom Tann yon moman matmwazel Sonson ki kola w ap pran Pran yon
limét pou mwen Sonson reponn Aselom E ou Onél Aselom mande | Mwen pa gen

pwoblem sa w ap pran an se li m ap pran Onél reponn Oke matmwazel pote yon limet ak
de banana pou mwen silvouplé Aselom finalman deside Oke mesye m ap vin sou ou talé
dam nan al pran yo Mesye yo chita pi rilaks epi yo kontinye ap pale Onel fé yon ti
komante sou jan bagay yo ye nan sid Bagay yo télman pa bon nan sid se sanble mwen jis
ap sanble ti kob pou voye ko m Matinik Chans pou mwen moun ki t ap regle vwayaj la
pou mwen di m tout bagay anfom kounyeya Mési Bondye mwen jwenn yon viza pou al
Matinik Se rezon sa a ki fe m antre Potoprens Lé bagay yo pa t pi mal mwen te konn
antre souvan pou m te an kontak ak pratik mwen yo pou m te touche nan men yo Ou
konnen se an gwo yo konn pran chabon an nan men mwen epi nou pale sou peyman an
Kounyeya menm bwa pa gen nan sid pou moun fe chabon Se tankou m ta di ou se nan
yon dezé w ap mache men ou jwenn kek moun ak kék bét ki vivan toujou Bon pale m de
ou non Sonson Sonson mansyone kijan | kite Sendomeng Onél monché gen yon seri
bagay ki rive yon moun oubyen yon seri pwoblém ki prezante epi ou wé ou pa viktim
monche se bagay enkwayab Se komsi m ta di w se nan yon rév ou ye ou weé yon male ki
pral rive w ou espante nan domi an je w vin klé epi malé sa a pa gen tan rive w Monché
mwen annik pran nouvél y ap ranmase Ayisyen pou voye Ayiti mwen te gen yon zanmi
dominiken ki rele Pedro Mwen prese kontakte misye Li gen yon ti bis li fé biznis li Chans
pou mwen m jwenn li Mwen kite tout afe m deyé Mwen pa t vle pou zotobre dominiken
yo ta yon ti jan sispek mwen pou yo pa fouye machin Pedro a Misye kondi rive toupre
Dajabon bo fwontyé a De la etan mwen chape pou | mwen al Wanament epi m pran
machin lage m Potoprens Bon m te konn adres Aselom deja toupre Potay Senjozéf Mwen
mache al lakay li Aselom sou pwen pou | al nan yon reyinyon Bon kom mwen gen yon
reyinyon pou m ale monche Onel m ap kite w ak tonton Sonson Ann fé yon deplase w a
ret pale lakay ak li Yo kite ti ba a Aselom lage yo devan kay li epi | ale nan reyinyon an
Konpé Onél kay se pou ou Mete w aléz Sonson di ak yon souri Pa gen pwoblém konpe
Sonson Onél reponn nan yon vwa rilaks Sonson bay Onel detay sou sa | obseve
Potoprens le | vin sot Sendomeng Monché Onél 1é m di ou koman m anvi we moun yo fo
se nan ké m pou ta ye pou konprann mwen Bon kom mwen di w chans pou mwen m te
gen tan pran ti kob mwen epi m kite Sendomeng Lé m rive isit mwen weé koman bagay yo
ye nan peyi a konpare ak jan yo te ye avan m te kite Ayiti Gason Se bagay ki fe dlo sot
nan je Lotrejou mwen te fé yon ti soti al jwe kek boul nan yon ti bank boléet toupre a epi
m jwenn ak kék nég Okay k ap rakonte m koman bagay yo pa bon nan sid Mwen panse
sou sa epi m vin reyalize pa gen anyen mwen pral fé Kapol Mwen ta achte ti té ak ti kob
mwen genyen an men té pa bay anko lapli pa tonbe peyizan pa gen oken mwayen pou
wouze yo Aselom p ap fe anyen serye Potoprens se ti leson patikilye | ap bay timoun Li
fin fé klas segonde | men se tankou yon machin ki gen tout bon pyés ladan epi chofé a
pran pan gaz Pa gen oken kote machin sa a ka ale si chofe a pa gen lajan pou | achte gaz
Donk yon néeg gen dwa filozof isit li konn li ak ekri li konn pale franse men si | pa gen
yon parenn oubyen lamama monché | ap pran nan twa wa Ou konnen Aselom se yon néeg
sense misye ye Se yon neg tout moun nan vwazinaj la respekte paske | fé respe | Se pa
yon jenn gason ki nan magouy oubyen ki renmen magouy Nan ka sa a | ap soufri ak one
Se yon nég tout timoun ap pale de byen de li sitelman | montre byen epi | sousye de yo
pou vin bon lide demen Alo Ié w ap gade yon seri filozof tankou misye ki prepare nég
save ki renmen pep bon misye pa rayi boujwa men | rayi magouy kek nan yo ap fe Se yon
nonm ki te dwe rete nan peyi a pou fé edikasyon 10t jen travay ak yo epi ou we | ap oblije
Kite peyi a pou al déyeé lavi miyo Se pa renmen li ta reyélman renmen pati al 10t peyi men

nég la jenn gason li gen yon avni Donk se nan sitiyasyon sa a nou ye nan peyi a pifo
peyizan ap fin kite peyi a bon neg save ap pati tanzantan moun ap mouri grangou pri tout
bagay monte bwa epi magouyeé rete déye ap pyafe nan peyi a y ap fe krim ak magouy
chak jou FO Ayiti soti nan pwoblem li ye kounyeya yon lé Yon seri moun santi bon ki
pou ta rete nan peyi a yo oblije pati epi bandi ki p ap regle anyen serye pou pép la se yo
ki nan peyi a k ap fe e defé Telman gen espyon zenglendo tout kote nan Potoprens ou pa
ka pale ak nenpotreki paske 16 mayengwen ap vole ou pa konn mal ak femeél Donk gen
bagay se andedan kay sélman ou ka pale yo Yon nonm pa ka di sa | pa bezwen nan lari
paske atoufé sa yo ka disparét ou avan krache sek si w touche pwen sansib yo Sonson
moncheé se konsa bagay yo ye Ou se yon nonm Bondye renmen si ou we w vivan toujou
Monché malgre jan bagay yo ye nan sid peyizan yo gen espwa ke bagay yo ka chanje yon
jou Monché Sonson Meésidye te sezi le | pran nouvél ou Potoprens Se mwen k te li lét la
pou Dyelifét Li voye yon lét pou ou tou men li Onel lonje lét la ba li Oke tou li | pou
mwen konpé m Sonson mande | Oke te m ouve | Onél reponn Sonson monché Mwen pa
ka esplike w koman m te kontan le m te pran nouvél ou Malgre tout ane ou fé Sendomeng
mwen we ou pa bliye m Sa ban m anpil kouraj malgre jan bagay yo ye kounyeya Anpil
moun ou te konnen fin kite Kapol ak 10t bouk yo Se pa fot yo men mizé nan ko yo donk
yo oblije met deyo pou we dekiprevyen chans yo Moncheé lé ou rakonte m tout peripesi
ou sot pase Sendomeng se te ak dlo nan je mwen t ap panse a ou Mésidye antre de men
vid vin sot Sendomeng Tout moun te etone le | rakonte yo sa | sot pran la Se te yon sipriz
pou tout moun le yo te wé Nene ak Poulik Anpil moun te gen tan dekonet yo Nou di
Bondye mesi yo antre sennesof Mwen swete bagay yo mache byen pou ou konsenan afe
vwayaj la Di Aselom kenbe la pinga | dekouraje Bondye ka ouve yon pot pou li paske
nanpwen yon priye Ki pa gen amen Mwen p ap kenbe ou anpil Onél va di ou kdoman nan
sid ye Bon kouraj Mwen pa konn kile n a wé Salye Aselom pou mwen Konpe ou Dyelifét
Monché mwen kontan Dyelifét te jwenn lét mwen voye ba li a Pale m de 16t moun yo non
Koman Asefi Beniswa Tonton Pye ak Kenol ye Sonson mande Onel ap komante sou
sitasyon an Kapol Bon Asefi la toujou Préske tout vye chen | yo fin mouri Ou sonje jan |
te gen yon seri gwo chen chen ki mode fasil chen ki tre mechan Menm chen yon nonm pa
ka posede kounyeya paske | pa ka jwenn anyen pou | manje alevwa pou t ta jwenn pou
chen Donk ou oblije al domi chak swa ak yon manchét file anba zorye w pou sizanka
zenglendo Lé chen yo te la ou te an sekirite Yo te konn chase volé le yo pase Beniswa te
nan veye a Li t ap di kijan | kontan pran nouvel ou Ié Dyelifét di | ou Potoprens Tonton
Pyé menm m pa bezwen pale de misye paske | nan lye verite a Monche se granmoun
anpil moun pa t ka dispanse Si timoun Kapol ak nan 10t bouk toupre a ta di w yo pa konn
Tonton Pye ou ta mét devine se jwe y ap jwe Malgre li te gen bon ti laj se yon nég ki pa t
janm malad e yon granmoun ki te tré enganm men | rive nan yon pwen kote | pa ka jwenn
manje anko donk mwen kapab di w mize touye | Kenol menm zenglendo touye | yon
semen avan Mesidye antre sot Sendomeng Nouvel lanmo Kendl 10t krim zenglendo yo fé
ak lanmo Tonton Pye fé Sonson sezi Kisa w di m Zenglendo touye Kenol O Letenél Yon
Kenol ki pa t janm nan anyen ak moun Tonton Pyé mouri Se mwen k konnen kdman m
sonje granmoun sa a Mwen t ap pale ak Aselom de li lotrejou Mwen te al fé yon chita nan
klas li pou dezannwiye m Lé m ap gade elév Aselom yo mwen t ap di misye koman m
sonje tonton an se komsi m ta di w Ié mwen menm ou menm Dyelifét Deliram Mesidye e
tandot anko te konn reyini lakay li pou vin tande istwa Mwen pa t gen chans pase lekol
men gen anpil bagay m te aprann nan men Tonton Pyé Lé m rive nan klas Aselom

lotrejou li t ap fé istwa d Ayiti ak timoun yo Monché anpil bagay Aselom anseye timoun
yo Tonton Pyé te konn pale de yo Si tonton sa a te yon nég save yon nég ki te fe klas
menm jan ak Aselom granmoun sa a t ap twop kom filozof Donk sa vin pouse m plis pou
m komanse aprann li ak ekri Aselom komanse travay ak mwen li ban m ti leson patikilye
Ou we tout sa misye gen tan ekri sou tablo a pou mwen Oneél felisite Sonson deske |
eseye pran leson patikilye nan men neve | Aselom pou | aprann li ak ekri epi | komante
sou sa Aselom ekri sou tablo a ki fé pati de vré istwa d Ayiti bagay ki fé pati reyalite
Ayisyen yon bagay yo pa anseye nan lekol Ay Ou pa nan domi Sonson Konpliman
monché Kontinye travay byen konsa Se pa de bagay mwen weé ki ekri la a non Tout sa |
ekri yo se reyalite Lé m te lekol yo pa t montre m bagay reyel sa yo Se vre istwa d Ayiti
Aselom ekri sou tablo a Yo komik men an menm tan reyel Tip istwa d Ayiti yo anseye m
I&é m te lekol gen kék bagay ladan yo ki vré Mwen kapab di istwa sou natifnatal ayisyen
alo Endyen yo ki te nan peyi a avan Kristof Kolon debake tout nég ayisyen soti Afrik
Franse yo te toujou nan tire pye ak Espayol yo se Trete Riswik ki divize Hispaniola epi |
bay nesans a 2 diferan koloni youn sou kontwol Lafrans 10t la sou kontwol Espay Tousen
ak Desalin te lite pou retire neg nan esklavay Chalmay Peral te goumen ak Tonton Sam
Apre sa yo di w yon ti kaka chat sou chéfdeta ayisyen yo Bwaye fe vennsenkan sou
pouvwa li te yon vandedpeyi epi yo kontinye jouktan yo rive sou Papa DOk epi yo di w
Tonton an te touye pyan pou peyizan li te yon bon papa epi sa fini Istwa se pa selman
bagay ki pase deja nan tan pase men tou sa k pase chak jou sa ou viv Donk gen anpil
bagay ki fet Ayiti pandan trantan sechrés la ke yo pa anseye ou lekol yo pa ekri yo
nonplis nan liv Se pa neg save ki manke pou ekri yo Genyen ki okouran de yo men ki
benefisye de yo donk pwoveb la di e w sou do bef la ou pa pale | mal Yon mo enpotan m
we Aselom ekri sou tablo a pou defini mesye sa yo se entelektyel komokyel Gen kék save
tou ki konsyan de anpil bagay e ki pataje yo ak pep la Anpil fwa m ap egzaminen le m te
lekol mwen wé m te yon sot jakorepéet tout kaka chat met la di mwen repete | menm si m
pa t konprann siyifikasyon yo Anpil fwa yo pa anseye ou sa yo te dwe anseye w bagay ki
reyel Mét la di w Soléy la leve alés epi | kouche alwes Ou jis repete deye | men ou pa ka
mande | kot zorye ak kabann soley la Si w ta di | sa li ta di ou timoun pa replike ak
granmoun Tandiske soley la pa janm fé yon pa kita yon pa nago men se laté k ap vire
anfas li Fason yo anseye w la soudevlope mantalite w espesyalman si moun nan mezire
sa | ap montre w la Se tip anseéyman sa a nou genyen Ayiti men gen kék moun save Ki
konsyan e ki vle montre w yon reyalite menm si yo riske vi yo pou fé sa Aselom se youn
nan egzanp neg save ki riske vi | pou | montre pep la yon reyalite Lé m ap gade mo
kominis lan misye ekri sou tablo a mwen sonje & m te timoun m pral lekol yo te toujou
montre m ke tout bagay ki pa bon asosye ak kominis kominis pa kwe nan Bondye
kominis renmen fé lage kominis pral pran byen w ak yon dal 1ot tentennad Chak moun
dwe lib pou panse jan I vle men pa fose yon 10t panse tankou w Kominis an reyalite se pa
yon moun li ye men yon seri ide ki ka nan avantay pép la ide koman gouvénman ta dwe
distribiye byen pou tout moun souse yon zo koman li ta bon pou tout moun chita bo tab la
ap manje olye se kek grenn ki ta bo tab la epi rés la anba tab la Si kominis te reyelman
yon moun moun save ki li Labib ta di Jezikri te pi gwo kominis sou laté paske | te
senpatize ak pov yo Sa pa vle di pou otan li rayi moun rich nonplis Li pa t rayi Zache li
pa t rayi Laza Malgre jan mize a ye la a nan peyi a gen kote nan Potoprens manje an
gaspiyay Le n ap gade abi y ap fe peyizan nan tout bouk yo ouve bouch yo pou di se twop
ato epi yo di se kominis yo ye Se konsa yo elimine anpil ladan yo deja sou preteks yo se

kominis Donk yon moun ka konn li ak ekri men fo | al pi Iwen pou konprann reyalite
bagay yo fo | pa egoyis tou fo | ta pataje sa | konnen ak sa yo ki pa konnen N ap viv nan
yon sosyete ki chaje ak koripsyon se tankou yon kabann ki chaje ak pinez Anpil ta
renmen bagay yo rete jan yo ye a epi y ap byen mennen pandan 1ot ap mouri grangou y
ap pésekite yo y ap pati al aletranje e sa k pi réd la seke gen yon dal moun ki pase lekol
epi ki aji konsa men se pa peyizan Nan enpas Ayiti ye kounyeya se pa peyizan pou yo
blame yo pa ka li yo pa ka ekri yo pa ka fé yon diskou magouy an fransé Peyizan an se
yon inosan li ye Li tankou yon timoun piti kelkeswa sa ou ba li | ap mete | nan bouch li
CHAPIT 9 Aselom retounen Pandan | pa t la tonton | Sonson t ap pale de tout bagay ak
Onél Onél t ap di | kijan bagay yo ye nan sid Nouvel lanmo Kenol ak lanmo Tonton Pyé
pral youn ki chokan pou Aselom Li pral aprann anpil de sitiyasyon an nan sid de nouvo
travay Mesidye enkli 0ganize peyizan nan diferan bouk pou jwenn yon solisyon nan
pwoblem sechres la Mwen tande yon frape nan pot la Gen le se Aselom konpé Onél Te m
al gade Sonson salye Aselom toudabo pandan I ouvé pot la Aselom antre li salye Onel epi
| chita Monche mwen fe bon pale ak Sonson Onél ajoute Sonson ap rakonte Aselom sa
Onél rapote pandan Aselom pa t la Mwen t ap di Onel kdman bagay yo ye nan Potoprens
koman moun sou tansyon ak espyon zenglendo Ou pa jis pale ak moun konsa konsa nan
lari paske yo ka disparét ou Dyelifet ekri m Onel fék sot li lét la pou mwen Li jwenn let
mwen te voye ba li a Onel di m Tonton Pyé ak Kenol mouri Se yon grenn sél mwen sot
pran ak yon ti kafe amé 1é misye di m sa Kisa Tonton Pyé mouri Kenol mouri Kisa yo te
genyen Aselom mande nan yon vwa etonan Monche Aselom ou konnen tonton an te antre
nan laj Pa gen manti nan sa men li te toujou an sante an menm tan Bon pa gen manje
anba nan sid donk granmoun nan pa kapab kenbe anko Kenol menm se tout moun ki te
anbranl Ié yo pran nouvél zenglendo touye misye Yo touye | yon semen avan Mesidye
antre sot Sendomeng Se youn nan nouvél ki te reyelman fé Meésidye fé sezisman Li fé
yon semén ak konpres sou fon | Onel esplike Nouvel lanmo Kenol fé Aselom tresayi
Podyab Kenol Zenglendo touye | Jan Kenol te yon bon vye malere se yon neg ki pa t
janm nan kont ak peson Yo pa gen oken soupson de kriminél ki touye | yo Aselom mande
Bon se yon bagay difisil pou konnen kijan zenglendo sa yo opere si ou pa fé pati gang yo
Anpil moun te konn Kenol anpil te konn prete lajan nan men | pou fe komes Se nan men |
Meésidye te prete yon ti kob e | ta pral Sendomeng Se chak jou Mesidye ap repete sa epi
w konnen se kouzen yo te ye Monché bagay yo terib nan peyi a Onél ajoute Kijan
Mesidye Néne ak Poulik ap degaje yo nan sid Aselom mande Bon Mésidye se nég ki gen
anpil ladres Rive | rive Kapol li gade jan bouk la ye epi | vizite 10t bouk yo tou Li pale ak
anpil peyizan nan plizyé bouk epi | 6ganize reyinyon ak yo Se yon nég ki gen bel ide nan
tet li bagay li wé Sendomeng ke | ta renmen we Ayiti tou Li di nan chak bouk peyizan yo
ap bezwen yon ponp dlo Donk misye fé peyizan nan chak bouk komanse sanble ti kob
pou achte yon pomp dlo Li fé peyizan yo chwazi yon moun serye kom sekreté pou kenbe
kob la Sekreté a sipoze bay yon rapo nan chak reyinyon Li t ap pale sou sa nan veye a ak
Néne Poulik kijan pou ede peyizan yo Lot semen li pral fe yon reyinyon Moun ap soti
nan bouk kouwe Kapol Bélvi Kagoudet Tounad Lasalin Moriso Kakanm ak Bélé Chak
sekreté ki reprezante bouk sa yo va gen pou bay rapo sou koman bagay yo ap mache L ap
tou pwofite okazyon an pou | prezante peyizan yo Nené ak Poulik kom moun k ap travay
ansanm ak li pou ede moun nan tout bouk sa yo Mésidye di tou | ap eseye kenbe kontak
ak moun ki te kite bouk sa yo lontan epi k ap viv nan dyaspora a Se yon bel ide pou
kenbe kontak ak yo pou ka voye kontribisyon pa yo ak tout sipo posib pou ede pwoje a

Tout peyizan kontan pwojé sa a ki pral tanmen Donk rive m rive Matinik depi Bondye fé
m jwenn yon travay m ap komanse voye kontribisyon pa m Aselom kontan anpil pou
gwo ide sa a Mesidye genyen paske rev Aselom pou demen plotonnen nan konbit tét
ansanm | ap chante ak kontantman Rév mwen pou demen Douvanjou n se rev demen Ki
dwe plotonnen nan konbit tét ansanm Mizé ayé n va sevi fey papye listwa pou korije
devwa demen Naweé n va sevi plim ak lank pou kouche sou papye zégre n nan manje ayé
pou jenerasyon k tou piti ak sa k gen pou we premye soley lavi apre bonnét ventyém syek
chavire N a kontinye met angré ak fimye nan pepinye Ginen yo pou kontinye bay bon
rekot N a sekle raje zigzani logey ak egoyis nan jaden nou pou n simen plan lanmou
dekwa pou rebwaze lakay ak bél fle peyi Aselom glorifye Mésidye pou tip travay | ap fé
a Li we Meésidye kom yon gran lide pandan | ap kritike yon dal nég save ki kowonpi ki pa
eseye ede pep la L ap kritike sosyete ayisyen an youn ki chaje ak moun egoyis ki sousye
de tét yo sélman E sa k pi dwol séke se moun ki pase lekol diferan de pov peyizan k ap
eseye ede youn I0t Se jan de moun konsa nou bezwen nan peyi a moun k ap ede peyizan
k ap ede pov ak moun k ap pote chanjman nan tout nivo pou byenneét peyi a Lé w ap gade
yon moun tankou Mesidye ki gen bél ide sa yo nan tet li epi pou w ap gade yon seri nég
save ki pou ta ede pép la epi ou we se magouy Yy ap fe pito ou santi ké w ap rache Donk
se yon seri ewo kouwe Mesidye nou bezwen nan tout peyi a nan tout bouk pou konbat
sechrés la Yon moun ka ede peyi a tout jan osilontan li gen posiblite ak volonte pou | fe
sa Mwen menm Aselom se ak pitit pép la m ap travay mwen anseye yo tanzantan mwen
anseye yo reyalite peyi a Mwen aprann yo panse devlope konsyans e kijan pou devlope
panse kritik Pou Ayiti devlope se tout moun ki pou ta ap travay ansanm kélkeswa nivo yo
peyizan oubyen moun save e sa yo ki pratike yon metye Lot gwo bagay ki bezwen chanje
nan peyi a se mantalite Ayisyen Ayisyen an bezwen aprann panse yon Iot jan li dwe
komanse panse a fré | sé | fason pou ede yo epi panse a peyi | tou an tem sa chak moun ka
kontribye nan devlopman peyi a ke chak Ayisyen ka benefisye de sa Mwen diskite bagay
sa yo ak tonton Sonson deja N ap viv nan yon sosyete ki chaje ak moun egoyis e sa k pi
red la se moun ki pase lekol ki aji plis konsa pi souvan paske pifo peyizan toujou eseye
travay ansanm oubyen nan konbit Donk gwo chanjman an fo | komanse fét depi nan tet
rive nan pye Lé moun sa yo k ap gouvene yo va di ann sonje res pep la li anba tab la
toujou ann sispann abize | ann travay ansanm pou chanje figi Ayiti ann panse yon 10t jan
pou ede peyi a lé sa a tout moun va kdomanse pran sant yon bon Ayiti yon Ayiti tout
Ayisyen ka santi yo fye de li

